
	НУУЦ АЛБАДЫН НУУЦААС - 1

	(“Империализм : үйл явдал нотолгоо баримт бичиг” цувралаас)

	 

	“УЛСЫН ХЭВЛЭЛИЙН ГАЗАР” Улаанбаатар хотноо 1989 онд эрхлэн хэвлүүлсэн «“Империализм : үйл явдал нотолгоо баримт бичиг” цувралын “НУУЦ АЛБАДЫН НУУЦААС”»  номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

I БҮЛЭГ : ТҮҮХЭЭС НЬ ТОВЧХОН

	Нууц алба хэдийд үүсэв?

	Энэ ном нь дэлхийн нэгдүгээр дайнаас өнөөг хүртэлх хугацааг хамарч байгаа боловч янз бүрийн улс үндэстэн, янз бүрийн цаг үеийн тагнуул туршуулын түүх биш юм. Тэгээд ч түүхийн энэ үе бол бас тийм ч урт хугацаа биш гэдгийг шууд тэмдэглэе. Барууны зарим мэргэжилтнүүдийн үзэж байгаагаар нууц алба бий болсноос хойш 33 зуун, магадгүй түүнээс ч урт хугацаа өнгөрчээ. 

	Илэн далангүй хэлэхэд нууц албадын түүх нь биш харин нийгэм төрийн байгуулалдаа захирагдан түүнд үйлчилж байсан ба үйлчилсээр байгаа тэдгээр албадын аажмын хувьсал өөрчлөлтүүд зохиогч бидний сонирхлыг татаж байна. 

	Тагнуулын ажил нь түүхэн үзэгдэл учир дайн дажны нэг адил янз бүрийн цаг үед тохирсон өөрийн өнгө аястай байдаг. Тагнуул туршуулуудын төрх төлөв, шинж чанар ч нэгэн адил тэдний үйлчилж байсан ба одоо ч үйлчилж байгаа нийгмийн байгууллаасаа хамааран өөрчлөгддөг байна. Цаг хугацаа өнгөрөхөд «нууц алба» гэдэг ойлголт ч гэсэн хувиран өөрчлөгдөж үүнээс үүдэн цэргийн ба улсын нууц гэдэг тодорхойлолтууд ч бас өөрөөр тайлбарлагдах болов. Нууц үйл ажиллагааг биечлэн гүйцэтгэгчдэд нийгмээс хандах хандлагын хэлбэр ч мөн өөрчлөгдөж, тэд заримдаа үлгэр дуурайл болсон үл мэдэгдэх зоригт баатрууд, эсвэл жигшүүр төрүүлсэн үл бүтэх этгээдүүд болдог байна. «Тагнагч» гэдэг үгэнд жигшил зэвүүцлийн өнгө аяс илэрч байхад «тагнуул» гэдэг үг алдар цуу, ариун нандин, аугаа их үйлсийн төлөө байгуулсан гавьяаны очийг агуулжээ. Бидний бодоход эдгээр үгсийн ялгаа нь тэр мэргэжлийн арга барилын онцлогуудад биш харин түүний нийгэм-улс төрийн илрэлд оршиж байна. 

	Хүн төрөлхтний хөгжлийн түүхэн замд тагнагчид ба тагнуулуудын төрх төлөв хувирч, мэдээллийг олох арга барил, хэрэгслүүд солигдон өөрчлөгдөж тусгай албадын цар хэмжээ ч өргөжиж иржээ. Тагнуулын ажилд гол төлөв язгууртны хүрээний хүмүүсийг татан оролцуулдаг үе ч байсан юм. Дайн дажны болон түр эвлэрлийн үед ч гэсэн байнга үргэлжилж байдаг далд фронтын тэмцэлтэй холбоотой энэ мэргэжлийн ер бусын адал явдал нь тэдний олонхын сонирхлыг татаж байжээ. XVIII зууны францын хөрөнгөтний хувьсгал, америкийн тусгаар тогтнолын төлөө дайны үеийн эрх чөлөөний үйлсэд хязгааргүй үнэнчээр тэмцэж байсан олон эх оронч тагнуулчдыг бид мэднэ. Дараа нь тагнах турших ажлын гол үүрэг нь тагнуулын сүлжээ байгууллагуудыг зохион байтуудагчдын гарт шилжиж, уг ажлын арга барил ч нарийн ээдрээтэй болжээ. Империализмын шатанд хөрөнгөтөн орнуудад цэргийн тагнуулын ажил нь улс төрийн тагнах ажиллагаатай нягт сүлбэлдэн холбогдох өвөрмөц шинж илэрч байна. Тагнах ажил нь хорлон сүйтгэх үйл ажиллагаатай улам илүү нэгдэж алж устгаж шатааж дэлбэлэх ажилд мэргэжсэн хүмүүс гарч ирж байлаа. Үүний зэрэгцээ урван тэрслэгч—тагнагчийн хэлбэр маяг бүрэлдэн тогтжээ. Урван тэрслэгчид олон янз байдаг. Дайн байлдааны үед улс төрийн зальжин бодлоготнууд тэдгээрийн нэг хэсгийг ирээдүйд ашиглахын тулд нууц байдалд оруулж нөгөө хэсгийг нь тайван цагт бэлтгэдэг юм. Пель Роберын франц толинд «урван тэрслэгч» гэдэг үгэнд утга ойролцоо: «хов хүргэгч», «тагнагч», «урвагч», «тангараг зөрчигч», «тэрслэгч», «оргодол», «хар санаат», «өөдгүй шаар», «луйварчин», «итгэлийг эвдэгч», «тэрсэлсэн этгээд», «хуурамч» гэх мэт ойролцоо утгатай үгсийг дурджээ. Эрт дээр үед «урван тэрслэгч» гэдэг нь «урваж явсан хүн» гэсэн утгатай, идэвхгүй шинжтэй үг байсан гэж мэргэжилтнүүд тогтоожээ. Урван очсон эсрэг талынхан түүнийг ашиглах явдал маш ховор үзэгдэл байв. Урвах явдал нь тухайн урвагчийн өчүүхэн шалихгүй амьтан гэдгийн гэрч болж байжээ. Урван тэрслэгчид ямар түлхээсээр, юунд шунаж байна вэ? Нэг хэсэг нь мөнгөнд ухаан алдаж, нөгөө хэсэг нь нэр төр олж авах гэж горьдох, гурав дахь нь нууц эрх эдлэх, хуулийг шууд зөрчих, бусдын мэдэхгүй юмсыг мэдэх гэж шунадаг юм. Нууц юм бүхэн жинхэнэ бодит байдлаасаа ямагт илүү чухал юм шиг санагддаг. Гэвч хэн нэг хүн энэ нүгэлт алхмыг хиймэгц бодит байдлыг үлгэр домгоос ялгахад бэрхтэй гутамшигт нууцын ертөнцөд орно. Тэр хүн урваж тэрсэлсэн, чухамдаа өөдгүй хулгайч, арчаагүй амьтан болсон тухай зовнилт бодол санаанаасаа салж, өөрийгөө баатар болсон мэт өргөмжлөхийг оролдоно. 

	«Тагнагч бол ерийн урвагч» гэж давтах дуртай байсан Францын эзэн хаан Наполеон: «Дайн байлдааны дүнг шинжилж үзэхэд олон тулалдааны хувь заяаг явган буюу морьт цэрэг, их буучдын аймшиггүй чин зориг төдийгүй «тагнагч» гэгддэг үл үзэгдэх хараалт зэвсэг шийддэг гэсэн дүгнэлтэд би өөрийн эрхгүй хүрлээ. Надад итгэцгээ» гэдэг байлаа. Энэ үгийг хэлсэн хүн бол өөрийн анир чимээгүй тасалгаандаа эргүүлж болдоггүй цаг хугацааны тухай бодлогошрон суугаа түүхч ч биш, ер нь асуудлыг цэргийн маягаар шийдэх явдалд сэжигтэйгээр ханддаг сайд ч биш, харин өнгөрсөн үеийн цэргийн нэг гарамгай жанжин байсан юм. Наполеон өөрийн цэрэг дайны суут ухаанд хэзээ ч эргэлздэггүй баясан боловч Шульмейстер гэгч өөрийн нууц туршуулын овжин арга, зориг самбаагүйгээр 1805 оны байлдааны ажиллагаанд гялалзсан амжилтыг олж чадахгүй байснаа маш сайн ойлгож байв. Ульма, Аустерлицын амжилтууд нь стратегийн суут ухааны ялалтын зэрэгцээ Австри улсын жанжин штабын чухал зөвлөхийн нэг, австрийн мэдээллийн албаны захирал Карл Шульмейстер гэгч «эзэн хааны тагнагчийн» нууц үйл ажиллагааны ялалт байсан юм. «Эх орон ч үгүй, нэр төр ч үгүй» гэж өөрийнх нь хүрээний хүмүүс хэлдэг байсан энэ зальт, хар санаат хүн тагнах ба тагнуулын ажлын түүхэнд төр улсын сонирхлыг худалдах, урван тэрслэх талаар шинэ хуудас нээжээ. 

	Францын цагдаагийн газрын сайд Фуше өөрийн «Дуртгал»-даа эзэн хааны байлдааны төлөвлөгөөний бэлтгэлд тагнах ажил чухал үүрэгтэй байсныг нотолжээ. Нууц тагнагчдын хөлсөнд өгөх францын банкны алтыг Австрид болох ирээдүйн тулалдааны талбар тийш зөөж байсан морьд нь Мюратын зоригт гавшгай морьт цэргээс илүү ач холбогдолтой байсан» гэж тэр баталжээ. Юутай ч атугай Францын эзэн хаанд алба хааж байсан цагдаагийн «суут ухаантан» Фуше дэмий юм бичдэггүй хүн... 

	Тагнах үйл ажиллагаа нь дэлхийн улс түмнүүдийн үлгэр домогт гардаг байсныг гэрчлэх баримтууд цөөнгүй байна. Мэдээ сэлтийг авдаг хамгийн эртний эх үүсвэр нь зөн билигтэн, мэрэгч, төлөгч, зурхайч нар байсан гэдэг. Бурхан ирээдүйд юу болохыг мэддэг, үйл явдлыг ямар нэг хэмжээгээр урьдчилан тогтоодог гэж үздэг байсан болохоор бурхны санаа зориг заалтуудыг янз бүрийн «гэгээнтэн» нарын айлдсан зүйл, төлөгчдийн мэрэг, оддын байрлал таавар юм уу, тэр ч байтугай зүүднээсээ ч хайхад хүрч байжээ. Үлгэр домог, шашны түүхэнд урьтаж таасан ба «тагнах мэдээ сэлтийг цуглуулсан»-тай холбогдох маш олон жишээ байна. Домогт дурдсанаар бол Аполлон бурхан Тройн хаан Приамын охин Кассандрад дурлаж, түүнд далдыг мэддэг зөн бэлгэ хайрлажээ. Кассандра тэрхүү зөн билгийг эзэмдсэнийхээ дараа уул зүйлийг өгсөн бурхныг элэглэн дооглосон байна. Аполлон өөрийн өгсөн бэлгээ буцаан авч чадахгүй байсан учраас Кассандрагийн далдыг мэдэж хэлсэн зүйлд хэнийг ч итгэж үнэмшихгүй болгож чаджээ. Ингэснээр Еленаг хулгайлбал Трой сөнөнө гэсэн мэргэ болон бас Тройн алдарт морины тухай Кассандрагийн урьдчилан мэдсэнийг хэн ч анхаараагүй бил ээ. Утга нь юунд байна вэ? Энэ домгийг эрт дээр үед бичигдсэн «хуурамч» үйлдлийн хамгийн анхных гэж үзэж болно. Бас Геродотын мэдээлснээр бол манай эриний өмнөх 480 оны их дайны нэгэн аяны өмнө грекчүүд Ксерксийн цэргийн тоог мэдэх гэж Перст гурван тагнагч явуулжээ. Тагнагчдыг баривчилж, цаазаар авах болсон боловч Ксеркс тэдэнд өөрийн цэргүүдийг харуулаад буцааж явуулахыг тушаажээ. Тэр нь өөрийн цэргийн тухай мэдээллийг санаатайгаар өгч грекийн жанждыг сүрдүүлэх гэж найдаж байв. Гэвч грекчүүд айж сүрдсэнгүйгээр үл барам байлдалгүй бууж өгөхгүй гэж шийдсэн байна. 

	Эртний болон дундад зуун, сэргэн мандалтын үе нь заримдаа зөвхөн эзэн хаадын хувь заяаг ч шийдээд зогссон төдийгүй түүнээс ч илүү зүйл хийсэн хүмүүсийн нууц үйл ажиллагааны жишээгээр дүүрэн байдаг... Ромын эзэнт улсын хүчин чадал нарийн зохион байгуулалттай цагдаагийн нууц албанд түшиглэж байлаа Европ дахь шашны байгууллага нь «Христосын сүрэг дотор оршин байгаа сэтгэл санаа» бодол эрмэлзэл, үйл явдлын тухай бүх асуудлаар нууц мэдээллийг сүм хийд, дуганаар дамжуулан олон зуун жилийн турш цуглуулж байлаа. Венец ихэнх тохиолдолд өөрсдийн элч нарын тагнах овжин арга ухааны зэрэгцээ «хэрэгтэй хүмүүсийг» худалдан авах мөнгө хөрөнгөний их нөөцтэй байсны ачаар ялалт амжилтуудаа ёслон тэмдэглэж байлаа. XVI зууны Их Могол улс Энэтхэгт өөрийн эрхшээлийг бататгахдаа хязгааргүй уудам нутагтай тогтворгүй тэр орны байдлын тухай мэдээлж байсан олон мянган тагнагчдын тусламжийг ашиглаж байжээ. 

	Манай эринээс бүр 600 жилийн өмнө хятадын гүн ухаантан Сунь Цзы тагнах урлагийн тухай «Дайны урлаг - стратегийн үүсэл» нэртэй ном бичжээ. Зохиогч түүндээ бурхан шүтээний тусламж, түүхийн адилтгал дүгнэлтийг судалснаар юм уу, өөрийн бодол санаагаар урьдчилан мэдэж болохгүй гэж баталсан байна. Дайсны талд юу болж байгааг мэддэг хүмүүс, зөвхөн тийм хүмүүс л тэдгээр мэдээллийг өгч чадна... Сунь Цзыгийнхаар бол орон нутгийн, дотоодын, ашиглагдсан, золионд гаргасан, нутагшсан гэдэг таван зэрэгт тагнагчдыг хувааж болох байна. Энэ таван зэргийн тагнагчид зэрэг ажиллаж эхлэхэд хэн ч тэдний нууц системийг задалж чадахгүй. Харин бүх сүлжээг гартаа атгаж байх хэрэгтэй. Үүнд л эзнийх нь хүчин чадал оршино. Орон нутгийн тагнагчид гэдэг нь ямарваа нэг районы хүн амын дунд ажилладаг бол дотоод тагнагчид гол төлөв эсрэг этгээдийн янз бүрийн байгууллагуудад тодорхой албан тушаал эрхэлсэн хүмүүс юм. Ашиглагдагсад нь өөрсдийнх нь эсрэг ашиглаж байгаа дайсны тагнагчид байдаг. Золионд гаргасан тагнагч бол эсрэг этгээдийг итгүүлэх зорилгоор тэдэнд үнэмшилтэй хуурамч мэдээ сэлт өгч ил ажиллана. Нутагшсан тагнагч нар дайсны лагериас мэдээллийг авчирч өгнө... Цэрэг дайнд тагнагчидтай хамгийн ойр дотно холбоо тогтоож тэднийг харамгүй шагнаж байх хэрэгтэй. Тагнах ажил бусад ямар ч ажиллагаанаас илүү нууц чанд явагдах ёстой. Тагнагчдын үнэнчийг шалгахад туслах нарийн зөн бэлгэгүйгээр тэдэнтэй ажиллаж болохгүй... гэж хятадын гүн ухаантан бичсэн байна. 

	Европт английн нууц албыг хамгийн ууган нь гэж тооцдог. Хатан хаан Елизаветын төрийн нарийн бичгийн дарга сэр Фрэнсис Уолсингем, маш олон төрөл салбарын мэргэжилтнүүдээр өөрийгөө хүрээлүүлж ийм албыг байгуулжээ. Тэдний нэг хэсэг нь хүний захидлыг мэдэгдэлгүй задлах, зарим нь эзэн хааны тамгыг дуурайлгах, гурав дахь нь гарын үсэг, бичгийн хэлбэрийг дуурайх авьяастай байлаа. Тухайлбал Томас Филлипс гэгч Их Британийн нууц албаны туршуулуудад зориулагдсан нууц түлхүүрийг тайлах хийгээд шинэ шифр зохиоход мэргэжсэн байжээ. Дашрамд хэлэхэд Бединтоны цөллөгт байхдаа Елизаветын улс төрийн дайсан Шотландын хатан хаан Мария Стюартын авч байсан нууц илгээлтүүдийг бүрэн тайлж чадсан байдаг. Уолсингем хатан хаан Елизаветын нууц явууллагуудад маш идэвхтэй тусалж өөрийн тагнуулчдыг английн дээдсийн хүрээнд шургалуулж, тэдгээр нь янз бүрийн гүтгэлэг, гүжир үгийн тусламжтайгаар нэг язгууртныг нөгөө рүү нь турхирч байв. Уолсингемын тагнагчид Франц, Испанийн эзэн хаадын бараа бологчид хийгээд их бага улс гүрнүүдийн элчний дэргэд байсан ба британийн нууц алба тэднээс дэлгэрэнгүй, үнэт мэдээг авч байжээ. Тэдний нэг болох Энтони Стэнден гэгч хүн мадридын ордны дэргэд италийн Тосканы бүгд найрамдах улсаас сууж байсан төлөөлөгчтэй дотно нөхөрлөж, тэр нь мадридад байсан элчин сайдын яаманд английн туршуулыг оруулж чаджээ. Тэр туршуул испанийн усан цэргийн «ялагдашгүй флот» аян дайнд бэлтгэж байгааг Френсис Уолсингемд урьдаас мэдэгдсэн байна. Тэр флот эцэстээ гунигтайгаар сөнөснийг бид мэднэ. 

	Елизаветын дэргэдэх нууц албаны захирагч ихээхэн авьяастай хүн байсан бололтой. Яагаад гэвэл хатан хаанаас түүний албанд гаргаж байсан зардал хомсхон байсан боловч тэр маш ашигтай ажиллаж байв. 

	Хожим Англид Оливер Кромвелийн биечлэн удирдаж байсан «Мэдээллийн товчоо» байгуулагдсанаар байдал мэдэгдэхүйц өөрчлөгджээ. Кромвель ажлаа явуулахын тулд багагүй зардал буюу жилд ойролцоогоор 60 мянган фунт стерлинг өгч байжээ. Энэ албыг улс төрийн зүтгэлтэн, хуульч, парламентын депутат Жон Терло толгойлов. Тэр хүн шуудангийн хяналтыг нэвтрүүлж, төр улсын дотоод, гадаадын дайсны эсрэг тагнах ажил явуулдаг улс төрийн цагдаагийн хэлтсийг байгуулав. Кромвелийг унасны дараа түүнийг өөрийнх нь «кромвельч» үзэл санааг эс харгалзан Интеллидженс департмент» гэж нэрлэгдэх болсон нууц албаны толгойлогчоор үлдээжээ. Түүний ажлын арга барил голчлон хээл хахуульд үндэслэж байлаа. Хэрэгтэй хүмүүсээ худалдан авч болдог ид шидийн ганц хүч болох мөнгөнд хязгааргүй итгэдэг байжээ. Терлогийн тагнагчдын сүлжээ нэлээд өргөжсөн ба Их Британийн эрх ашгийг аль нэг хэмжээнд хамаарах мэдээллээр хангах тагнагчдыг улс бүхэнд суулгажээ. 

	Тагнах ажиллагааны түүхэнд Френсис Уолсингем, Жон Терло нар нууц албаны анхны томоохон толгойлогчид болсон ба тэд дараах бүх үед өөрсдийн «гялалзсан» үе залгамжлагчидтай болсон бил ээ... 

	Бид тагнах ба тагнуулын ажлын түүхийг ярих гээгүй гэдгээ бас дахин давтаж хэлье. Орчин үе нь өнгөрөгч үегүйгээр байх боломжгүй ба орчин үегүй ирээдүй байж болохгүй гэдэг хялбархан үнэнээс урган гарсан шаардлагын дагуу бид өнгөрөгч зуунууд тийш бяцхан аялал хийсэн юм. Бид нууц албуудын хамгийн «нэртэй» үйлдлүүдийн жишээн дээр тагнах ажил тагнуулын ажлаас, тагнагч нь тагнуулчаас юугаараа ялгаатайг үзүүлэхийг эрмэлзэж байна. Дэлхийн нэгдүгээр дайнаас бид зөвхөн британийн мэргэжлийн тагнуулч хурандаа Лоуренсийн олон жилийн үйл ажиллагаа болон түүхэнд Мата Хари нэртэйгээр орсон «хоёр талд тагнагч» Маргарет Целлегийн маш богинохон амьдралын туйлын эсрэг тэсрэг боловч «сонгодог» хоёр жишээг авлаа. Энэ хоёрын нэрийг одоо хүртэл барууны уран зохиолд «алдаршуулж» хүн итгэмээргүй домгуудаар шуугиулсаар байдаг. Лоуренс бол өөрийн үеийн зайлшгүй үр дагавар мөн бөгөөд Англиас колоничлолын бодлогоо явуулахад тэр хэрэгтэй байсан юм. Хэрвээ Лоуренс байгаагүй бол британийн империализм өөр нэг Лоуренсийг «төрүүлэх» байсан гэдгийг бид нотолж жинхэнэ үнэнд хүрэхийг оролдсон бил ээ. Харин энэ «баатраас» тэс өөр ёслолын бүжигчин Мата Хари бол төрийн урван тэрслэгчид, цэргийн нууцаа наймаалагчид, нууц албадын тагнагчдыг худалдан авдаг, наймаалдаг өөдгүй амьтдын үр уурхай болсон герман, францын тагнуулын албадын далд явууллагын золиос болжээ. 

	Дэлхийн нэгдүгээр дайн дууссаны дараа Европт үүссэн фашизм нууц албанд өөрийн онцлогуудыг орууллаа. Үнэхээр ч гитлерийн тагнах алба өөрийн өвөрмөц онцлогуудтай юм. «Гуравдугаар рейх1» эзлэхээр төлөвлөж тогтоосон хохирогч улсуудад «тав дахь цуваа» гэгчийг байгуулж эхэлснээр фашизм тагнах—хорлон сүйтгэх бэлтгэлээ хангаж байв. Гитлерийн рейх хилийн чанадад суугаа бүх германчуудыг тагнагч болгож «түгээмэл тагналтын» систем байгуулахыг оролджээ. Тагнуулын сүлжээнүүд их хэмжээгээр өсөн нэмэгдэж худалдан авах, айлган сүрдүүлэх, өшөө авах ажиллагаанууд тэдний үндсэн арга болсон байна. Олонхын талыг баримтлагч хуурамч баг өмссөн боловч шийдвэрлэх мөчид өөрсдийн ард түмэн, төр улсаа худалддаг европын урвагчид—квислинг, пэтэн, лавальчууд гэх мэт урван тэрслэгчдийн шинэ төрлийг фашизм «нээсэн» байна. 

	Урвах явдлын дотор хамгийн бузар булай нь өөрийн ард түмнээс урвах явдал юм. Ард түмнээсээ урвах нь хүн төрөлхтний түүхийн бараг бүх үеийг харанхуйлж байсан байх. Бид өөрсдийн газар нутаг дээр ч урван тэрслэгчдийг үзсэн бил ээ. Нэг хэсэг нь дайсны ар талд санаатайгаар үлдэж дайны жилүүдэд гитлерчүүдийн улангассан цагдаа болон ажиллаж, нөгөө хэсэг нь байлдааны жагсаалаас шууд германчуудын талд орж байлаа. Власов бол зандалчин цэргийн хувцсыг өмсөхийг зөвшөөрсөн өөрийн ард түмнээс урвагчдын онцгой хэлбэрийн урвагчдын нэг жишээ мөн. Власовын үйлдэл нь тэр үеийн «сэтгэхүйн» дайны операцуудын нэг төрөл юм. Хэрвээ энэ операц «хяналтаас гарчихвал рейхэд хохирол учруулна» гэж тэр үед фашистын хар харгисууд үзэж байсан нь санамсаргүй хэрэг биш ээ. Хөрөнгөтний зарчимгүй шалдар булдар түүхчид одоо хүртэл Власовынхныг улс төрийн чөлөөт байгууллага гэж нотлохыг оролдсоор байна. Власовынхан эхнээсээ Гиглер, Гиммлер, Геббельс, нацистуудын зэвсэг болсон юм. Гэвч фашистын «түгээмэл тагналт» нь өөрийнхөө эсрэг хүчирхэг хүчийг төрүүлжээ. Нацистуудын тагнуулын албаны хорт санаа фашизмыг эсэргүүцэгчдийн баатарлаг эр зоригтой тулгарав. Олонх интернационалч-тагнуулчдын нэрс дэлхийн хоёрдугаар дайны дараа илэрчээ. Бид энэ номдоо далд фронтын хамгийн аюултай хэсэгт Рихард Зоргетэй мөр зэрэгцэн ажиллаж байсан боловч одоохондоо түүнтэй адил их алдаршаагүй байгаа баатруудын тухай өгүүлнэ. Тэдгээр нь интернационалч—тагнуулч Ким Филби, Ференц Патаки пар болон гитлерийн рейхийн зүрхэнд, гестапын тагнагчдын хамар доор «Улаан Капелла» нэртэйгээр ажиллаж байсан фашизмыг эсэргүүцэгч нууц байгууллагын баатар тагнуулчид юм. Фашизмыг эсэргүүцэгч далд фронтын нэр нь тодорсон тодроогүй тэдгээр баатрууд л арьсны үзэлт улс төрийн бодлого, ёс суртахууны дампуурал, улангассан бүдүүлэг явдал, дээрэмчний шунал бүхий гитлерийн төр улсын бүх гэм согогоор халдварлагдсан «түгээмэл тагналт»-ын үндэсгүйг нотолсон байна. Нацистын бүх машин, түүний нууц албаны сүйрсэн гол шалтгаан бол өөрийнхөө хүчийг сагсууран хэт үнэлж, эсрэг талынхаа хүчийг дутуу үнэлсэнд оршиж байна. Гитлерийн Герман ба түүний холбоотнууд өөрсдийн тооцооноос ард түмэн гэдэг нэг үндсэн чухал зүйлийг хассанаас тагнах ажил нь үндэсгүй болжээ. Эх орны Аугаа их дайн нь тагнуулын ажил өөрийн ба дарлагдсан бусад орны тусгаар тогтнолыг хамгаалж байгаа ард түмний гарт ямар хүч болдгийг үнэмшилтэйгээр нотоллоо. 

	Дэлхийн хоёрдугаар дайн дуусаж, баруун, зүүн хязгаарт дайн, фашизмын үндсэн голомтууд болох Герман, Япон бут цохигдов. Гэвч дэлхийн тавцангаас коммунизмын дайснууд арилаагүй. Ялалтын өдрийг баярлан тэмдэглэж зөвлөлтийн цэргүүд америкийн хөвгүүдтэй Эльба дээр тэврэлцэж байхад америк, английн нууц албаны газрын албан тасалгаануудад коммунизм, юуны өмнө Зөвлөлт Холбоот Улстай явуулах тэмцлийн хэт нууц төлөвлөгөөнүүд боловсрогдож байлаа. Удсан ч үгүй нууц нь нууц биш болж дэлхийн хоёрдугаар дайны үед болон түүнээс хойших хорин жилийн доторх жинхэнэ хоёр нүүртний нэг гэгддэг английн ерөнхий сайд Уинстон Черчилль өөрийн олиг муутай үгээ Фултонд хэлсэн бил ээ. «Хүйтэн дайны» урс сунжирсан үе эхэллээ. Империалист тагнуулын газрууд ялангуяа Тагнуулын Төв газрын ажиллагаа улам идэвхжиж эхэлсэн байна. Тэдний ажиллагааны үр дүнг дээшлүүлэхэд албадын аппаратаа боловсронгуй болгох, хорлон сүйтгэх ажиллагаанд засгийн газрын болон суртал нэвтрүүлгийн бусад байгууллага, шинжлэх ухаан—техникийн газрууд, тэр ч байтугай тусгай салбар ангиудыг хүртэл татан оролцуулах зэрэг байгаа бүхий л боломжийг чиглүүлжээ. Тагнуулын төв газраар толгойлуулсан тагнах үйл ажиллагаа нь одоо «түгээмэл» байдлаас дэлхий нийтийг хамрах болж империалист улсууд юуны түрүүнд Америкийн Нэгдсэн Улсын улс төрийн гадаад бодлогын бүрэлдэхүүн, бараг үндэс болсон байна. Далайн чанад дахь «их гүрний» толгойлогч бүлэглэл нь тагнах ажлыг олон улсын харилцааны жирийн нэг практик гэж үзээд зогсоогүй харин ЗХУ, ах дүү социалист орнууд, үндэсний эрх чөлөөний хөдөлгөөн, дэвшилт байгууллагуудын эсрэг америкийн тусгай албуудын гүйцэтгэх үүргийг өргөжүүлэхийг уриалж байна. Үзэл суртлын хорлон сүйтгэх ажил тэдний ажилд онцгой байр суурь эзэлдэг юм. АНУ-ын Тагнуулын төв газар болон хөрөнгөтөн бусад орнуудын тусгай албад нь «тэрс үзэлтэн» гэгчдийн дайсагнасан үйл ажиллагааг зохицуулахад маш их хүч хөрөнгө зарцуулж, хорлон сүйтгэхэд радио станцуудын ажлыг чиглүүлж, Зөвлөлт Холбоот Улс, социалист хамтын нөхөрлөлийн бусад орнуудад тагнагчдыг явуулж байна. 

	Шинжлэх ухаан хөгжихийн хэрээр «сонгомол» тагнах ажил техник хэрэгслээр тоноглогдож байна. Техникийн дэвшлийн нөлөөний хамгийн чухал үр дүн бол хиймэл дагуул болон радио мэдээг завсраас нь сонсох системийн тусламжтайгаар асар их хэмжээний тагнуулын мэдээг цуглуулдаг болсон явдал юм. Тагнуулын төв газрын мэргэжилтнүүдийн үзэж байгаагаар дээр дурдсан системүүд нь «АНУ-ын гол гол эсрэг этгээдүүдийн тухай мэдээллийн хамгийн чухал эх булаг болжээ». АНУ-д энэ үйл ажиллагааны хүрээнд дэлхийн янз бүрийн районд завсраас сонсох цэгүүдтэй болсон Үндэсний аюулгүй байдлыг хамгаалах агентлаг гэдэг байгууллага шууд хамаарагдана. 

	Ийм учраас «боловсон хүчний» тухай асуудал бас дахиад л империалист тагнуулын өмнө хурцаар тавигджээ. Урван тэрслэгчдийн хуучин нэг үе өнгөрч шинэ хүмүүс хэрэгтэй болов. Харин тэднийг Тагнуулын төв газар (ТТГ)-ын ноёд хаанаас олж авах вэ? Тэд айлган сүрдүүлж, эсвэл бэлэн мөнгөөр, зээлээр ч гэсэн худалдан авч болох өөдгүй хүмүүсийг эрж хайдаг юм. 

	«Сэтгэлзүйн дайн», хорлон сүйтгэх, тагнах ажиллагаа урьд үзэгдээгүй их ач холбогдолтой болсон өнөөгийн ертөнцөд манай үзэл суртлын дайснууд урван тэрслэгчдийг маш идэвхтэй ашиглаж байна. Тэдгээр хүмүүс нь «шилжиж» очсон эсрэг лагерийнханд мэдээллийг ажил хэргийн мэдлэгтэйгээр өгч байна. Ийм хүнийг «боловсон хүчин» бэлтгэх тусгай зорилготой сургуульд, эсвэл «бүтээлч» ажлын талбарт ашиглаж болох юм. Түүний үзгийг чадмаг ашиглавал ямар ч гөрдсөн зохиол гаргаж болно. Нэг үгээр хэлэхэд урван тэрслэгч бол барууны тусгай албаны тасралтгүй хайж байдаг, хэрэгцээт бараа таваар мөн. Дэлхийн хоёрдугаар дайны үеийн гэмт хэрэгтнүүдийн оронд ирж байгаа «тэрс үзэлтэн» гэгддэг тэр этгээдийг манай дайснууд үзэл суртлын хорлон сүйтгэх ажилдаа идэвхтэй ашиглаж байгаа нь хэнд ч нууц биш ээ. Тэр үзэл нь империалист нууц албадаас өөрсдийн туршуулуудыг хөлсөлдгөөс бараг ялгаагүй аргаар валют буюу бусад өглөгт биеэ худалддаг нэг өвөрмөц маягийн мэргэжил болжээ. Тэдгээр «шинэ хүчний» дотор зөвлөлтийн ард түмний хорсолт дайснууд, ТТГ-ын хөлсний этгээдүүд максимов, буков, амальрик, сахаровчууд гэх мэтчилэн хүний эрхийн төлөө «тэмцэгчид» гэдэг хуурамч багны доор ажилладаг эрүүгийн гэмт хэрэгтнүүд орж байна. Бид энэ номыг бичихдээ империалист нууц албадын арга барилыг илчлэн үзүүлэхийг гол зорилгоо болгосон юм. 

	Өнөөх гайхал Лоуренс

	Каирт тэр үдэш гойд их бүгчим байлаа. Арабын товчоо гэж нэрлэгддэг британийн цэргийн төлөөлөгчдийн газрын тэргүүн генерал Клейптоны зохиосон ээлжит дипломат хүлээн авалтад цугларсан зочид биед наалдсан ёслолын хувцсандаа халууцаж шаналан, гаднаас харахад нойрмогдуу боловч бүхнийг ажиглан байгаа хүлээн авалтын эзнийг гомдоочхолгүй буудлын газраас хурдхан арилж өгөх мөчийг хүлээж ядан байв. 

	Дөнгөж саяхан дүрэлзэн ассан дэлхийн дайны холбоотон энэ хүлээн авалтад оролцож байгаа англи, францчууд бол европын байлдааны үйл ажиллагааны талбарт намбатай холбоотнууд юм. Харин энд, Дорнод Арабд бол британийн титэмд холбоонууд хэрэггүй бөгөөд түүнд колони л хэрэгтэй байлаа. Тэд колонио хэнтэй ч хуваахыг хүсэхгүй. Ийм учраас Кайрын тэр бүгчим хүлээн авалтад эмэгтэйчүүд л бусдаас амарлингуй харагдана. Гэвч бүгдээрээ ч биш шүү. 

	Зөвхөн өөрийн төрхөөр ч биш бас гэр бүлийн ариун нандин байдалд хэт хөнгөмсөг ханддаг хандлагаараа хөгшин залуу олон эрчүүдийн гайхал бахархлыг төрүүлдэг хатагтай Маргерит д’Андюрэн тэр үдэш нэг юманд сэтгэл нь ихэд зовнисон харагдана. Хүлээн авалтад тэр ганцаараа иржээ. Ер нь ч гэргийдээ цол хэргэм төдийгүй бас ч багагүй хөрөнгө өгсөн маркиз Пьер д’Андюрэн аль хэдийн эхнэрээ зөнгөөрөө болог гээд орхисон ажээ. Дайн тэднийг хуримынхаа аяллаар Египетэд байхад нь эхэлсэн авч маркиз төрсөн нутагтаа буцахыг яарахгүй байв. Өөрийг нь «Шүтэн бишрэгчдийн» цуглуулгад өнөөдөр английн нэг залуу офицер нэмэгдсэн учир Маргерит ч бас Парис руу яарсангүй. 

	Тэр хүн танхимын буланд гартаа жижиглэсэн мөс хийсэн рашаантай хундага барин зогсоно. Өргөн магнайтай, цагаан шаргал үстэй, цэнхэр нүд, хуузыг нь хичээнгүйлэн хуссан хуурай царайтай энэ хүний сэтгэл татам, гайхмаар ховс аялгуутай ярианд тэсэж чадахгүй автагдана гэдгээ Маргерит лавтай мэдэж байв. Тэр хүн маркизыг шохоорхон байгаа харчуулын сүрэг холдохыг хүлээж ядан байснаа уйдсан хүний царай гарган ойртож ёсорхуу мэхийснээ, 

	— «Би таныг хоёрдугаар давхарт тасалгаандаа хүлээж байя» гэж аяархан шивнээд танхимаас гарч одов. 

	... Энэ болзоот уулзалт нь хайр дурлалын адал явдлаар баялаг Маргеритын амьдралд тохиолдсон хамгийн хачин жигтэй уулзалт болжээ. Тэр офицер өвдөг дээрээ сөхөрч, гарыг нь үнсэж, үүрд дурлана гэж тангарагласангүй. Тэр хүн олон жилийн танил хүмүүс шиг, бас ийм асуудлын тухай нэг биш удаа ярилцаж байсан мэт, «Миний эрхэм Маркиза, Британид туслаач. Та Сайд Пашатай танилцвал бидэнд туйлын их хэрэгтэй байна. Маргааш таныг генерал Клейтон хүлээж авна. Бид таныг гомдоохгүй. Та зөвшөөрөх үү?» гэж шууд хэлжээ. 

	Тэр эмэгтэй түүний сэтгэл татам, гайхмаар ховс аялгуутай ярианд үнэхээр сэтгэл алдарчээ. Хэдэн сарын дараа маркиза Маргерит д'Андюрэн араб омгуудын нэг толгойлогчийн нууц амраг нь болж, хэрэгцээт мэдээллийг өгч эхэлсэн байна. Цэргийн тагнуул Лоуренс ээлжит элсүүлэлт амжилттай болсонд Лондоноос талархал авчээ. Лоуренс бүх насаараа эмэгтэй хүнд маш дургүй байсан учир энэ удаагийн хамгийн хүнд элсүүлэлтийн нэг болов. 

	Түүний тухай ном зохиолууд бичиж, кино бүтээж, эсрэг тэсрэг санал гарч байсан ба тэдгээрт «суут» гэдэг үгийн эсрэг боловсон хүнд зохисгүй «далдуур хөнөөгч» гэдэг нэр өгчээ. Гэвч Шекспирийн Ягог ч гэсэн «Хар үйлийн суутан» гэж цөөнгүй нэрлэдэг бил ээ. Хүний авьяас юунд, ямар хэрэгт, үнэн, худал, сайн муу ямар зорилгод хэрэглэгдэж байгаагаас бүх юм шалтгаалдаг шүү дээ. 

	Лоуренс тэр үедээ цэргийн ер бусын тагнуул байжээ. Тэр хүн араб хэл, бедуин2 хүмүүсийн ярианы аялгууг маш сайн мэддэг төдийгүй тэдний ахуй амьдрал, ёс заншил, шашин шүтлэгийг хүртэл судалжээ. Тэрээр дэлхийн нэгдүгээр дайн эхлэхээс бүр өмнө бараг бүх Арабыг хэрэн тэнүүчилж арабын томоохон омгуудын толгойлогч нартай дотно холбоо тогтоож, тэдний сул талыг гарын таван хуруу шигээ мэддэг болсон юм. Энэ нь эцэстээ арабчуудын бослогыг удирдагчдын эгнээнд гарч ирэхэд нь хэрэг болжээ. Арабын дайны «тайзан дээр» британийн империализмд яг л ийм жүжигчин хэрэгтэй байжээ. 

	Зөвхөн байлдааны ажиллагаа явуулахад төдийгүй, зам харилцаа, баазуудыг байгуулахад ч багагүй хөрөнгө шаардагдсан ийм эвгүй түшиц газар британийн цэргийг юунд тэгтлээ татдаг байсан юм бол? Юуны өмнө энэ районы стратегийн ач холбогдол юм. Суэцийн сувгийн сав газарт байгаа туркийн армийн хангамжийн гол амин судас болох Гежасс-Дамаскийн төмөр зам үүгээр дайрдаг байв. Өөрсдийн баазуудад байгаа байнгын цэргийг ашиглаж туркчүүдтэй байлдахад бэрхшээлтэй ажээ. Туркийн цэргийн ар талд гэнэт гарч төмөр зам дээр хорлон сүйтгэх ажиллагаа явуулах чадвартай усгүй цөл газрын урт замыг туулах тэсвэртэй авсаархан боловч түргэн хөдөлгөөнтэй отрядууд шаардагдав. Ийм учраас туркчүүдийн эсрэг арабчуудын сэтгэл санааг ашиглаж босогчдын «шаламгай» нэгдлүүдийг тэдний дунд байгуулах санал английн жанжин штабт гарчээ. Баруун фронтоос нэмэгдэл хүч таталгүй Турктэй хүний гараар байлдахын тулд араб омгуудын урвагч шунахай толгойлогчдын итгэлийг олж, тэдний үйл ажиллагааг британийн империализмд ашигтайгаар чиглүүлж чадах хүн хэрэгтэй болжээ... 

	 

	* * *

	 

	Бид Лоуренсийн намтраас британийн энэ «гоц тагнагчийн» үйл ажиллагааг бичдэг барууны судлаачдын олонтоо заан тэмдэглэж байгаа хүний хэр чадлаас хэтэрсэн зан авирын онцлогийг хайгаад нэмэргүй юм. Тэр жирийн л нэг намтартай. Энэ хүн нэр хүндэд хэт их шуналтай, бялдууч завтай, адал явдалд дуртайг тэмдэглэх хэрэгтэй. Энэ нь түүний туулж өнгөрүүлсэн амьдралын нэн ярвигтай, эрээн бараан замыг ойлгоход тус болох ажээ. Түүний мэргэжил нэгт олон нөхдөөсөө ялгаатай нэг зүйл нь зөвхөн хүүхнүүдийг ч биш бас мөнгийг хайхардаггүй явдал юм... 

	Томас Эдвард Лоуренс Шотланд, Британид удаан хугацаагаар хэрэн нүүдэллэсний эцэст Умард Уэльсийн Оксфорд хотноо суурьшсан ядуухан гэр бүлд 1888 оны наймдугаар сарын 15-нд төржээ. Эдвард энд суралцаж эхлэв. «Сургууль бол миний их цаг хугацааг идсэн үнэн голоосоо үзэн яддаг, ямар ч ашиггүй зүйл байсан» гэж тэр хожим дурсан бичжээ. Үнэхээр ч загалмайтны аян ба археологийн тухай ном уншихад цаг хүрэлцэхгүй байлаа. Түүх сонирхох хүүхэд насны тэр дур сонирхол цаашдаа археологи судлал жинхэнэ сонирхлыг нь төрүүлжээ. Лоуренс Их сургуульд суралцаж байхдаа «Европын дундад зууны цэргийн архитектурт загалмайтны аянуудын үзүүлсэн нөлөө» сэдэвтэй диплом бичиж тэргүүн шагнал хүртжээ. Оксфордоос тэр ажлыг өндөр үнэлсэн явдал санамсаргүй зүйл огт биш байжээ. Диплом хамгаалахаас өмнө Лоуренс Сирид очиж загалмайтнуудын өнөөг хүртэл мэдэгдэж байгаа бүх цайзын үлдэгдлүүдийг судалсан байна. 

	Лоуренс дуртгалдаа, «Миний ядуу байдал хөрөнгө мөнгөтэй хэн нэг баян жуулчин уулзаж ярилцах боломж олддоггүй тийм борчуудын хүрээний хүмүүсийг судлах боломжийг надад олгосон. Надад гаргаж байсан найрсаг хандлагыг ашиглан би олон түмний гүнд орж чадсан юм. Нэрт шейхэд олгосон хэмжээгүй эрхийг эс тооцвол арабчуудын дотор угсаатны ямар ч ялгавар байсангүй. Ямар ч чансаатай хүн тэдний иддэг хоолыг идэж, өмсдөг хувцсыг өмсөж, тэдэнтэй адилхан амьдрахгүй бол толгойлогч болохгүй гэж арабчууд надад ярьдаг байлаа» гэжээ. Арабчуудын эртний соёл, орчин үеийн амьдралыг Лоуренс ганцаараа судлаагүй юм. Ихээхэн найдвар төрүүлж байсан залуу түүхчийн хувь заяанд гарсан огцом эргэлтэд багагүй үүрэг гүйцэтгэсэн нэрт археологич, профессор Хоггарт, Лоуренсийн судалгааг удирдаж байв. Хоггарт бол зөвхөн археологийн ухааны профессор ч биш олон жилийн турш британийн тагнуулын албанд зүтгэж мэргэшсэн профессор хүн байсанд хамаг учир оршино. Англичууд дэлхийн дайнд бэлтгэхдээ Турк, Египетийн хил дээр профессор Хоггартаар удирдуулсан ямар нэгэн «Экспедицийг» үргэлж байлгадаг байжээ. «Шударга ёс бол хамгийн сайн бодлого байдаг учир цэргийн яамны шаардлагаар Синайн хойгт археологийн экспедицийн нэрийн доор байрзүйн газрын зураг авахаар шийдэв. Тэр экспедицийн бүрэлдэхүүнд Лоуренс бас орж байв» гэж английн нэрт зохиолч Р. Олдингтон тэмдэглэсэн байна. 

	1910—1914 онд Лоуренс профессор Хоггарттай мөр зэрэгцэн ажиллаж, түүний даалгавраар британийн тагнуулын албанд хэрэгтэй мэдээлэл цуглуулж ашигтай холбоо тогтоохоор Сири, Палестинд нэг биш удаа очиж байв. Цэргийн албаа Цэргийн яамны газарзүйн хэлтсээс эхэлсэн Лоуренс дараа нь Каирт ажиллаж байсан генерал Клейтоны удирдсан Арабын товчоо нэртэй Нителляженс сервисийн салбарт шилжсэн байна. Дэлхийн нэгдүгээр дайн эхлэхэд тэр товчоо Дорнод Араб дахь английн нууц албаны зохицуулах төв болон хувирчээ. Арабчуудын «нөхөр» Лоуренс Саудын ван Хуссейний юугаар ч сольшгүй бараа бологч, дараа нь олонх омгуудыг гартаа атгаж байсан вангийн хүү Фейсалын бараг хоёр дахь бие болж улмаар Атлантын эсрэг байлдаж байсан Германы холбоотон Туркийн эсрэг тэмцэлд арабчуудыг нэгдэхийг цагаа олж уриалсан нь Фейсал, Лоуренс нарт орон нутгийн ардуудыг босгож тэднийг нэгтгэх, хорлон сүйтгэх отрядуудаас бүрэлдсэн чамгүй дайчин арми байгуулж туркийн байнгын цэрэгт ихээхэн төвөг учруулах болсон тухай английн ба гадаадын түүхчид олон зуун хуудас зохиолуудыг бичсэн байдаг. Дайны эцсийн өдөр хүртэл хурандаа Лоуренс Фейсалын армийн албан ёсны цэргийн зөвлөх, арабын фронтыг Дундад Дорнод дахь английн командлалын өргөөтэй холбох офицерын тушаалд байсан юм. 

	Арабчуудын «нөхөр»! Бид энэ үгийг санамсаргүй хашилтад авсан юм биш ээ. Британийн армид шинээр ирж байгаа офицеруудад зориулж Лоуренсийн бичсэн арабчуудтай харьцах тухай нууц заавар нь түүнийг арабчуудын нөхөр огт биш гэдгийг харуулж байна. Тэр удирдамжийн 27 зүйл нь Лоуренс бол британийн өшийн чулууг өвөрлөсөн арабчуудын «нөхөд»-ийн нэг байсныг гэрчлэх тод нотолгоо юм. Тэр 27 зүйлийн зарим хэсгийг авч үзье:

	 

	— Муу эхлэлийг арилгахад хэцүү. Гэтэл арабчууд бидний бараг анхаардаггүй гадаад төрхөөр хүнийг дүгнэнэ. Омгийн дотор лавхан орсон цагтаа та өөрийнхөө хийх гэсэн бүхнээ хийж болно... 

	— Толгойлогчийн итгэлийг олж түүнийгээ хадгалж яв. Чадвал толгойлогчийн нэр хүндийг өөрийн хүчээр бусдын өмнө батжуулан бэхжүүл. Түүний гаргасан төлөвлөгөөнүүдийг үгүйсгэж, татгалзаж хэзээ ч болохгүй. Үргэлж дэмжиж, магтсаныхаа дараа бага багаар өөрчилсөөр түүнийг өөрийнхөө саналтай нийлтэл толгойлогчоор өөрөөр нь өөрчлүүл. 

	— Бедуин хүнээр ямарваа юмыг хийлгэх хэцүү. Гэхдээ таны тэвчээр хүрвэл тэднийг удирдан жолоодох амархан. Таны хэрэгт нь оролцож байгаа чинь хэдий чинээ үл мэдэгдэнэ вэ, нөлөө чинь төдий чинээ өснө. Бедуин таны зөвлөмжийг дуртай дагах боловч та юм уу, өөр нэг хүн үүнийг мэднэ гэж тэд гадарлахгүй. 

	— Өнгөлөн далдлах арга хэрэггүй... Тэгсэн мөртөө та арабчуудын дунд тэдний өмсдөг хувцсыг өмсвөл цэргийн форм өмсөөд хэзээ ч олж чадахгүй итгэл, нөхөрсөг харьцааг олж болно. Гэвч энэ хэцүү, бас аюултай. Яагаад гэвэл та араб хүн шиг хувцаславал тэд таныг онцгойлохгүй. Ингэхээр та өдөржин шөнөжин амралтгүй, ихээхэн зориг гарган хэдэн сарын турш өөртөө оногдсон дүрд тоглож харийн театрт орсон жүжигчин шиг л байх болно. 

	— Та шашны асуудлаар олон удаа маргаанд оролцох болно. Өөрийнхөө үзлийн тухай юу ч гэж болно, гэвч тэдний үзэл санааг шүүмжлэхийг цээрлэж бай. 

	— Арабчуудыг дуурайж эмэгтэйчүүдийн тухай хэт чөлөөтэй ярихаас болгоомжил! Энэ бол шашинтай адил маш хэцүү асуудал. Энэ талаар арабчуудын бодол манайхаас тэс өөр бөгөөд тэдний зарим нэг зүйл бидэнд хүлцэшгүй зүйл болдог шиг англичууд бидэнд гэм хоргүй мэт зүйл тэдэнд хүлцэшгүй зүйл болж болох юм. 

	— Арабчуудтай хандах хандлагын гол нууц нь тэднийг байнга тасралтгүй судлахад оршино. Үргэлж эсрэг байж, илүү юм ярилгүй өөрийгөө болон нөхдийгөө тогтмол ажиглаж бай. Болж байгаа бүхнийг сонирхон сонсож, уг үндсийг ухан олж бай. Арабчуудын зан аашийг судалж, тэдний сонирхол, сул талыг судалж мэдсэнээ өөртөө хадгал. Таны амжилт танаас түүнд зарцуулсан цаг хугацаатай тэнцүү байх болно» 

	 

	гэжээ. 

	Англичуудын «ноу коммент» гэж хэлдэг шиг үүнд тайлбар хэрэггүй ажээ. Арабчууд өөрсдийн «нөхрийн» бэлтгэсэн сэтгэлийн ийм нарийн ялгавартай удирдамжтай тэр үед танилцаж чадсан ч болоосой... Гэвч тэр үед толгойлогчдын итгэлийг олж, газар нутаг, хүмүүсийг захирах эрх олж, нэг их «гарзгүйгээр» шейхүүдийг худалдан авдаг, өөрийгөө өнгөлөн далдалж чаддаг, «харийн театрт» амрахыг үл тэвчин амь насанд аюултай нөхцөлд хэзээ ч алдаж эндэлгүй тоглодог заль мэхтэй овжин хүн байсанд нь арабчууд Лоуренсэд итгэдэг байсан юм. 

	Италийн «Агостини» институтээс гаргасан «Тагнах ажиллагааны түүх» нэртэй олон боть номд «Арабын Лоуренс»-д олон хуудас зориулжээ. Тэнд арабчуудын «нөхөрт» ийм тодорхойлолт өгсөн байна. Үүнд: «Зөвхөн Арабын товчооны өвөр хормойд л Лоуренс далдуур хөнөөгчийнхөө авьяас чадварыг бүрэн дүүрэн илрүүлж чадсан юм. Тэр үнэг шиг зальтай, чөтгөр шиг овжин эр хэнийг ч гэсэн үл ойшоон, захиргаа удирдлагаа ч үл тоомсорлодог байсан учраас британийн жанжин штабыг бараг бүхэлд нь өөрийн эсрэг хандуулжээ. Түүний жинхэнэ нэвтэрхий гүн мэдлэг, арабчуудтай ажиллах чадварыг зөвхөн цөөн тооны мэргэжилтэн л үнэлдэг байв. Лондонд нөлөөтэй нөхөд өөрт нь байгааг Лоуренс мэддэг байсан учир өөртөө таалагдаагүй юм уу эсвэл саад болсон хүмүүсийг санаа зоволгүйгээр өөрөөсөө зайлуулдаг байсан юм. Өөртөө эрэмшсэн шазруун, мөрөөдөгч, омгорхог зантай Лоуренс хорин настайдаа Интеллиженс сервисийн3 Каирын салбарын офицер болж арабчуудыг бусдаас сайн судалж, туркчүүдийн эзэлсэн газар нутагт хамгийн сайн зохион байгуулалттай, өргөн хүрээтэй тагнуулын сүлбээтэй болсон байна. Зожиг, ихэмсэг, өөрийгөө өргөмжлүүлэх дуртай тэр хүн аюулын урд зоригтой, туйлын зальхай балмад этгээд байв. Жинхэнэ нүүдэлчин болон хувирч, бедуин хүний хувцас өмсөж, тэмээ сайн унаж, их юм иддэггүй, аагим халуунд тэсвэртэй, ам цангахыг мэддэггүй байсан. Лоуренс хожим туркчүүдийн эсрэг нэлээд амжилттай тэмцэж байсан арабын бослогын отрядуудын удирдагч болсон юм. Хурандаа Лоуренсийг Лондоны гэгээн Павлын сүмд британийн цэргийн баатрууд, урлагийн нэрт хүмүүсийн дунд оршуулжээ» гэж дэлхийн нэг, хоёрдугаар дайны үеийн империалист нууц албадын архивын баримт судалдаг институт бичжээ. 

	«Абу-Эль-Лиссалд байхдаа Лоуренсийг төмөр зам руу амжилттай довтолгоо дөнгөж хийж ирээд туркийн нэг галт тэрэгнээс олсон гоёмсог перс хивсийг дэвсээд майхандаа сууж байхад нь би түүнтэй уулзсан юм. Тэрээр Меккагийн алтан хэт хутгыг бүсэндээ хавчуулж, нөгөө л цагаан хувцастайгаа байсан. Түүний бие хамгаалагч хэдэн араб хүн гадна нь элсэн дээр тэрийн хэвтээд винтов буугаа цэвэрлэж байв. Лоуренсийн толгой 20000 фунт стерлингээр үнэлэгдэж байсан, бас арабчууд өөрт нь тангараг өргөж, мөнгөн шагнал аваагүй бол итгэл амархан эвддэг хүмүүс учир сонор сэрэмжтэй байх үүднээс ч хамгаалалт маш чухал байсан юм. Лоуренсийг хамгаалагчдын хэн ч гэсэн түүний төлөө амиа дуртайяа өгөхөд бэлэн байлаа... Ямар аргаар арабчуудыг тэр захирч, өөрийнхөө мэдэлд байлгаж чадав аа? Энэ асуултад хариулах хэцүү. Арабчууд дэг журамд захирагддаггүй аль ч үзлээрээ өвөрмөц улс боловч бидний хэн нэг нь Лоуренс тийм юм хийлгэхийг хүсэж байна гэж хэлэхэд л тэр бүгдийг хийж гүйцэтгэсэн байдаг байлаа. Тэднийг захирах ийм эрхийг тэр яаж олов? Лоуренс арабчуудын эрх чөлөөний хөдөлгөөний талын хүн мэт маяг үзүүлдэг байсан явдал тайлбарын нэг хэсэг болж болох юм. Лоуренс өөрсдийнх нь үйл хэргийг сэргээн идэвхжүүлж байгааг, шейхүүд болон лүндэн буулгагчийн удмынхантай нэг эгнээнд зогсож байгааг, эмир Фейсал түүнтэй төрсөн дүүтэйгээ адил хандаж байдгийг, тэр хүн алтны хязгааргүй их нөөцтэйг арабчууд ойлгосон, дунд давхаргын араб бол хамгийн амархан худалдагддаг байснаар тайлбарлагдаж болох юм... » гэж британи улсын цэргийн жанжин штабын холбооны офицер хошууч Стэрлинг дурсжээ. 

	Арабчуудын бослого бол Лоуренс өөрийнхөө дуртгалуудад дүрслэх гэж оролдсончлон «арабын төр улсыг байгуулах аугаа их зорилтыг» хэрэгжүүлэх арга хэрэгсэл огтхон ч биш. Хурандаа Лоуренс бол ёстой жинхэнэ өдөөн турхирагч мөн байв. Энэ хөдөлгөөн бослого нь Олон Үндэстний Холбооны мандатыг ашиглаж арабын газар нутгийг өөрийн колони болгох гэсэн британийн империализмын улс төрийн түрэмгийлэх бодлогын гар хөл болсоор дэлхийн нэгдүгээр дайны дараа тэд зорилгоо хэрэгжүүлж чадсан бил ээ. Лоуренсийг тууштай хамгаалагчдын нэг английн түүхч Лиддель Гарт арабын ард түмнийг боолчлох бодлогоо халхавчлан хэрэглэж байсан тэр мандатын системийг магтаж бичихдээ: «Чингээд мандатын үндсэн санаа амьдралд үг үсэгчлэн хэрэгжиж болдгийг нотлох гялалзсан баталгаа Британи улс өгч чадах болсноор үл барам Лоуренсийн нэр төрийг ч сэргээсэн юм. Тэрээр арабчуудад урьд тооцоолж байснаасаа ч илүү үнэтэй болжээ. Арабчуудад хөл дээрээ тогтох боломжийг бүрдүүлж бас тэр боломжийг өөрсдийн авьяас чадвар, хүсэл эрмэлзлийн дагуу хэрэглэх бололцоог олгожээ. Тэрээр үүнээс илүү зүйл хийж чадахгүй байсан юм. Иракт Британийг талархдаг британийн нэг төр улсыг байгуулах нь Лоуренсийн гол зорилт байлаа... » гэжээ. 

	Ингэхэд Лиддель Гартынхаар бол арабчууд ч хүссэнээ олж авсан, Британи улс ч сэтгэл хангалуун байсан. Лоуренс ч баатар болсон ажээ. Үнэхээр тийм гэж үү?

	Арабчууд юу олж авсан бэ? Тэдний үндэсний эрх чөлөөний хөдөлгөөнийг хяхан боох британийн империализмын бодлогыг явуулахын тулд Фейсал Иракийн эзэн хаан болж, түүний ах Абдулла Трансиорданийн хаан ширээнд суужээ. Их Британи юу олж авсан бэ? Ирак, Палестин, Гежас Хайфа дахь нефтийн болон усан цэргийн бааз гэх мэт шинэ колониуд. Товчхон хэлэхэд Арабын хойгт британийн империализм ноёрхлоо бэхжүүлжээ. 

	Лоуренс юу олж авсан бэ? Санаа сэтгэлийн таашаал гэж Лиддель Гарт үзэж байна. Магадгүй... Яг л санаа сэтгэлийн... байж болох юм. Яагаад гэвэл английн цэргийн тагнуул өөрийгөө зоригжуулагч нь гэж боддог тэр арабчуудын бослого нь дайны дараах Оттоманы эзэнт улс түүний араб мужуудын хувь заяаг тодорхойлсон бага хурлуудад ямар ч нөлөө үзүүлсэнгүй. 1920 оны дөрөвдүгээр сард Сан-Ремод хуралдсан Антантын холбоотнуудын зөвлөгөөн дээр мандатуудыг бүрмөсөн хуваасан байна. Францчуудын шахалтаар Англи Сириэс цэргээ татаж туркчүүдийн ухралтыг ашиглаж 1918 оны 9 дүгээр сард арабчуудын жижиг отрядтай хамт Лоуренсийн анх тэмээ унан орж ирсэн Дамаскийг францчууд эзлэв. Англичуудын дотно «нөхөр» ширээнээсээ огцорсон Фейсал өөрийн итгэл эвдэгч «дүүгээ» хараан зүхэж байлаа. 

	Арабчуудын өмнө авсан үүргээ англичууд биелүүлээгүйд ихэд гомдсон Лоуренс Интеллиженс Сервистэй тогтоосон холбоогоо бүрэн тасалж, практик ажлаас холдсон гэж хөрөнгөтний зарим судлаачид нотлохыг оролддог юм. Гэвч ийм оролдлого худал биз ээ. Лоуренс цэргийн тагнуулын хувьд өөртөө ноогдсон даалгаврыг биелүүлээд өөр ажил хийж эхэлсэн юм. Туркийн байнгын цэргийн эсрэг явуулсан үйл ажиллагаагаараа тэр байлдааны урлагийн онолд ямар нэг шинэ зүйл оруулсан мэтээр үздэг өөр нэг оролдлого ч бас ташаа юм. Үнэн хэрэгтээ түүний байлдааны бүхий л үйл ажиллагаа нь дайсны ар талд арабчуудын жижиг отрядуудын довтолгоог зохион байгуулах, төмөр замын шугам сүлжээг эвдлэн сүйтгэх, дайсны цэргийн бааз, амьд хүчийг устгахад төвлөрч байсан юм. Товчоор хэлбэл энэ нь туркчүүдийг төмөр замынхаа хамгаалалтыг хүчтэй болгосноор хүчийг нь сарниулж материаллаг хохиролд хүргэж мэдээжээр шийдвэрлэх чиглэлийнх нь хүчийг сульдуулах зорилготой партизаны дайн байжээ. Байнгын цэргийн үйл ажиллагаатай хосолсон партизаны дайн нь байлдааны өргөн талбарт мэдэгдэхүйц үр дүн өгдөг бил ээ. Энэ нь Лоуренсээс аль өмнө Наполеоны цэрэг Орос орноос зугтах үед нотлогдсон юм. Ийм учраас партизаны дайны тухай санаачилга нь дайн байлдааны ажлаас хөндийрсөн хойноо Лоуренсийн бичсэн «Элсэн цөлийн бослого» номоос биш ард түмний гүнээс төрсөн ажээ. 

	Дайны дараах Лоуренсийн намтар нь нэн ээдрээтэй ч сонирхол татахуйц биш юм. Тэр үед Колонийн хэрэг эрхлэх Яамыг толгойлж байсан Уинстон Черчилль 1921 онд түүнийг Дундад Дорнодын хэргийг эрхлэх шинэ захиргаанд зөвлөгчөөр урьсан ажээ. Шагналын асуудал гарч ирэхэд Лоуренс жилд мянган фунт авахыг хүссэн байна. Черчилль энэ хүсэлтийг урьд өмнө өөрт нь тавьж байсан хүсэлтүүдээс хамгийн даруухан хүсэлт гэж тэмдэглээд шинэ зөвлөгчдөө 1600 фунт стерлингийн хангамж тогтоов. 1921 оны гуравдугаар сард Каирт болсон бага хурал дээр Лоуренс Английн мандатад байсан Иракийн эзэн хааны ширээнд Сири улсаас хөөгдсөн Фейсалыг суулгахаар Черчиллийг ятган итгүүлж амжжээ. Ингэснээр тэр хурандаа өөрийн «ах» байсан хүндээ хуучин өрөө төлжээ. Үүний дараагаар Лоуренс халагдахыг хүссэн бөгөөд Черчилль хэдийгээр түүнийг үлдээх гэж ятгасан боловч тэрээр колонийн хэрэг эрхлэх яаманд үлдсэнгүй. Тэрээр 1922 оны наймдугаар сард британийн агаарын хүчний жагсаалын цэрэгт Росса гэдэг нэртэйгээр гэнэт элссэн байна. «Хүн бүр нисэх хүчинд элсэж эсвэл түүний хөгжилтөд туслах хэрэгтэй» гэж тэр уг үйлдлээ тайлбарлажээ. 

	Хэрэг дээрээ үүний шалтгаан өөр ажээ. Британийн тагнуулын газрын толгойлогчид өөрийнхөө «араб хурдан морио» нууц нэрээр агаарын хүчинд элсүүлсэн боловч Лоуренс нууц байдалд удаан ажиллаж чадалгүй илэрсэн гэдэг мэдээ бий. Зургаан сар хэртэй алба хаасны дараа хурандааг хуучин дайснаа гэж үздэг нэг офицер таньсан байна. Тэр энэ мэдээг сонин хэвлэлд багахан шагналаар өгчээ. Үүний дараа английн тагнуулын газар түүний илэрч баригдсан хэрэг явдал нь амархан намжиж болохуйц холхон газарт явуулахаар шийдэв. Дахиад л Лоуренсийг онгоцны механик Шоу буюу ламтан Пир-Карам шах болгон хувиргажээ. Англичуудтай харьцахдаа анхны нь цол тушаалыг индусүүдтэй харьцахдаа хоёр дахь цод тушаалыг нь хэрэглэж. Афганистаны ойролцоох Энэтхэгийн хилийн тосгон Мирам-шах шивээнд явуулжээ. 

	Тэр үед афганын хаан ширээнд эмир Аманулла сууж байсан юм. Тэр өөрийн санаачилгаар улс орондоо нийгмийн зарим шинэтгэл хийхээр шийджээ. Энэ шийдвэр нь Лондонд таалагдаагүй учир Англичууд ямар нэг аргаар Амануллын төлөвлөгөөг тасалж түүнийг хаан ширээнээс нь холдуулж оронд нь колоничлогчдын аясыг дагасан номхон эмирийг тавихаар шийдсэн байна. Энэ төлөвлөгөөг гол хэрэгжүүлэгчдийн нэг нь Пир-Карам-шах нэртэй Лоуренс байжээ. 

	Мирам-шах шивээнд ирээд Лоуренс Кабултай холбоо тогтоож эхлэв. Тэрээр мөнгө хөрөнгөөр дутагдаагүй харин ч түүнд Энэтхэг, Афганистаны хилээр хэсүүчилж байдаг орон нутгийн отрядуудын дээрэмчид, хөлсний муллуудыг худалдан авахыг зөвшөөрсөн байжээ. 

	Пир-Карам-шах Ойрх Дорнодод байхдаа арабчуудыг үзэн яддаг байсан шигээ афганчуудыг үзэн яддаг байв. Үүнийг тэрээр нууж хаалгүй, тэр ч байтугай өөрийн зарц нартаа хэлж явжээ. Би эзэн, захирагч чинь учраас та нарыг устгах өршөөх нь миний дур гэж мэдэлдээ байгаа хүмүүсийг айлган сүрдүүлэх нэг ёсны арга хэрэглэж байв. 

	Нэг удаа Лоуренсэд Кабулаас Мирам-шах хүртэлх газрыг зөвхөн дөрөвхөн хоногт туулсан элч мэдээ авчирчээ. Элч, түүний хамгаалагчид замдаа юу ч идээгүй учир хөл дээрээ арай ядан тогтож байжээ. Үүнийг Пир-Карам-шах харсан боловч. «Агт морьдыг нь хоолло! Харин эздэд нь ус өгдөг юм уу яадаг юм... » гэж зарцдаа тушаасан ажээ. 

	Тэр мэдээнд бухарын хуучин эмир Сеид Алим-хан Кабулын ойролцоо байрлаж Лондонтой каракуль арьсаар наймаа хийж байгааг мэдээлжээ. Каракуль арьсаар олсон мөнгөө тараан өгч байдаг басмачуудын үйл ажиллагааны тухай нарийн тодорхой мэдээлэл түүнд байжээ. Гэвч энэ илгээлтэд Лоуренсийн анхаарал татсан өөр нэг зүйл байв. Бухарын хуучин эмир нь өөрийн эцэг, эхнэр, лам багшийгаа алсан бөгөөд харгис догшноороо алдаршсан Бачайи Сакао гэгч алуурчинтай бат холбоо тогтоож чаджээ. Ийм холбоотныг мөрөөдөөд ч олдохгүй учир Лоуренс Бачайи Сакаогийн тусламжтайгаар эмир Амануллын бүх эхлэлийг нурааж, дараа нь өөрийн талын хүмүүсийг ашиглан Афганистаны бүх эрхийг гартаа авахаар шийджээ. 

	Гэвч Бачайи Сакаог шууд олж болсонгүй. Тэр дээрэмчин ууланд жинчдийг дээрэмдэж, суурин газруудын ойролцоо харагдахгүй байхыг хичээдэг байв. Тэр заримдаа хил давж Пешаварын ойролцоо хэдэн долоо хоног архидаж наргидаг ажээ. Дээрэмчний ховдог шунахай зан араншныг мэддэг Пир-Карам-шах шууд давшиж, хэрвээ Сакао Амануллаг түлхэн унагахад тусалбал, түүнд Кабулын хаан ширээг амлажээ. 

	«Эхлээд юу хийх хэрэгтэй вэ? Хүн амын дотор Амануллын шинэчлэлтүүдийн эсрэг ухуулга явуулна. Түүнд хүмүүсийн дургүйцлийг төрүүлэх үзэл санаа шингээнэ. Тэр нь нэгдүгээрт, тэнгэрээс хууль болгосон чалмыг Аманулла хэрэгсэлгүй бүгдэд нь малгай өмсүүлэхийг хүсэж байна. Хоёрдугаарт, афганчуудын өвөг дээдсийн өмсөж ирсэн ислам хувцсыг Аманулла үгүйсгэж, бүх эмэгтэйчүүдийг нүүрнийхээ халхавчийг авахыг тушааж байна. Гуравдугаарт, бүсгүйчүүдийг сургуульд яв гэсэн. Эрчүүд заавал сахал самбаатай байх албагүй гэж тэр шаардаж байна. Дөрөвдүгээрт, шашин шүтлэгийг үл тоомсорлох явдлыг сайшааж, бидний эхнэрүүдийг тогтсон ёсыг зөрчиж хилийн чанадад ааш маягт сургахаар явуулж байна. Тавдугаарт, биднийг эмчээр эмчлүүлж байхыг хүсэж бас билгийн тооллыг устгалаа... »

	Кабулын эрх баригчийн «санаатай хорт явууллагуудын» жагсаалтыг Бачайи Сакаод тайлбарлах хэрэггүй байжээ. Энэ зааврыг тэр үйл ажиллагаагаа эхлэх тушаал мэт хүлээж авлаа. Хоёр гурван долоо хоног өнгөрөхөд Амануллаг үзэн ядах санаа нь өвсөнд тавьсан гал мэт дүрэлзэн сууринаас сууринд таржээ. Засгийн газрын эсрэг бодлого, зэвсэгт давшилтууд ч гарч эхэллээ. 

	Үүнтэй нэгэн зэрэг Пир-Карам-шах завхай зайдан маягаар эрэгтэйчүүдийн өвөр дээр суусан гаднаас нь харахад афган юм уу гэмээр хүүхнүүдийн хуурмаг зургийг өөрийн хүмүүсээр тараажээ. Гэрэл зургийн тайлбарт «Хэн ч өөрийн эхнэрийг гаднын эр хүнд үзүүлэх эрхгүй гэдэг бурхан тэнгэр, ном судрын айлдварыг эмир Аманулла ингэж биелүүлж байна» гэжээ. 

	Энэ хорт явууллага Афганистаны өнцөг булан бүрд дургүйцэл хилэгнэлийн шинэ давлагааг оволзуулжээ. Лоуренсийн үйл ажиллагааны тайланг авдаг эзэд Лондонд сэтгэл хангалуунаар гараа илбэж суулаа. «Дөнгөж саяхан доор дурдсан агуулгатай мэдэгдлийг бүх зөв номтнуудын өмнөөс орон даяар тараалаа: «Бид, бүх мусульманчууд Амануллаг өөрсдийн захирах хаан ширээнээс холдуулж, бурхны зарлигийн дагуу их зөнчийн заалтаар эмир Бачайи Сакаогийн жинхэнэ албан харьяат гэдгээ хүлээж байна. Бид сайн дураараа түүнийг Кабулын захирагчаар хүлээн зөвшөөрөв... Эзэн хаанд мөнх наслахыг хүсээгүй хүн бүгд амьд битгий үлдсүгэй. Хамгийн сайн сайхан мэдээ ерөөлийг дэвшүүлсэн Пир-Карам-шах» гэж хурандаа нэг тайландаа бичжээ. 

	«Хамгийн сайн сайхан мэдээ ерөөлийг дэвшүүлсэн» гэсэн эцсийн хэллэг нууц түлхүүр байлаа. Үүний цаана юу нуугдаж байгааг Лондонд мэдэж байсан тэр үг нь «Английн цэргийн хүчин чадлыг үзүүлэх цаг боллоо» гэсэн үг байжээ. Командлал Энэтхэгт байгаа цэргийн нисэх онгоцны буудлуудаас онгоцнуудаа нисгэж Афганистаны газар нутагт нэвтэрлээ. Зарим онгоцнууд Кабул хүртэл нисэж байв. Харин тэгэхэд Бачайи Сакао онгоцны моторын дуунд Афганистанд суугаа Британийн элчин сайд Хамфристай нууц хэлэлцээр хийж байлаа. Британийн «Дейли мейл» сонин 1929 оны хоёрдугаар сарын 28-ныхаа дугаарт «Бачайи Сакаод засгийн эрхийг авахад Хамфрис туслав» гэж мэдээлж байжээ. Энэ бүх зальхай явдлын гол гүйцэтгэгч нь Хамфрис биш, Лоуренс байсан гэдэг нь ойлгомжтой. 

	Бачайи Сакао Кабулыг эзэлж өөрийгөө Афганистаны эмир гэж өргөмжлөөд Пир-Карам-шахын заалтаар зөвлөлтийн эсрэг идэвхтэй, өргөн үйл ажиллагаа явуулав. Афганистаны хойд хэсэгт байрласан 20 мянга орчим басмачийн дээрэмчид зөвлөлтийн Дундад Азийн бүгд найрамдах улсуудын газар нутагт дээрмийн өнгөлзлөг хийж эхлэв. Гэвч Лоуренс байдал хурцдаж байгааг ойлгож байлаа. Бачайи Сакаогийн хаан ширээ тийм ч бат биш гэдгийг тэр мэдэж байсан учир өөрийгөө бодох цаг болжээ. 

	Лейборист намын гишүүд «Афганистаны хил орчим Лоуренсийн хийж байсан адал явдлуудын» тухай асуултыг английн парламентад яг оруулж байсан 1929 оны хоёрдугаар сард тэр Лондонд эргэж ирэв. Харин британийн коммунистуудын зохион байгуулсан жагсаалд оролцогчид Пир-Карам-шах Лоуренсийн чихмэлийг шатааж эсэргүүцлээ илэрхийлжээ. 

	Өдөр, сар өнгөрч Лоуренсийн тухай ч нэг хэсэг мартав бололтой. Зөвхөн 1929 оны аравдугаар сард Афганистаны эх орончид Английн тоглоомын этгээд Бачайи Сакаог хаан ширээнээс авч цаазлахад Лоуренсийг эргэн санажээ. Харин тэнд басмачуудын дээрэмчдийг бүрмөсөн бут цохигдох үед Афганистаныг ЗСБНХУ-ын эсрэг хорлон сүйтгэх ажлын талбар болгон ашиглах гэсэн империалистуудын найдлага нурсан ажээ. 

	Лоуренс — Пир-Карам-шах яасан бэ? Түүний ажил бүтэлгүй болж өөрийн адал явдлаар дүүрэн намтартаа цэг тавьж, зохиол бичихээр шийджээ. 

	Тэр хуучнаа санаж, бодлогошрон олон шөнийг нойргүй өнгөрөөсөн байна. Хүлээсэн ялагдлууд нь түүний тайван байдлыг алдагдуулж, дурсгал бодол нь түүнийг чичрээж байв. Нэг удаа тэр номын сангийн сонины цуглуулгыг эргүүлж суулаа. «Эзэнт улсын мэдээ» гэдэг Лондоны нэг сонины мэдээнд «Афганистаны зэлүүд толгодын дунд, агуйн хүмүүсийн гэрийн ойролцоо чулуун өндөрлөг дээр, уулын гол горхины эрэг хавиар ганц бие гэгээнтэн явж байна... Энэ бол эзэнт улсын хамгийн нууц далд хүн хурандаа Лоуренс... » гэжээ. 

	«Элсэн цөлийн бослого», «Оюун ухааны долоон багана» гэдэг хоёр номыг тэр бичжээ. Харин афганыхаа адал явдлыг хараахан ном болгож амжаагүй байв. 1935 оны тавдугаар сарын 19-нд орон нутгийн нэг замаар галзуурсан юм шиг хурдтай мотоцикл унасан хүн давхиж явлаа. Гэвч осол гарахыг хэн ч харсангүй. Гэрч хүмүүс тэр мотоциклтой хүн нас барсан хойно хүрч очсон байна. Тэр хүн бол 47 настай, сэр Томас Эдвард Лоуренс... Английн цэргийн хуучин тагнуул хаашаа яарч явсан юм бол? Зарим баримт сэлтийг үзвэл Лоуренс тэр золгүй явдлаас нэг хоногийн өмнө найзаасаа өөрийг нь Гитлертэй уулзуулах боломж байна гэсэн захидал хүлээж авсан байна. Энэ саналыг бодож тунгаасны дараа Лоуренс зөвшөөрч байгаагаа илтгэх гэж яаралтай цахилгаан утас явуулахаар шуудан руу давхиж явсан ажээ (тэр хотын захад амьдардаг байжээ). Буцаж явахдаа осолд оржээ. Бас нас барахын өмнөхөн Лоуренс английн фашистууд, тэдний толгойлогч Освальд Мослитой дотнын харилцаа тогтоожээ. Энэ ч яах вэ, үгийн ялдамд тэмдэглэж байгаа юм... 

	Тэгээд хурандаа Лоуренс гэж хэн байсан юм бэ? Түүнийг авьяаслаг тагнуулч гэж боддог барууны түүхчдийн үзэлтэй бидний санаа нийцэхгүй байна. Бидний ойлгодог шиг тийм тагнуулч тэр биш юм. «Би бол гол замаар явж байгаа машинуудаас бултаж байгаа овжин явган хүнтэй адил юм» гэж Лоуренс өөрийнхөө тухай нэг удаа хэлжээ. Ямар ч зорилгогүй өнгөрөөсөн амьдралынхаа тухай гашуун бодолд автагдсан үедээ хэлсэн энэ үгэнд үнэнд ойрхон нэг зүйл бий. Лоуренс овжин хүн боловч явган хүн биш, харин зальхай этгээд. Тэгээд ч тэр шударга бус үйл хэрэгт хүчин зүтгэж, британийн империализмын түрэмгий бодлогын тоглоомын нэг «хүү» байсан учир автомашинаас биш, өөрийг нь байнга отож байсан сүйрлээс бултаж байсан ажээ. 

	Лоуренсэд нэг ч гоц гойд юм байхгүй ба английн тагнуулын газар өөрийн колонийн бодлогыг явуулахын тулд түүнийг биш юм аа гэхэд өөр ямар нэгэн «баатрыг» олох л байсан байж таарна. 

	Мата Харигийн эзэд нь хэн бэ?

	Үүр цайхаас өмнөхөн комендантын салааны арван нэгэн франц цэрэг шоронгийн шарилж ургасан хашаанд хүйтэн салхинд даарч агдалзан зогсоцгооно. Ямар ялтныг буудах болсноо мэдээгүй байсан тэр цэргүүд урт даашинз өмссөн, өргөн хүрээтэй малгайтай, гивлүүр зүүсэн өндөр эмэгтэй гарч ирэхийг хараад өөрийн эрхгүй эвгүйрэн зовжээ. Өөрт нь ногдсон карабин буунд сумгүй хоосон хонгио байх болтугай гэж тэр арван нэгэн хүн дотроо бодно. (Цэргүүдийн сэтгэлийг хүндрүүлэхгүйн тулд тэдэнд цэнэгтэй буу тарааж өгөхдөө нэг нь сумгүй гэж урьдчилан зарласан ажээ). 

	Эмэгтэйн дэргэд шоронгийн лам Арбо алхлан амандаа бодь мөрийн ном бувтнан хүрч ирлээ. Ялтанд хаана зогсохыг хэн ч зааж өгсөнгүй бөгөөд харин тэр эмэгтэй цэргүүдийн эгнээнээс хол ч биш, ойр ч биш зааврын дагуу газар зогсжээ. Нэгэн офицер түүнд ойртож нүд боох хар алчуур өгөв. Эмэгтэй гайхсан маягтай хөмсгөө өргөн харснаа:

	— Энэ чинь заавал шаардлагатай юм уу? гэж асуулаа. Офицер юу хариулахаа мэдэлгүй жаахан бантсанаа цаазаар авахад оролцохоор ирсэн хэсэг хүмүүсийн дунд зүүхэн талд нь зогсож байсан өмгөөлөгч доктор Клюне рүү гайхсан маягтай харлаа. Өмгөөлөгч ойртож очоод асуултыг давтаж: 

	— Нээрээ энэ чинь тийм шаардлагатай юм уу? гэж асуув. «Хэрвээ хатагтай хүсэхгүй бол нүдээ боогоод яах вэ. Бидэнд чухамдаа аль нь ч ялгаагүй» гэж офицер хариуллаа. Өөр нэг офицер олс барьсаар ирлээ. Өмгөөлөгч ярвайсхийж: 

	— Миний хамгаалуулагч гараа боолгохыг хүсэхгүй байх! гэж хэлэв. Эмэгтэйгээс тэд холдов. Тэр эмэгтэй цэргүүд рүү шулуун цэх харсаар зогсоно. Буудах тушаал дуугарахад энд тэнд жигд биш буун дуу гарч эмэгтэй сөхөрснөө нүүрээрээ газар унав. Шоронгийн эмч хүүрийг үзээд: «Эрхэм ээ! Таны цэргүүд муу буудаж байна. Биед зөвхөн гурван сум онож, аз болж нэг нь зүрхэнд нь тусжээ» гэж аяархан шивнэв. 

	Шоронгийн хашаанаас цэргүүдийг явуулсны дараа дэслэгч офицер: «Цаазлагдсан хүний хүүрийг авах хүсэлтэй хүн бий юү?» гэж гурван удаа давтаж асуув. Хариу алга. Офицер өмгөөлөгч өөд харахад тэр өөдөөс нь гараа тэлж толгой дохив. Мата Хари нэрээр түүхэнд орсон голланд эмэгтэй Маргарет Целлегийн амьдралын зам ингэж 1917 оны аравдугаар сарын 15-ны үүрээр тасарсан юм... Мата Харигийн тухай бүр жар гаруй жилийн турш одоо хүртэл түүхчид маргалдсаар байна. Францын цэргийн шүүхийн гаргасан цаазаар авах ялыг буруутгах, аль эсвэл зөвтгөх гэж оролдсон түүхчдээс гадна бас гаж буруу адал явдлуудаар ашиг хонжоо олох дам наймааны боломжийг алдалгүй юм бичдэг, кино хийдэг янз бүрийн мэргэжлийн төлөөлөгчид ч маргасаар байна. Европын нууц хоёр албыг хооронд нь мөргөлдүүлж чадсанаар барахгүй дэлхийн хоёрдугаар дайнд оролцсон Франц улсын цэрэг дайны бүтэлгүй ажиллагааны гол буруутан гэгддэг энэ «хоёр талд тагнагч», «ёслолын бүжигчин» эмэгтэйн тухай худал цуу янз бүрийн домгууд ихэд гарсан ажээ. 

	Маргарет Целлегийн амьдралын намтрыг бичих гэсэн эдгээр оролдлогуудад италийн нэгэн сэтгүүлд гарсан өгүүлэл болон сэтгүүлчийн тэмдэглэлийн дэвтэрт нийтлэгдээгүй хадгалагдсан нэгэн тэмдэглэл гол түлхэц өгчээ. 1968 онд Ромын телевиз Маргарет Целлегийн одоо амьд байгаа «танилуудаас» олж үзүүлжээ. Цаазаар авах үйлдлийн тухай энэ өгүүллийн эхэнд бичигдсэн хэсгийг комендантын салааны цэрэг байсан Гастон Рошегийн амнаас нарийн тодорхой мэдсэн бөгөөд тэр хүн бас Мата Хари ямар ч гэм буруугүй гэж нотлохыг оролдож өөрийн «нүглийг наманчлах»-ын тулд янз бүрийн материал цуглуулсан ажээ. Энэ хүний хэдэн сонирхолтой дүгнэлтүүдийг бид бас сонссон юм. «Би тэр арван нэгэн цэргийн нэг нь байсан юм. Тэр явдлаас хойш хагас зуун жил өнгөрсөн боловч одоо хүртэл миний карабин бууны аман дээр үзэгдсэн Мата Харигийн гайхсан царайг би мартаж чаддаггүй юм. Эмэгтэй хүний дүртэй хорт могойг устгав гэж би тушаал биелүүлэхдээ өөрийгөө тайтгаруулж байсан. Энэ бодол намайг бүрэн тайтгаруулж чадаагүй бөгөөд ил далд баримтуудыг задлан дүгнэж, шинэ мэдээ сэлтийг олж, урьд гараагүй байсан баримт бичгүүдийг цуглуулах шийдвэр надад төрсөн юм. Ингээд би Мата Харид ямар ч буруу байхгүй гэдэгт одоо эргэлзэхээ байсан» гэж Гастон Роше ярьж байна. 

	Үнэнийг олох эрэлд сэтгэлийн хөдөлгөөн муу нөхөр гэж яригддаг бил ээ. Хуучин цэргийн энэ мэдүүлэг нь Мата Хариг цагаатгах гэсэн цорын ганц баримт биш юм. Ингэхээр жинхэнэ Маргарет Целле гэгч чухамдаа ямар хүн байсан юм бэ?

	... Малгай хийж баяжсан Адам Целле гэгч голланд хүний гэрт 1876 онд Маргарет төржээ. Тэр 19 настайдаа колонийн цэргийн ахмад Кэмпбелл Маклид гэдэг хүнтэй суув. Тэр хүн залуу эхнэрээ Индонезид авч явжээ. Маргаретын жигтэй гаж байдал эрчүүдийн сонирхлыг ихэд татдаг байсан ба Маклид хартай бас сэтгэлээ хэм хэмжээ хэтэрсэн аргаар засдаг хүн байсан учраас тэр хоёр удалгүй салсан ажээ. 

	1903 онд Маргарет гэрлэлтээ цуцлуулсны дараа Парист мөнгө ч үгүй, ажил ч үгүй хоцорчээ. Яг тэр, үед түүнд нэгэн санаа төрлөө. Индонезид байхдаа харж байсан ёслолын бүжгийг дуурайж үзэхээр тэр шийджээ. Ингээд тэр Мата Хари нэр авч Парист дахин эргэж ирэхдээ «Гранд Отель» гэдэг баян тансаг буудалд буудаллав. Индонезид байсан үеэ дурсаж авсан нэрийнх нь хоёр үгийг орчуулбал «Өдрийн мэлмий» гэсэн утгатай ажээ. Түүнд шинэ нэрийн хамт бас шинэ бишрэн шүтэгчид цугларан иржээ. Тэдний нэг нь Дорно дахины ардын язгуур урлаг сонирхогч, Лионы үйлдвэрийн баян эзэн Гуимэ байжээ. Тэр дорно дахины шашны бүжгийн одыг танилцуулахаар Парисын нэгэн танхимд дээд язгууртны төлөөлөгчдийг цуглуулсан байв. Мата Харигийн бүжгүүд ялангуяа тоглолтынхоо төгсгөлд бүжигчин өөрөө чармай нүцгэн гарч ирдэг «Долоон давхар бүтээлэг» нэртэй бүжиг нь шашинтай ямар холбоотой байсныг тайлбарлаж хэлэхэд бэрх юм... Гэвч тэр үеийн Парис хотноо энэ нь ер бусын зоригтой үзэгдэл байлаа. 

	Урьд Парисын найруулагч нарын хэнд ч олдож байгаагүй тийм хэмжээний шагнал мөнгө шинэ гайхалтай бүжигчин рүү урсаж эхлэв. Мата Хари хамгийн тансаг гоёмсог өргөөтэй болж түүнийг хамгийн баян шүтэгчид хүрээлдэг болсон ба тэдгээрийн дотор «шоколадны хаан» гэгддэг Менье ч орж байжээ. Гэвч хүн амттанд бас цадчихдаг болохоор «Өдрийн мэлмийн» бүжиг ч гэсэн бас уйтгар төрүүлэх болж түүний мөнгөгүй хоосон амьдрал эхэлжээ. Өөрийн гучин насныхаа ойг Мата Хари Германд тэмдэглэв. Яг энэ үед германы нууц албаны туршуул «Доктор хатагтай» хочтой Шрагмюллер гэгч хүн түүнийг хөлсөөр элсүүлсэн бололтой. Дэлхийн нэгдүгээр дайн дууссаны дараа бичсэн дуртгалдаа Шрагмюллер Мата Харигийн ялын тухай ингэж бичсэн байдаг: «Үгүй. Энэ ял бол хууль цаазын алдаа огт биш. Ял нь цаг үе, хуульдаа тохирч байсан. Гэвч «Н21» гэдэг агентыг устгаснаар францын цэргийн шүүх Германы мэдээллийн албанд4 мэдэгдэхүйц цохилт өгсөн гэж үздэг нь андуурал мөн. Учир нь «Н21» агентын ирүүлсэн мэдээллийг манай алба хэзээ ч юунд ч хэрэглээгүй бөгөөд иймд тэр эмэгтэй Францад ямар ч хохирол учруулаагүй бил ээ. Тэдгээр мэдээлэл нь эдийн засаг, улс төр, цэргийн ямар ч сонирхол татах юмгүй байсан. Энэ талаас нь үзвэл Мата Харигийн хувь заяа эмгэнэлтэй харагдана. Өөрийнхөө амьдралыг тэр хий хоосон алдсан» гэжээ. 

	Н21... Ийм тоот тэмдгийн доор Мата Хари Германы тагнуулын албаны нэрсэнд тэмдэглэгджээ. Н үсэг төрсөн нутгийг Holland (Холланд), 21 гэсэн тоо нь элсэлтийн дугаар ажээ. Гэвч нэрс бол нэг хэрэг, харин ажил бол бас өөр нэг зүйл юм. Хэрвээ Мата Хари Берлинд ээлжит нэг нууц амрагтайгаа танилцаж, тэр нь Берлин хотын цагдаагийн газрын дарга байгаад өөрийн амрагийн хуучин амьдралыг сонирхоогүй бол германы тагнуулын албаны тэр нэрсэнд Мата Хари «амьгүй албат» хэвээр л байх байсан биз ээ«

	1916 онд Мата Хари Парист эргэж ирээд халаасандаа мөнгө дүүрэн хүмүүстэй танилцаж хуучин хөнгөн амьдралаа эхлэв. Тааруухан байгаа эрүүл мэндээ Вигель дахь амралт сувиллын газар эмчлэхийг эмч нар Маргарет Целлед тэр оны наймдугаар сард зөвлөжээ. Тэр сувиллын газар нь цэргийн хориотой бүсэнд байсан учраас зөвшөөрөл хэрэгтэй болжээ. Яг тэгтэл тэнд францын сөрөх тагнуулын албаны ахмад Ладутай учирсан нь түүнд хамгийн хар уршиг болжээ. Мата Харитай ярилцаж байгаад нууц албанд хамтран ажиллах саналыг ахмад гаргажээ. Мата Хари удаан бодолгүй шууд зөвшөөрчээ. Ингээд тэр нууц даалгавраар «Голландия» хөлгөнд сууж Бельги орохоор анхныхаа аялалд гарчээ. Гэвч зорьсон газартаа тэр хүрч чадсангүй. Усан онгоцыг шалгаж байсан английн цагдаагийн газрынхан Мата Харийг Скотланд Ярдын5 хайж байгаа сэжиг бүхий гэмт хэрэгтэнтэй андууран баривчилжээ. Байцаалтын үед Мата Хари францын нууц албанд ажилладгаа хүлээж түүнийг англичууд суллажээ. Англичуудад байгаа мэдээ сэлтээр бол Мата Харийг германы тагнагч гэж сэрдэж байсан учир тэд франц нөхдөө бас сэрэмжлүүлсэн байна. Ладу өөрийн туршуулыг Парист ир гэж шаардсан боловч тэр эмэгтэй Мадрид орохоор явжээ. Ёслолын бүжиг хийдэг энэ эмэгтэй одоо урлаг бодох завгүй болов. Төвийг сахидаг Испани улсын нийслэлд цэргийн хоёр атташетай6 бараг нэгэн зэрэг танилцаж, хоёулаа Мата Харигийн нууц амрагууд болов. Тэдний нэг францын цэргийн хурандаа Данвинд өөрийгөө францын тагнуулын газрын тагнагч гэдгийг Мата Хари илчилсэн ажээ. Германы цэргийн атташе фон Каллегийн амнаас сонссон мэдээллийг авчирч өгдөг тагнагч, нууц амраг Мата Харид хурандаа сэтгэл ханамжтай байлаа. Тэр «хайрт эмэгтэй нь» түүний хэлж ярьсан бүгдийг үгчлэн фон Каллед дамжуулж байгаа гэдгийг тэр мэдээж зүүдлээ ч үгүй явжээ. Хоёр зөвлөх туйлын баярлан бахдаж байлаа. Тэр эмэгтэйгээс ямаршуу мэдээлэл ирж байгааг бүү мэд, гэлээ ч гэсэн Төв рүү бичих юмтай болж, агент ажиллаж байлаа. 

	Ийм болхи түвшинд явагдаж байсан давхар тоглоом нь Мата Харигийн хувьд нуралтаар төгсөх нь мэдээж байлаа. 1917 оны эхээр Парист эргэж ирээд германы тагнуул гэгдэж баригджээ. Мөрдлөг сар гаруй үргэлжлэв. Германаас Мадридад суудаг цэргийн зөвлөх фон Каллегийн хэдэн нууц цахилгаан утас байсан ба түүнийг францын сөрөх тагнуулын албаныхан задлан уншиж чадсан ажээ. Түүний мэдээлэлд: «Францад явуулсан Н21 агент нутагтаа ирэв. Тэр Францын мэдээллийн албанд ажиллах зөвшөөрөл өгөөд тэр албын зардлаар Бельгид тусгай даалгавраар явах саналыг зөвшөөрчээ. Испаниас Голланд хүрэх замд нь түүнийг англичууд өөр хүнтэй андуурч баривчилжээ. Алдааг илрүүлсний дараа бидэнтэй түүнийг холбоотой гэж тэд сэжиглэсэн боловч чөлөөлсөн байна» гэсэн байлаа. 

	«Н21 маргааш Парист ирнэ. Крамераар дамжуулан өөрийнхөө зарц Анна Линтьенсийн нэр дээр 500 франк яаралтай шилжүүлж өгөхийг тэр хүсэж байна» гэж фон Каллегийн өөр нэг утсанд тэмдэглэгджээ. 

	Голландад суудаг германы консул, германы нууц албаны толгойлогчдын нэг Крамер Мата Харитай дотнын холбоотой байсан бөгөөд түүнийгээ Мата Хари мөрдлөгийн үед үгүйсгээгүй ажээ. Тэр ч байтугай 1915 онд тэрээр түүнтэй «нөхөрлөж» байх үедээ Крамераас 20 мянган франк авсан гэдгийг Мата Хари бас хүлээхэд хүрчээ. Тухайн үед Мата Хари фон Каллегаас далд бичгийн бэх ба бусад хэрэгслүүдийг авч байсан тухай баримтууд францын сөрөх тагнуулын гарт байсан ажээ. Гэвч цаазаар авах ялыг нотлох баримт хангалтгүй байсан юм. Тийм ээ, хуурамч ёслолын бүжигчин тэр эмэгтэйн нэр үнэхээр франц, германы нууц албаны туршуулуудын нэрсийн жагсаалтад байсан, ихээхэн хэмжээний мөнгө тэднээс авч гадаад орноор аялж явсан нь үнэн бил ээ. Гэвч мөнгө нь зарагдан дуусаж, даалгаврууд ер биелэгдэхгүй, бэх нь дэмий л хатаж байсан юм. Герман, францын тагнуулын газруудад Мата Хари ямар ч мэдээлэл өгөөгүй ажээ. Н21 туршуул германы албанаас зөвхөн юу авсан тухай бичсэнээс биш германы тагнуулын албанд юу хийсэн тухай бичээгүй байсан тул фон Каллегийн нууц утаснууд ч ноцтой зэмлэл болж чадахгүй байлаа. 

	Хэт хэврэгхэн зэмлэл байсан учраас францын цэргийн шүүх Мата Харигийн хувь заяаг шийдвэрлэхдээ дээд хэмжээнд хүргэхгүйгээр байж болох л байсан юм. Гэвч улс орон, армид үймээн хагарал гарч эхэлсэн, олон нийтийн санааг дотоодын хурц асуудлаас ямар нэг юмаар хөндийрүүлэн холдуулах хэрэгтэй байжээ. Харин «германы тагнагчийг» яллахаас илүү шалтаг тэдэнд тэрхэн үед нь олоход бэрх байсан байна. Мата Харигийн хуучин найз өмгөөлөгч Клюне францын хуулийн бүх газруудын хаалгыг татаж тойрсон боловч түүний бүх чармайлтууд талаар болжээ. Долоодугаар сарын 25-нд гаргасан цаазаар авах ялыг 1917 оны аравдугаар сарын 15-нд гүйцэтгэсэн ажээ. 

	Хүмүүс түүхийг бүтээдэг бил ээ. Харин тэд дуртай ч дургүй ч эндүүрч алдаж болно. Гэлээ ч хүмүүсийн алдааг түүх хааяа засдаг ч удаа бий. Гэвч үүнд цаг хугацаа хэрэгтэй. Цаг хугацаа нь уран барималчны хусуур мэт илүү бүгдийг хусан арилгадаг бил ээ. Маргарет Целлегийн хувьд гэвэл хэн алдаа гаргав? Түүх үү, аль эсвэл хүмүүс үү? Эсвэл Мата Хари гэгч нэрэн дор бүтэшгүй ажлыг хийхээр завдсан Маргарет өөрөө юү?

	 

	* * *

	 

	Дэлхийн нэгдүгээр дайн дууссан боловч түүх зогссонгүй. Октябрийн Аугаа их хувьсгал ертөнцийг донсолгож дэлхийн газар нутгийн зургааны нэгэн дээр ард түмэн хөрөнгөт нийгмийн дөнгийг таягдан хаяж шинэ социалист улс бий боллоо. Гэвч шинэ, хувьсгалч, өсөн хөгжиж байгаа юм бүхэн амьдралын хуучин, ялзарсан, харгис хэвшилтэй заавал халз мөргөлддөг бил ээ. Хувьсгал ялсан боловч түүнийг түрэмгийллээс, империалист тагнуулын газруудын хорлон сүйтгэх үйл ажиллагаанаас хамгаалж бэхжүүлэх хэрэгтэй байлаа. Зөвлөлт Оросын эсрэг тэмцэлд юуны өмнө Их Британийн тагнах албаны байгууллагууд ялангуяа английн тагнуулын Сикрет интеллиженс сервис буюу товчоор — СИС гэдэг байгууллага илүү чармайн ажиллаж байлаа. Английн эрх баригчид залуу Зөвлөлт Бүгд Найрамдах Улс болон дэлхийн коммунист хөдөлгөөний эсрэг улс төрийн өдөөн хатгалга явуулах үүргийг СИС-д яг даалгасан байжээ. Октябрийн хувьсгалын дараах хэдхэн сарын турш Москвад английн дипломат төлөөлөгчдийн газрыг тэргүүлж байхдаа зөвлөлт засгийн эсрэг хуйвалдааныг хорлон сүйтгэгчид, харгис этгээдүүдийн бүхэл бүтэн байгууллагуудын тусламжтайгаар хийхийг оролдож байсан Роберт Брюс Локкарт бол британийн дипломат - тагнагчийн нэгэн нийтлэг дүр мөн. Сидней Рейли гэгч гэмт хэрэгтэн, балмад этгээд английн нууц албанд барагцаалбал 1897 оноос эхлэн ажиллаж байлаа. Рейлид өгсөн анхны даалгавруудын нэг нь Петербург орох ажил байсан юм. Орос-японы дайны өмнөхөн тэр гэнэт Порт-Артурд модон материалын худалдаачин болчихсон явж байжээ. Тэрээр цэргийн бэхлэлтүүдийн зураг, хаант цэргийн холбооны нууц түлхүүрийг хулгайлаад японд өндөр үнээр худалджээ. «Рейли хор хэрэглэх аргыг сайн эзэмшсэн байв. Мэргэжлийн тагнагчдын энэ хэрэгслийг авахгүйгээр тэрээр гадагш бараг явдаггүй байсан» гэж английн судлаачид өөрсдөө бичсэн байдаг юм. Тэд түүнийг «уужим дотортой алуурчин», «эмэгтэй шившигтэн» гэж нэрлэсэн байдаг. Тэгээд энэ үл бүтэх этгээд 1918 онд Орост дахин ирж Москвад буудаллав. Хувьсгалыг боож устгах цорын ганц даалгавартай тэр ирсэн ажээ... Хааны нисэх хүчний офицер мөн СИС-ээс Орост 1917—1918 онуудад ажиллаж байсан нууц туршуул Жорж Хилл бол Октябрийн хувьсгал ялсны дараа орос-германы фронтод энх тайван зарлаж байлдааны ажиллагааг зогсоох ажилд Лондон саад учруулахыг оролдож байх үед хорлон бусниулах ажил гүйцэтгэж байсан хүмүүсийн нэг юм. Харин 1941 онд энэ хошууч дипломат паспорт өвөртлөөд Зөвлөлт Холбоот Улсад шууд тагнах ажил гүйцэтгэж байлаа. Английн тагнуулын газар Зөвлөлт Оросын эсрэг явуулсан тэмцэлдээ нуралт уналт, бүтэлгүйтэл, ямар ч амжилтгүй бүхэл бүтэн үеийг туулахад хүрсэн юм. СИС-ын туршуул, тагнагч нарын зорилго нь «большевизмын аюулаас үнэн голоосоо айдаг байх явдал мөн гэж английн түүхч Диксон тэмдэглэжээ. Гэвч улайрсан тэр зүтгэл нь тэдэнд тус болсонгүй. Дашрамд дурдахад дэлхийн хоёр дайны хооронд английн тагнуулын газар зөвхөн ЗХУ-ын эсрэг ажиллагаандаа ч биш бас өөрийн империалист өрсөлдөгч тухайлбал нацистын Германтай хийсэн мөргөлдөөндөө бүтэлгүйтэх явдлуудыг гаргаж байжээ. Эдгээр ялагдлын үндэс нь Зөвлөлт Холбоот Улсын эсрэг фашист түрэмгийллийг чиглүүлэх зорилготой явуулж байсан «мюнхены» бодлогод оршино. 

	Зөвлөлт Холбоот Улсын эсрэг английн тагнуулын газрын зэрэгцээ бас «гуравдугаар рейхийн7» тагнагчид бас ажиллаж байлаа. Тагнах ажил, хорлон сүйтгэх үйлс, алж хядах явдал нь нацист төрийн төлөө гүйцэтгэгдэж байгаа л бол нэр хүндтэй үйлс гэж олон мянган залуу германчуудад итгүүлэхийг гитлерийн үзэл суртал оролдож байжээ. Тагнагч нарт хүмүүсийг нэр дэвшүүлдэг гол хүн бол нацист залуучуудын байгууллагуудын толгойлогч Бальдур фон Ширах байсан юм. 

	Дайны өмнөх жилүүдэд Афганистанаас Сайн Итгэлийн хошуу, Панамаас Суэцийн суваг хүртэл түгээмэл тагнуулын ажлын системийг тэд өргөнөөр нэвтрүүлэн явуулж байлаа. Дэлхийн бөмбөрцгийн стратегийн хувьд чухал булан бүр тийш эрдэмтэн, археологич, жуулчин, худалдаачны нэрийн доор германы тагнагч нар шурган орж байлаа. Германы Элчин сайдын яамнууд нь тагнах байгууллагуудын төвүүд болон хувирч байлаа. Эдгээр байгууллагуудыг олон жилийн турш адмирал Канарис гэдэг дүнсгэр, хорон санаат хүн толгойлж байсан юм. Гитлерийг засгийн эрхэнд ирэхийг дэмжиж байсан фон Папен ч түүнээс дутахгүй этгээд байжээ. 

	Гадаадын тагнуулын байгууллагуудын хорт төлөвлөгөөнүүдийг илчилж тас цохиход олон тооны эх оронч-интериационалчид тусалж байсан юм. Тэдний тухай дараах бүлэгтээ бид өгүүлье. 

	 


II БҮЛЭГ : ТЭР ДАЙНЫГ БИД МАРТАХГҮЙ 

	«Улаан капелла»-гийн баатрууд

	«Түүх бол эрин үеийн гэрч, үнэний туяа, ой ухааны амьдрал, өнгөрөгч цагийн элч мөн». Цецерон ингэж тодорхойлохдоо гүн утга, яруу найргийг агуулжээ. Түүх... Тэр нь цаг хугацааны шигшүүрт орохдоо худал хуурмаг зүйлийнхээ талыг зөвхөн алдаад зогсдоггүй бас үнэний үрийг олдог ажээ. «Гуравдугаар рейхийн» нийслэлд, гитлерийн нууц албаныхны яг хамар доор ажиллаж байсан фашизмыг эсэргүүцэх нууц байгууллагын эмгэнэл дүүрэн аймшиггүй тэмцлийн тухай баримтууд дэлхийн хоёрдугаар дайн дууссаны дараа анх илрэхэд тэднийг хөрөнгөтний түүхчид гүтгэж «коммунистуудын туршуулууд», балмад этгээдүүд болгон дүрслэх гэж оролджээ. Люфтваффегийн8 штабын тагнуулын хэлтсийн офицер Харро Шульце-Бойзен ба гитлерийн Германы Эдийн Засгийн Яамны зөвлөх Арвид Харнак нараар толгойлуулсан фашизмыг эсэргүүцэх Берлиний нууц байгууллагын эх орончдын яаж тэмцэж, амь насаа алдсан тухай архивын баримтуудыг гестапо9 болон абверын10 туршуулууд устгаж амжсаныг тэд аль хэдийнээ мэдэж байсан учраас «Улаан капелла» нь Москвагийн даалгавраар ажиллаж байсан» гэж хашхирцгааж байжээ... 

	Гэвч худал юм үндэсгүй байдаг билээ. «Улаан капелла» гэгч байгууллагын гишүүд нь өөрийн эх орны жинхэнэ үнэнч охид, хөвгүүд нь мөн бөгөөд германы ард түмэн, Европын бүх ард түмнүүдийг гитлерийн тахал өвчнөөс аврахын тулд алтан амиа алдсан, фашизмтай тууштай тэмцэгчид байсан гэдэгт өнөөдөр хэн ч эргэлзэхгүй билээ. 

	 

	* * *

	 

	... 1942 оны арван хоёрдугаар сар. Берлин хотын гудамжинд хүйтэн салхи хуйларна. Хэрэв дайн болоогүй бол нийслэлийнхэн шинэ жилийнхээ баярыг заншсан ёсоороо тэмдэглэх байжээ. Энэ үйл явдалд цаг агаар ч тохирчээ: парк цэцэрлэгт хунгарласан гүнзгий цас, мөсөөр хучигдсан нуур, цөөрөм, шил шиг тунгалаг тэнгэр харагдана. Гэвч дайны дөрөв дэх жил өнгөрч ойртож байгаа сүйрлийн санамсаргүй мэт шинж тэмдгүүд улам илэрхий зүйл болсоор байлаа... 

	Фюрерын11 жанжин штабын мэдээнд цахилгаан мэт лут ялалтуудын тухай хашхичсан хэвээр боловч олон мянган герман айлуудын шуудангийн хайрцгууд Дорнод фронтод амь үрэгдэгсдийн тухай вермахтын12 дээд командлалын шар өнгөтэй илгээлтээр дүүрсээр байлаа... Холбоотнуудын онгоцнууд шөнө болгон германы хот суурин газруудыг бөмбөгдсөн хэвээр. Өвлийн яг ид хүйтэн үеэр хүнс түлш дутагдаж эхлэв. «Гуравдугаар рейхийн» нийслэл тэсгэм хүйтэн, цөхрөнгөө барсан байдалд хавчигдсан байна. Ванзее нуурын мөсөн дээр хэн ч гулгахаа больж, хот орчмын модонд цаначид үзэгдэхгүй, дурласан хосууд Унтерден-Линден гудамжнаас алга болжээ... 

	Царайгаараа бол язгууртан гаралтай, ахимаг насны нэгэн гоолиг эмэгтэй Плетцензеегээс Моабит, дараа нь Принц-Альбрехтштрассед байдаг гестапогийн төв бас хотын бусад шоронгуудыг трамвай сольсоор эргэж явна... Тэр эмэгтэй өөрийн хүү люфтваффегийн дэслэгч Харро Шульце-Бойзенд шинэ жилийн бэлэг дамжуулж өгнө үү гэсэн цорын ганц хүсэлтийг очсон газар бүхний сахиулуудаас гуйна. Гэвч газар бүхэнд хүйтнээр татгалзаж байв. Ядарсан эх эцсийн эцэст Рейхийн дээд шүүхэд ирж Гитлерийн хамгийн үнэнч туршуул прокурор Манфред Редертэй уулзуулж өгөхийг хүсжээ. Хүлээлгийн зовлонтой хэдэн цаг өнгөрсний дараа Редер түүнийг тасалгаандаа урьж тэр эмэгтэйг ширээндээ ойртож амжаагүй байтал! «Танай хүү фюрерийн тушаалаар өчигдөр цаазлагдсан. Иймээс түүнд бэлэг ч хэрэггүй шив дээ» гэж ичгүүр сонжуургүй хэлжээ... 

	Энэ ярианаас арван хоёр цагийн өмнө Харро Шульце-Бойзен цаазлагдсан бөгөөд хэдхэн минутын дараа түүний эхнэр Либертасын толгойг авчээ. Түүнтэй хамт, бас түүнээс хойш түүний олон нөхдийг дүүжилж, цаазалж алсан ажээ. Берлин хотод ажиллаж байсан фашизмыг эсэргүүцсэн «Улаан капелла» бүлгийн гишүүдийг гэсгээн шийтгэх урьд үзэгдээгүй хууль бус явдал ингэж төгссөн ажээ. «Улаан капелла»-гийн үйл хэрэг нь тус байгууллагын ихэнх гишүүд амь насаа алдсанаас хойш ч гэсэн төрийн нууц хэвээр байсан юм. Хэрэв хэн нэгэн хүнд өөрсдийн дотнын хүмүүсийн эмгэнэлт үхлийн тухай мэдэгдвэл цаазлан шийтгэнэ гэж гестапогийнхан цаазаар авуулагсдын төрөл төрөгсдийг айлган сүрдүүлжээ. Тогтсон хэмжээ заагаас илэрхий хэтэрсэн нацизмын эсрэг эсэргүүцэл анх удаа ингэж илэрсэн учир Гитлер болон түүний хамсаатнууд ихэд айж сүрджээ. Зарим нэгэн хүн рейхийг дотроос нь хөнөөхийг бас тийм ч үр ашиггүй бишээр оролджээ... Энэ удаа «дайсан» гэгч нь анархи үзэлтэй залуучууд ч биш, дайнд ялагдаж бас өөрийн цэргийн нэр хүндийг гутаахгүйг хичээсэн генералууд ч биш харин нацизм ба түүний толгойлогчдыг зөвхөн дайны ялагдал л эцэст нь хүртэл булшилж чадна гэдэгт гүнээ итгэсэн тэмцэгчдийн зохион байгуулалттай байгууллага байв. Энэ үзэл нь тэдний үйл ажиллагааны үндэс болж, «гуравдугаар рейхийн» хамгийн чухал байгууллагуудад шурган ороход тус дөхөм болжээ... 

	Ямар ч үеийн ямар ч зүсний дарангуйлагчид өөртөө дуулгаваргүй, дагаар ордоггүйчүүдийг доромжлохын тулд тэдэнд янз бүрийн нэр хоч зүүж байсан жишээ түүхэнд цөөнгүй тааралддаг. XVI зууны эрт дээр үед Фландрийн13 эрх чөлөөний төлөө тэмцэгчдийг испанийн байлдан дагуулагчид «гёзы» буюу «хоосон гуйланчид» гэж нэрлэж байсныг эргэн санаж болно. Гэвч эзлэн түрэмгийлэгчдийн эсрэг ариун шударга тэмцэлд боссон ард түмэн тэр нэрийг босогчдыг нэрлэдэг нэр хүндтэй бардам нэр болгон хэлдэг болжээ. «Улаан капелла» гэж бүх дэлхийд алдаршсан Харро Шульце-Бойзен ба түүний нөхдийн фашизмыг эсэргүүцэх бүлгийн хувьд ч бас тиймэрхүү явдал тохиолдсон ажээ. 

	Герман болон фашистуудад эзлэгдсэн улс орны газар нутгаас гитлерийн эсрэг эвсэлд оролцогчидтой пеленг өнцгөөр чиг барьж холбоо тогтоосон далд радио холбоочдыг абверын болон сөрөх тагнуулын газрын офицерууд өөрсдийн мэргэжлийн этгээд хэлээр «хөгжимчид» буюу «төгөлдөр хуурчид» гэж нэрлэдэг байжээ. Хэрэв хэд хэдэн дамжуулах аппарат нэгэн байгууллагын хэмжээнд ажиллаж байгааг илрүүлбэл түүнийг «капелла» буюу «найрал хөгжим» гэдэг байлаа. 1942 оны намар Берлиний нууц байгууллагын гишүүдийг баривчилж эхлэхэд абверын нэг сөрөх тагнуулч ахмад Пипе тэр байгууллагыг албан баримт бичигт «Улаан капелла» гэж нэрлэж байх санал гаргажээ. Ингээд «Улаан капелла» гэдэг нэр эхлээд абверын баримт бичгүүдэд дараагаар нь гестапод, харин эцэстээ дуртгал бичиг, түүхийн эрдэм шинжилгээний бүтээлүүдэд нэвтэрчээ. Энэ нэрд шинэ баатарлаг өнгө аяс оруулж өгсөн анхны хүмүүсийн нэг нь бол далд хамтран ажиллаж байсан нөхдийнхөө байцаалт эрүү шүүлт дээр гаргасан зориг хатуужлын ачаар цаазаар авах ялаас мултарч чадсан германы нэрт зохиолч Гюнтер Вайзенборн билээ. 

	Берлиний энэ нууц байгууллагын үйл ажиллагааг тусгах асуудал барууны ялангуяа Баруун Берлиний түүх судлалд голдуу хорт санаа агуулсан зохиомол домог мэт зүйлүүдээр дүүрсэн нь гайхмаар зүйл биш ээ. Нууц бүлгийнхнийг мөрдөж байсан абверын офицерууд, байцаалтын үед тэднийг тамлан эрүүдэж байсан гестапогийнхны ихэнх нь дайныг эсэн мэнд өнгөрөөгөөд фашистын Германыг бут цохигдсоны дараа шинэ нөхцөлд хурдан шилжиж чадсан ажээ. Өөрсдийгөө аюулгүй байдалд байгааг мэдэрсэн хойно тэд нэгэн хоолойгоор: «Улаан капелла» бол зөвхөн зөвлөлтийн тагнуулын сүлжээ байсан ба харин тэдний гишүүд нь Москвагийн тушаалаар «юу хийхээс ч буцахгүй болсон» германы хуучин коммунистууд аль эсвэл тэд хэдийгээр зоригтон хүмүүс боловч нэр хүнд хөөцөлдөж «тагнагчийн холбоо» барьж байсан балмад этгээд гэж хашхиралдаж эхэлсэн юм. Германы эсэргүүцлийн хөдөлгөөний баатруудын дурсгалыг бузарлан доромжлох ажиллагаа ингэж эхэлсэн билээ... Энэхүү кампанит ажилд ХБНГУ-аас нууц бүлгийнхний үхлийн ялыг өөрийн гарын үсгээр баталж байсан цэргийн шүүхийн тэнхимийн дарга Крэлль, Герингийн прокурор агсан Редер нар бас оролцжээ. Шульце Бойзены эх өөрийн дуртгалууддаа алуурчдын ичгүүр сонжуургүй, цэвдэг харгис байдлыг үхэн үхтлээ мартахгүй гэж бичсэн байдаг. Дайны дараа ч гэсэн өөрийн нацист үзэл санааг нуудаггүй байсан Редер амиа алдсан тэмцэгчдийн дурсгалыг доромжлох боломжтой бүхнийг ашигладаг болсон байна. 

	Дайны дараа Баруун Берлинд оршин суух болсон нууц бүлгийн амьд үлдсэн цөөн хүмүүс (тухайлбал социал-демократ Гримме, бидний дээр дурдаж байсан Гюнтер Вайзенборн) гүжирдэн гүтгэгч нарт хариу цохилт өгөхийг оролджээ. Гэвч фашизмыг эсэргүүцэгчдийн гол зорилго бол цэрэг дайны ялагдлаар олон сая герман хүмүүсийн амь насыг аврахад оршиж байсныг нотлох гэсэн Вайзенборны оролдлого талаар болов. Үгүй тэгээд «Улаан капелла»-гийн хэргийг мөрдөх ажлыг удирдаж байсан гестапогийн хэлтсийн дарга Панцингер үхэн үхтлээ улсаас их хэмжээний тэтгэвэр авч байсан, мөрдлөгийг биечлэн явуулж байсан гестапогийн Штрюбинг гэгч (!) 1963 он хүртэл урьдынхаа адил коммунистуудыг мөрдөн хавчих ажлыг Боннын сөрөх тагнуулын «феофассунгсшутц» байгууллагад явуулж байхад хараагүй юм шиг байдаг төр улсад яаж ч найдах билээ дээ. Хуучин абвер, гестапод ажиллаж байсан этгээдүүд алтан амиа алдсан баатруудыг хожим хойно муулж гүтгэх буюу тэдний байцаалт дээр биеэ авч байсан байдал, тэдний үйл ажиллагааны шалтаг зэрэгт хар толбо тавихад боломжтой чадах бүхнээ хийжээ. 

	Дөнгөж дайн дуусангуут фашизмыг эсэргүүцэгчдийн нэрийг гутаах зорилготой кампанит ажилд бүр Гитлерийн үед мандаж байсан германы милитаризмын шаар болсон профессор Гиттераар толгойлуулсан хөрөнгөтний түүхчид оролцож эхэлсэн ажээ. Рейн мөрөн дээр дахин сэргэж байгаа Германы монопол хөрөнгөтнүүдэд «улаантан» оролцоогүй зөвхөн тийм «эргүүцлийн» тухай ярьж байх нь өөрийн нэр хүндийг дайны дараах Европт дээшлүүлэхэд нь хэрэгтэй байжээ. Гэвч 1944 оны долоодугаар сарын хуйвалдаанд оролцсон цөөн хэсэг хүмүүсийн ажил хэрэг дээрээ үзүүлсэн эр зориг, бэртсэн гартаа хуйвалдааны бүх бэлтгэл, шууд гүйцэтгэлийг атгаж байсан хурандаа Штауффенбергт зохих зүй ёсны үнэлэлтийг өгөөд харин үзэл санаа, өөрийн зорилго бас фашизмыг эсэргүүцсэн ширүүн тэмцлээрээ, эцэст нь үр дүнгээрээ Шульце-Бойзен ба Харнакийн байгууллага нь 1944 оны офицеруудын хуйвалдаанаас хэмжээгүй их давуутай гэдгийг хэлэх хэрэгтэй, Гитлерийн хувь заяа шийдэгдчихээд байхад ярианаас үйл ажиллагаанд дөнгөж шилжиж эхэлсэн германы цэргийнхний оролдлого тэдний программын уг утга нь нацист толгойлогчдоо зайлуулж рейхийн төрийн ба цэрэг дайны машиныг хөндөлгүй үлдээж, баруун талдаа аль болох бага хэмжээний хохиролтойгоор дайнаас гарч, дорно зүгт фюрерийн «олж авсан» бүх юмыг аль болохоор хадгалан үлдээж, ямар ч гэсэн ашигтайхан энх тайвны хэлэлцээрийг олтлоо эсэргүүцлийг үргэлжлүүлэх бодлого байлаа. Тэр үед асуудлыг ингэж тавих явдал хэр зэрэг бодитой байсныг харгалзахгүй байлаа ч гэсэн Штауффенбергийн амжилтгүй оролдлогын дараа хуйвалдагч генералууд нэн шийдэмгий бус, ийм байдалд орсон явдлын учир үүнд оршиж байсан гэж зоригтой хэлж болно. Нийт Герман орныг фашизмын эсрэг хувьсгалд ойртуулчхаж болзошгүй байдал, цэрэг ард түмний дунд жинхэнэ бослого гарахаас цэргийнхэн юунаас ч илүү айж байжээ. Ийм ч учраас «долоодугаар сарын 20-ны хүмүүс» гэгчид вермахтад өндөр албан тушаалтай, ихээхэн боломжтой байснаар барахгүй бас тэдний мэргэжил хүртэл аяндаа тэднээс зориг шийдэмгий байхыг шаардаж байсан мэт боловч яг шийдвэрлэх үедээ тэд ямар ч оролдлого идэвх гаргаагүй юм. Гитлерийн эсрэг хамтарсан үйл ажиллагааг явуулах гэсэн «улаан» нууц байгууллагынхны гаргасан бүх саналуудыг тэд ийм шалтгаанаар шаргуу няцааж байжээ. Өөрийн гарал бас люфтваффегийн штабт эрхэлдэг байсан байр сууриараа цэргийн дээд давхаргад нэвтрэн орох боломжтой Шульце-Бойзен ирээдүйн долоодугаар сарын 20-ны хуйвалдаанд оролцсон зарим офицеруудтай холбоотой байсан нь сүүлд илэрхий болжээ. Иймээс ч Германд гитлерийн эсрэг эсэргүүцлийн хөдөлгөөний цорын ганц төлөөлөгч болгон тэдгээр цэргийнхнийг зарласан домог Боннын зарим улс төрийн бодлоготнуудын санаанд байгааг ойлгоход хэцүү биш бөгөөд зөвхөн фашист төр, нацист намын эвлэршгүй дайсан байгаад зогсоогүй бас социалист Герман улсын төлөө цогтой тэмцэгч баатруудыг тэд одоо хүртэл бузарлан буруутгахыг оролддог явдал хэний ч гайхлыг төрүүлдэггүй юм... 

	Хамгийн хүнд хатуу нөхцөлд, яг чонын үүрэнд гишүүд нь ажиллаж байснаараа төдийгүй харин байгууллагынхаа бүрэлдэхүүнээрээ тэдгээр баатарлаг хүмүүс ялангуяа тэдний удирдагч Харро Шульце-Бойзены зоригт дүрээр ч гэсэн «Улаан капелла» нь германы фашизмыг эсэргүүцэх хөдөлгөөнд эргэлзээгүй хамгийн чухал байр эзлэх ёстой. Харро Шульце-Бойзен 1909 оны есдүгээр сарын хоёронд Киле хотод төржээ. Түүний эцэг нь адмирал фон Тирпицийн садан байсан ба эх нь нэртэй өмгөөлөгчийн гэрээс гаралтай бөгөөд Киле хотын язгууртны хүрээнд ордог байжээ. Хуучинсаг, хаант засгийн үзэлтэй гэр бүлд Харро хүмүүжигдсэн боловч түүний ёс заншлуудаас огт сурч эзэмшээгүй ажээ. Түүгээр үл барам өөрийнхөө энэ эргэлдэж хутгалдаж байсан хүрээний хүмүүсийн үзэл санаанаас түүний улс төрийн үзэл санаа улам холдсоор байв. 1930 онд Харро Берлинд ирж «Германы Выборг» гэж нэрлэгдсэн ажилчны Веддинг гэдэг районд суух болжээ. Ажилгүйчүүдтэй уулзах болсон явдал түүний улс төрийн үзэл санааг зүүн тийш нь хөдөлгөжээ. Тэрээр 1932 онд германчуудын дургүйцэл эсэргүүцлийг илэрхийлсэн «Гегнер» буюу «Өрсөлдөгч» нэртэй сэтгүүлийн эрхлэгч болсон байна. Харро коммунистуудаас хараахан холхон үзэлтэй байсан бөгөөд тэрээр «гуравдагч» замыг хайж байсан боловч түүний сэтгүүлийн эрхлэгч болсны дараа тэр хэвлэлийн чиг баримжаа эрс өөрчлөгджээ. Сэтгүүлийн ерөнхий эрхлэгч Европыг фашизмаас аврах явдал ЗХУ-аас бүрэн шалтгаална гэдгийг улам гүнзгий тод ухаарч эхэлсэн учир түүний нийтлэлүүд нь национал-социализмтай эвлэршгүй хандлагыг баримталж байв. 

	Гитлерийг засгийн эрхэнд гарсны дараа ч гэсэн 1933 онд засаг захиргааны шийдвэрээр хаагдталаа «Гегнер» фашизмтай хийсэн тэмцлээ үргэлжлүүлсээр байлаа. Шульце-Бойзен ба түүний хамтран зүтгэгч Турель, Эрлангер нарт цагдаагийн байцаагч сонины газрын байрыг хураах тухай тушаалыг гардуулдаг яг тэр өдөр энгийн хувцас өмссөн эсэсийнхэн гэдэнд баривчлах бичгийг гардуулжээ. Турель Швейцар улсын иргэн байсан учраас удалгүй суллагдаж харин Шульце-Бойзен, Эрлангер нар «дахин хүмүүжүүлэх» нэртэй нэгэн хорих лагерьд очсон ажээ. Есөн жилийн дараа цаазаар авах ялыг хэрэгжүүлэхээр Шульце-Бойзеныг Принц-Альбрехтштрассе шоронгоос Плетцензеегийн шоронд шилжүүлэхийн өмнөхөн, тэрээр нэгэн бадаг шүлэг бичиж гяндангийн өрөөний хананы завсарт нуусан байсныг дайны дараа гестапогийн тэр шоронгийн балгаснаас олжээ. Түүнд:

	 

	Хэн нь сүх, дүүжлүүрийн олсыг 

	Хамгийн үнэмшилтэй баримт гээв ээ? 

	Тэгээд ч өнөөгийн шүүгчдийг хэн нь 

	Түүхийн шүүгчид гэсэн юм бэ?

	Түүх эцсийнхээ шийтгэлийг унших цаг бас ирнэ... 

	 

	... Харин тэр гучин гурван онд Харрогийн эх хүүгээ чөлөөлүүлэх, түүнийг национал-социалист намд «бүртгүүлэх» гэж бүх л танил тал, харилцаа холбоогоо ашиглажээ. Шульце-Бозен Бунсбург дахь эцэг эхийнхээ гэрт эргэж ирээд 1933 оны тавдугаар сарын 14-нд СС-ийн удирдлагаас баталгаатай захидал, «Гегнер» сэтгүүлийн газрын түлхүүрийн хамт хүлээн авчээ. Гэвч Харрод тэр түлхүүр хэрэггүй болжээ. Тэр одоо яаж тэмцэж, яаж ялах вэ гэдгийг мэдэх болсон ажээ. Хүрээлэн байгаа орчинтойгоо нийлж өөрийн хуучныг мартуулж, шинэ германы төрийн дээд давхаргад нэвтрэн орох хэрэгтэй байв. Тэр нисэх хүчинд ажилласан бөгөөд өөрийнхөө гялалзсан авьяас, долоон орны хэл мэддэгийн ачаар дэвшиж түүнд маш нууц тусгай даалгавруудыг өгдөг болжээ... 

	Харро гялалзсан офицер болж түүний хуучин явдлууд ч мартагдаж өөрийнх нь хэлдгээр түүний өшөө хонзонгийн бодол ч сэтгэлийнх нь хамгийн гүнд нуугдсан байна. Тэрээр Берлин хотын хамгийн дээд давхаргынхны дунд байнга эргэлдэж Ванзее дахь завьт онгоцны уралдаанд оролцдог байв. Яг ийм нэгэн уралдааны үеэр тэр эзэн хаан хоёрдугаар Вильгельмийн нэгэн дотно хүний ач охин Либертас Хаас Хейстэй танилцжээ. Либертас бол национал-социалист намын идэвхтэй гишүүн бас шүлэг оролддог бөгөөд тэр үед сэтгүүлч болох эсвэл киноны гайхамшигт од болохоо хараахан шийдээгүй байжээ. Либертасын эх гүнгийн хатан Тора фон Ойленбург нь рейхсфюрер14 Герингтэй нөхөрсөг холбоотой байсан бөгөөд хааяа түүнд төгөлдөр хуураар ая барьж өгдөг байжээ. 1936 онд Харро, Либертас хоёр гэр бүл болжээ. Тэдний хурим дээр Геринг мөргөсөн эцгийн15 үүргийг гүйцэтгэж байжээ. Тэр бас Шульце-Бойзены өмнө рейхийн Нисэх хүчний Яам, «зөвлөлтийн асуудал эрхэлсэн хэлтэс», люфтваффегийн сөрөх тагнуулын газрын үүргийг гүйцэтгэж байсан «Герман Герингийн эрдэм шинжилгээний институтийн» хаалгыг нээж өгчээ. Харрод одоо үйл ажиллагаагаа эхлэх цаг болжээ... 

	1941 оны зургаадугаар сарын 26-ны шөнийн 3 цаг 58 минутад Кенигсбергийн ойролцоох замаас радио холбоог замаас нь барьдаг нэгэн станцын холбоочин үл мэдэгдэх нэг дуудлагыг олж сонссон ажээ. «К К—РТХ. 2606, 03, 0332 14» гэсэн дуудлагын дараа үргэлжлэн нэг бүрд нь таван тоотой 32 хэсэг бичигтэй цахилгаан мэдээ илэрчээ. Нэвтрүүлэг «АР 50395 К К—РТХ» сигналаар төгссөн байна. Шөнийн энэ цагт норвегийн партизануудаас Лондонд зориулсан нэвтрүүлгийг сонсдог байсан радио холбоочин урьд дуулдаагүй шинэ мэдээний тухай зохих рапортыг удирдах газартаа бичсэн ажээ. Удирдлага тэр рапортыг Берлинд яаралтай явуулав. Яг тэр өдрийн орой абверын жанжин штабаас радио холбоог замаас нь барих вермахтын бүх станцуудад дараах цахилгаан утсыг илгээжээ: «РТХ-ийн нэвтрүүлгийн цагийг тогтоо. Шөнийн нэвтрүүлгийн үелзэл 10. 363. Өдрийн нэвтрүүлгийн үелзэл илэрхий биш байна. Яаралтай гүйцэтгэх хэмжээ 1А. Маш яаралтай». 

	Ингээд Адольф Гитлерийн нойрыг хулжааж, абверын тэргүүн адмирал Канарис бас «гуравдугаар рейхийн» нууц цагдаагийн газрын дарга СС-ийн рейхсфюрер Гиммлер нарт аймшигтай буг болсон нэгэн хэрэг эхлэв. 

	Мэргэжилтнүүд Кенигсбергийн мэдээллийн түлхүүрийг тайлж чадахгүй байлаа. Гэвч нэвтрүүлэг нь Москвад зориулагдсан гэдэгт тэд бат итгэж байжээ. Канарисын тушаалаар радио холбоог замаас нь барих бүх станцууд ажиллаж эхлэв. Хоёрхон долоо хоногийн дотор холбоотнуудын талд нууцаар ажиллаж байсан 78 нэвтрүүлэх цэгүүдийг илрүүлжээ. Арван сард бас арвыг, 1942 оны сүүлчээр тэдгээр илэрсэн цэгүүдийн тоо бүр 352 хүрчээ. Абверын сөрөх тагнуулын газар түүнийг зөвхөн сонсдог болохоос дамжуулж байгаа цахилгаан мэдээг тайлж унших боломжгүй байжээ. РТХ дамжуулагч ажилласан хэвээр л байлаа. Заримдаа тэр нэвтрүүлэг нь таван цагийн турш үргэлжилж, хааяа бүр хэд хэдэн хоногоор чимээгүй болчихдог байв. Тэр «төгөлдөр хуурч» эсвэл «төгөлдөр хуурчид» нь Герман улсын зүрхэнд — Берлинд байгаа явдал гитлерийн сөрөх тагнуулын албаныханд илэрхий болсон боловч нэвтрүүлгийн цаг тогтмол биш учраас нууц цэгийг илрүүлэхэд сөрөх тагнуулынханд бэрхшээл учруулж байв... Яг тэр үед бидний дурдаж байсан ахмад Пипед тэрхүү нууц сүлжээг «Улаан капелла» гэж нэрлэх санаа төржээ. 

	Өөрийнх нь хамар доор нийслэлд нь нэг үл мэдэгдэх нууц групп ажиллаж байгаа тухай Геринг, Гиммлер нараас Гитлер сонсоод тэсгэлгүй хилэгнэн уурлаж «тагнуулын сүлжээг» яаралтай олж устгахыг тушаажээ. Гэвч энэ нь тийм ч амар бүтэхгүй зүйл байжээ... «Улаан капелла»-гийн энэ хэрэг явдлын үед абверын шилдэг мэргэжилтнүүд нууц мэдээний түлхүүрийг олж чадахгүй байсан ба гитлерийн тагнуулын газарт баригдахгүй «төгөлдөр хуурчийг» луужингаар чиг олдог багажаар тоноглогдсон тусгай машины тусламжтайгаар хайх болов... 

	Харин бид одоо 1938 ондоо эргэж очъё. Тэр үед Харро Шульце-Бойзен Нисэх хүчний Яаманд өндөр албан тушаалын ажил хийж, «зөвлөлтийн асуудал хариуцсан» хэлтэс, «Герман Герингийн эрдэм шинжилгээний институтэд» ажиллаж байлаа... 

	Тэр нэг биш удаа рейхсфюрерийн хувийн даалгаврыг гүйцэтгэж, Улаан Армийн зэвсэглэл, галын хүчний тухай тоймчилсон шинжилгээ, дүгнэлт бэлтгэж байсан юм... Товчхон хэлбэл Харро хүрээлэн байгаа орчиндоо бүрэн нийлж өөрийн нууц тэмцлийг эхэлжээ. Фашизмыг эсэргүүцэх хөдөлгөөнийг зохион байгуулахын тулд тэр хуучин нөхөдтэйгөө холбоогоо сэргээж эхлэв. 

	Обер-лейтенант (ахлах дэслэгч) Шульце-Бойзен өөрийн хийж байгаа ажил байдлаараа рейхийн улс төр, дипломат хамгийн нууц баримт бичгүүдэд хүрэх боломжтой байжээ. Нацист дарангуйлан захирагч Гитлерийн увайгүй балмад бодлого Герман болон түүний ард түмнийг ямар аюул сүйтгэлд хүргэж болохыг тэр улам тодорхой мэдэрч эхэлсэн юм. 

	Харро дэлхийн дайныг зөвхөн урьдчилан төсөөлөөд зогсоогүй бас тэр дайн цаашдаа олон улсын тавцанд ялангуяа Европт хүчний харьцаа өөрчлөгдөхөд хүргэнэ гэдгийг бүрэн тод ойлгож байжээ. Ингээд тэр идеалист-романтик бодлоготой хүнээс эрүүл бодлоготой стратегич болон хувирсан байна. Диалектик, амьдрал ийм хойно гайхах юу байх вэ дээ... Гитлер болон түүний хамсаатнуудын аюулаас зөвхөн рейхийн бүрэн ялагдал аварна гэдэгт тэр гүнээ итгэж байсан учраас одоо түүний гол зовних асуудал бол цэрэг дайны аюул гарахад өөрийгөө тэмцэлд бэлэн байлгах асуудал болжээ. 

	Эсэсийн «Дахин хүмүүжүүлэх» лагериас суллагдсан, тэнд нэг нөхрөө харамсалтайгаар алдсанаас хойш Шульце-Бойзен нэг удаа хуучин танил барималчин Курт Шумахер болон түүний гэргий Элизабеттай тааралдсан ажээ. Тэр хоёр хоёулаа коммунист намын гишүүд байсан юм. Харрогийн дотнын нөхдийн хүрээнд хорих лагериас дөнгөж гараад байсан, хуучин «Рурэхо» гэдэг коммунист сонины эрхлэгч агсан Вальтер Кюхенмейстер, 1923 оноос коммунист намын гишүүн Эльфрида Пауль нар орж байсан ба арай хойхно германы нэгэн нэрт дипломатын охин Юнайтед Пресс16 агентлагийн Берлин дэх салбарт ажиллаж байсан Гизела фон Пелльниц, зохиолч Гюнтер Вайзенборн нар оржээ. Ингэж «Улаан капелла»-гийн цөм нь бүрэлдэн тогтоод түүний үзэл санааны бадруулан урамшуулагч, тактикч, стратегичаар Люфтваффегийн ахлах дэслэгч Харро Шульце-Бойзен томилогджээ. 

	Шульце-Бойзены бүлэг нь «гурав дахь рейхийн» нийслэлд төрсөн цорын ганц фашизмыг эсэргүүцэх нууц байгууллага биш байсан ажээ. Тэдэнтэй бараг зэрэг эх орончдын хоёр байгууллага ажиллаж эхлэв. Нэгийг нь Германы эдийн засгийн Яамны түшмэл Арвид Харнак, нөгөөг нь коммунист зохиолч Адам Кукхоф толгойлж байв. Дараа нь энэ хоёр байгууллага «Улаан капелла»-гийн салшгүй хэсэг болсон бөгөөд харин тэр үед бие даан ажиллаж байжээ... 

	Арвид Харнак бол хөрөнгөтний жирийн нэг төлөөлөгч юм. Тэрээр өндөр боловсролтой, өргөн мэдлэгтэй хүн бөгөөд гүн ухаан, хууль эрхийн доктор. Тийм ч учраас Маркс, Энгельс, Лениний бүтээлүүдийг харалгүй орхиогүй билээ. Тэдгээрийг гүн гүнзгий судалсан явдал нь гун ухааны докторын ертөнцийг үзэх улс төрийн үзэл санааг эргүүлэн өөрчилж, түүнийг тууштай марксист, интернационалч хувьсгалч, социализмын төлөө тэмцэгч болгожээ. Бүр Гитлерийг засгийн эрхэнд орохоос өмнө тэрээр шинжлэх ухааны социализмын асуудлаар лекц, илтгэл хийж, төрж байгаа фашизмтай эвлэршгүй тэмцэж, ЗХУ-тай найрамдал тогтоохын төлөө зүтгэж байв. Тэр дугуйлан, семинарууд байгуулж аяндаа түүнийг хүрээлэн фашизмыг эсэргүүцэгчид, үзэл нэгтэй тэмцэгч нөхдийн гол хүч бүрэлджээ. Эдгээр хүмүүс нь юуны өмнө Харнакийн гэргий Мильдред, германы нэг пүүсийн инженер Карл Берент, коммунист сэтгүүлч Ион Зиг, Вильгельм Гурдорф нар, нарийн бичгийн дарга-бичээч Роза Шлезингер зэрэг олон хүн оржээ. Тэмцэл явуулахын тулд зөвхөн үзэл санааны итгэл хангалтгүй гэдгийг Арвид Харнак маш сайн ойлгож байв. Гитлерийн балмад этгээдүүдийн санаа бодлыг байнга мэдэж байх боломжтой, бас фашизмыг эсэргүүцэх үйл ажиллагаа нь гестапогийн тагнагчдын сэжиг төрүүлэхгүй тийм байр суурийг рейхэд олж авах хэрэгтэй байлаа. Харнак ганц ч мөч эргэлзэлгүй нацист намд гишүүнээр элсэн, харин 1935 онд тэрээр эзэнт улсын Эдийн засгийн Яамны нэг хэлтсийн даргаар томилогджээ. Яамны үлгэр жишээч албан хаагч, рейхийн «үнэнч зарц» энэ хүн коммунист зохиолч Адам Кукхоф ба түүний групптэй холбоо тогтоож, эх оронч тэр хоёр өөрсдийн санаа нэгт нөхдийн хамт фашизмын эсрэг тэмцлээ эхэлснийг мэдээж хэн ч гадарлахгүй байсан бил ээ. 

	Адам Кукхоф нь германы үйлдвэрийн нэг баян эзний хүү ажээ. Гэрт нь хялбар аргаар олз олох амьсгал ноёрхож байсан ба мөнгө, мөнгө, ямар ч замаар, ямар ч аргаар хамаагүй мөнгө олох л гэсэн эрмэлзэл ноёрхож байжээ. Тэр залуу дарангуйлагчдын эгнээнд орох ёстой байсан боловч тэрээр өөр зүйл, нийгмийн ухаан, яруу найргийн тухай мөрөөдөгч болжээ. Тэр зохиолч болохыг хүснэ. Гэр бүлд нь түүнийг ойлгохгүй, хайхрамжгүй хандаж байжээ. Тэгээд тэр гэрээсээ нэгмөсөн явжээ. Зовж ядарч зүдрэн, бодлогошрон хэдэн жил өнгөрөв. Тэр зөвхөн өөрийн хувь заяаны тухай бодлогоширсонгүй. Цөөн баячууд баяжиж, харин хөлсөө асгаруулж, өөрсдийн гараар байшин барилга барьж, төмөр зам тавьж, нүүрс, хүдэр олборлож, ган хайлуулж, талх тарьдаг олон сая жирийн хүн ядуурч байгааг яаж арилгах вэ? гэж тэр бодно. Эрэл зүтгэлийн диалектик Кукхофийг коммунистуудтай холбожээ. Тэрээр 1932 онд коммунист намд элсэв. Үүнээс хойхно тэр Харнактай уулзжээ. Тэгэхдээ коммунист-зохиолч ганцаараа биш өөрийн нөхөд худалдаачин Иоганнес Грауденц, бүжигчин Ода Шоттмюллер, инженер Ганс Генрих Куммеров, Берлиний нэг үйлдвэрийн даргын туслах Эрхард Томфор, бичээч Эрика фон Брокдорф, эцэст нь армид татагдахдаа гестапогийн сөрөх тагнуулын газарт орсон Хорст Хайльман нартай хамт иржээ. 

	Санаа нэгтэй эх орончид уулзахгүй байж чадахгүй нь мэдээж юм. Дайн эхлэхийн өмнөхөн 1939 онд нууц гурван бүлэг нэгдэж гитлерийг эсэргүүцэх идэвхтэй хүч бүрэлдүүлж «Улаан капелла» төрсөн билээ. Испанийн Франкогийн самууныг дэмжин үйл ажиллагааг тохинуулах генерал Вильдфергийн тусгай штабт Шульце-Бойзен ажиллаж байсан бүр 1937—1938 онд Харро өөрийнхөө анхны алхмыг хийжээ. Интернациональч бригадынхны эгнээнд оруулах гестапогийн туршуулуудын тухай маш нууц мэдээлэл Люфтваффегийн ахлах дэслэгчийн гарт оржээ. Тэдгээр өдөөн хатгагчдын нэрсийг эх орончдод мэдэгдэхийн тулд тэр бүхнийг хийсэн билээ... Фашизмыг эсэргүүцэх бутархай нууц бүлгүүдийг нэгдмэл байгууллага болгож нэгтгэснээр түүний гитлерийг эсэргүүцэх ухуулгын ажиллагаа улам өргөжжээ. 

	Дайн эхэлснээс хойш, ялангуяа гитлерийн Герман ЗХУ руу довтолсон үеэс хойш шөнө байшингуудын хананд наадаг ухуулах хуудас, уриануудын уудлан илчлэх хүч улам нэмэгдлээ. Нууц байгууллагын элч нар Гамбургийн фашизмыг эсэргүүцэх нууц байгууллагатай холбоо тогтоожээ. Шульце-Бойзен ба түүний нөхөд ихээхэн ухаан санаачилга гарган өдөр тутам амиа дүйсэн байдлын дунд ухуулгын ажил явуулж байв. Эзэнт улсын цэргийн шүүхийн ялд, офицерын форм өмсөж гар буу барьсан Харро «ухуулах хуудас нааж байсан бүлэг хүмүүсийг халхалж байсан» явдлыг дурдсан байдаг. Гитлер ЗХУ руу довтолсны дараахан дайны анхны амжилтуудын шуугиан эгэл хүмүүсийн толгойг эргүүлж байхад Шульце-Бойзенын бичсэн: «Ард түмэн Германы ирээдүйд сэтгэл зовниж байна» гэсэн ухуулах хуудсыг эх орончид тараажээ. Гитлерийн яллагчдын баталж байгаагаар бол тэр «ухуулах хуудсанд хамгийн хэрцгий аясаар германы засгийн газрын эсрэг ухуулж, дайнд ялагдах мэт зарлаж, ирээдүй цөхрөнг дүүрэн» байжээ. Үүний дараахан Берлинд «Олон түмний хувьсгалт тэмцлийг зохион байгуулъя» гэсэн ухуулах хуудас тараасан байна. Энэ уриаг нийслэлийн ажилчид, Берлин, Подстамд байрласан бэлтгэл ангиудын цэргүүд уншиж байлаа. 

	Нацизмын эсрэг явуулах улс төрийн тэмцлийн идэвхтэй энэ нэг хэлбэр болох ухуулгыг Шульце-Бойзен, Харнак, Кукхоф нар их анхаарч, ач холбогдол ногдуулж байсан нь тэдний байгуулсан эсэргүүцлийн байгууллага дайны жилүүдэд өөрийн эцсийнхээ өдөр хүртэл энэ чиглэлд өөрийн үйл ажиллагааг хүчтэй чиглүүлж, фашизмыг эсэргүүцсэн нууц хэвлэлийг улам өргөн тарааж байсанд оршино. 

	Эдийн засгийн Яамны Харнак бас маш үнэтэй мэдээллийг олж авч байжээ. Тус байгууллагын нууц холбооны сүлжээ улам өргөжин байнга тэлсээр байлаа. 1942 оны эхэнд энэ байгууллага нь гитлерийн рейхийн ихэнх цэрэг, улс төр, эдийн засгийн төв байгууллага, газруудад мэдээллийн эх сувагтай болжээ. Дайчин амьдралынхаа энэ саруудад эх оронч-баатрууд юуны өмнө Грауденц ба нууц байгууллагад элссэн инженер Куммеровын тусламжтайгаар Германы байлдааны шинэ зэвсэглэлийн тухай маш их мэдээлэл цуглуулжээ. Грауденц нисэх онгоцны пүүсийн бүрэн эрхт төлөөлөгч байсан учраас цэрэг-аж үйлдвэрийнхний давхарга, Нисэх хүчний Яаманд өргөн танилтай байсан ажээ. Эх орончид түүний тусламжтайгаар цэргийн үйлдвэрүүдийн байрлал, байлдааны зэвсгийн захиалгын тухай мэдээллийг олжээ. Авьяастай эрдэмтэн Куммеров дэлбэрэх ба хордуулах бодисын салбарт гарч байгаа нээлтүүдийн тухай багагүй мэдээлэл олсон байна. 

	Цэргийн болон түшмэдийн дээд хүрээнийхэн агийн ёсонд итгэдгийг мэддэг байсан Харро байгууллагынхаа гишүүн графологич17 Анна Краусыг мэргэч төлгөч эмэгтэйн үүрэг гүйцэтгэхийг даалгажээ. Настайвтар тэр авгай үүргээ маш уран биелүүлж байжээ. Өөрийнх нь хувь заяа яаж хувирахыг мэдэх гэсэн олон арван офицерууд түүн дээр ирдэг байв. Харин үл ажиглагдагч баатар эмэгтэй Анна Краус төлөгнөөсөө илүү олон зүйлийг тэднээс мэдэж авдаг байсан юм... 

	Шульце-Бойзен ба нууц бүлгэмийн бусад нөхөд тэдний гарт ирж байгаа чухал мэдээлэл Москвад хүрч гитлерийн Германтай хийх тэмцлийн хамгийн хүнд ачааллыг өөр дээрээ хүлээсэн хүмүүст хүрэхгүй бол тэдний хэрэг хоосон зүйл болж үлдэнэ гэдгийг тэд сайн ойлгож байв. Холбоо хэрэгтэй байлаа. Дамжуулах аппарат, холбоочин ч хэрэгтэй байлаа. Эцсийн эцэст түүнийг оллоо. 

	Абверийн радиог замаас нь сонсдог станц Кенигсбергийн дэргэд үл мэдэгдэх нэвтрүүлгийг барьж, түүний дараа абвер, гестапогийнхан «төгөлдөр хуурчийн» хойноос «их авд гарахдаа энэ хөгжимчин нь Берлин хотын токарьчин, коммунист Ганс Коппи байсан гэдгийг тэд зүүдэлсэн ч үгүй. Энэ хүн бол шаргал үстэй, өндөр хамар дээрээ нүдний шил байнга зүүж явдаг, хөгжил, баясгалантай туранхай залуу байсан юм; Түүнийг бага байхад хуучин хувьсгалч эцгийг нь хоёр фашист этгээд нүдэн дээр нь зэрлэгээр алсан ажээ. Ганс, Берлиний ажилчны хороололд өссөн байна. 1935 онд Коппи нацистын эсрэг ухуулах хуудас тараасан хэргээр жил шоронд суужээ. Шульце-Бойзентэй уулзсанаас хойш тэд дотно нөхөрлөж, тэрээр өөрийн амьдралын эцсийн мөч хүртлээ «улаан капелла»-гийн удирдагчийн хамгийн ойр дотнын үнэнч хамтран зүтгэгч хэвээр үлджээ. Шаардлага гарахад Ганс маш богино хугацаанд холбоочны мэргэжил эзэмшиж тэр группийн «төгөлдөр хуурч» нь болжээ. Кенигсбергийн дэргэд фашистын радио холбоочид яг үүнийг анх олж сонссон ажээ. Чухамхүү л түүнийг абверийн болон гестапогийн эрэлчид өөрийн радио долгион барих машинаар олон сарын турш амжилтгүйгээр эрэн хайж байсан юм. Ганс мэдээ дамжуулдаг газар, өдөр, цагаа ямагт сольдог байв. 1941 оны есдүгээр сарын сүүлчээр Коппи өөрийн радио дамжуулагчаа хийсэн жижиг чемоданыг авч нэгэн нууц байр луугаа явж байхдаа түүнээс холгүй газар ухаж байгаа хагас цэргийн хувцастай хүмүүсийг ажжээ. Тэдний «ажилчны хувцас нэг л сэжигтэй байжээ. Ганс трамвайд сууж хотын нөгөө захад байгаа өөр нэг нууц байрандаа очтол бас л сэжигтэй «засварчидтай» тааралджээ. Тэдний хажуугаар гарч явтал тэдгээр «ажилчдын» нэг нь өөр нэг хүнд хандан «мэдлээ, ноён хошууч аа» гэхийг сонсжээ. Ганс тэдгээр «ажилчдын» нэгний дэргэд очиж тамхи асаах гал гуйсан байна. 

	Яг ингэтэл зотон саравч доороос тэрээр радиогийн танил шуугианыг сонсжээ Тагнуул туршуулууд «Улаан капелла»-гийн радио-дамжуулагчийн мөрийг олсон нь эргэлзээгүй болов. Коппи, Коротой уулзахаар тохирсон газар өөд яаравчлан явлаа. Шульце-Бойзенг эх орончид ингэж нэрлэдэг байжээ. 

	Энэ уулзалт Эрика фон Брокдорф-Ранцаугийн гэрт болжээ. Байдал тодорхой болтол нэвтрүүлгүүдээ түр зогсоохыг Харро түүнд тушаажээ... РТХ чимээгүй болов. Гэвч абвер болон гестапо түүнийг хайсаар байлаа. Тэд РТХ-д зориулсан радиостанцын дуудлагыг сонссоор байсан боловч «Улаан капелла»-гийн дамжуулагч чимээгүй байв... Радио нэвтрүүлгийг замаас нь барих тэдний цэгүүд болон ажилчдыг «төгөлдөр хуурч» илрүүлээд нууц далд байдалд орсон байх гэсэн дүгнэлтэд гитлерийн сөрөх тагнуулын газрынхан хүрчээ... 

	Пальтоны халаасанд нууж болохоор жижигхэн радио долгион баригч аппаратуудыг «Леве-Опта» пүүст абвер захиалав. Шинэ тоног төхөөрөмжөөр зэвсэглэсэн энгийн хувцастай абвер, гестапогийн олон арван туршуулууд Берлинээр нэг таржээ. Харин Ганс Коппи хэсэг зуур хүлээж байснаа цугларч овоорсон олон хүмүүс тааралдахгүй болохоор радио нэвтрүүлгээ дахин сэргээжээ. Дайснууд түүнийг олж илрүүлчхээд «Улаан капелла»-гийн «төгөлдөр хуурчийн» бүх холбоог олохын тулд одоохондоо түр ажиллахыг нь ажиглаж байгааг тэр мэдсэнгүй... 

	Шульце-Бойзен, Харнак, Кукхоф болон тэдний нөхдийн фашизмыг эсэргүүцэх бүлгийнхэн Эх орны Аугаа их дайны зөвхөн эхний жилд маш үнэтэй их материалыг Москвад дамжуулж чадсан билээ. Гэвч Гитлерийн бүр ичээнд нь тэдний явуулж байсан зоригтой, бие хайргүй тэмцэл нь мэдээж ажиглагдахгүй өнгөрөхгүй байсан бөгөөд бас эх орончид ч нууц ажлын туршлага багатай байсан ажээ. Тасарсан радио холбоог сэргээж «Улаан капелла»-гийн зохион байгуулалтад тусалж хамтран ажиллуулахаар явуулсан улс төрийн дүрвэгч, эх оронч Альберт Хесслер хэтэрхий оройтож иржээ. Абвер, гестапо эх орончдын мөрийг олчихсон байсан учир тэдний хамт Альберт Хесслер баривчлагдан гестапогийн шоронд баатарлагаар амиа алджээ. 

	Гэвч зөвлөлтийн армид Берлиний эх орончдын үзүүлсэн тусламж өөрийнхөө үр дүнг үзүүлсэн билээ. Италийн «Агостинийн газарзүйн институтээс» бэлтгэсэн «Тагнуулын ажлын түүх» гэдэг олон боть зохиолд абверын тайлж чадсан ба гестапогийн архивд хадгалагдан үлдсэн Шульце-Бойзены зарим цахилгаан мэдээ нийтлэгджээ. 

	 

	«Корогоос. Тулгуур эх Мариягаас. Хүнд их буунууд Кенигсбергээс Москвагийн чиглэлд хөдөлсөн. Эрэг хавийн их бууны батарейнууд Пилаугаас тэр зүг зөөвөрлөгдөж байна... »

	 

	«Корогоос, Тулгуур эх Густаваас. Германы танкны нэгдлүүдийн гарз хохирол тоогоор арван нэгэн дивизэд хүрчээ». 

	 

	«Корогоос. Тулгуур эх Арвидаас. Одессыг есдүгээр сарын арван тавнаас наана авахыг Гитлер тушаасан. Өмнөд фронтын ажиллагааны хоцорч байгаа нь германы давшилтын төлөвлөгөөнд өөрчлөлт оруулахад хүргэжээ. 

	 

	«Корогоос. Тулгуур эх Мортицаас. 2 тоот төлөвлөгөө гурван долоо хоногийн өмнө хэрэгжиж эхлэв. Төлөвлөгөөний зорилго: арван нэгдүгээр сарын эцэст Архангельск-Москва-Астраханий шугамд хүрэх. Цэргийн бүх хөдөлгөөн төлөвлөгөөнд заагдсан ёсоор хэрэгжиж байна». 

	 

	«Корогоос. Тулгуур эх О. К. В. Арвидаар дамжсан Дорнод фронт. Ихэд гарз хохирол учирсан германы ихэнх дивизийн урам зориг мохжээ. Бүрэн бүрэлдэхүүнтэй эмхлэгдсэн дивиз маш цөөн үлдсэн. Нэмэгдэл цэрэг зөвхөн дөрвөөс зургаан сарын бэлтгэлтэй хүмүүсээс бүрэлджээ». 

	 

	Энэ мэтээр гитлерийн цэргийн нэгдлүүдийн бэлтгэж байсан операц, цэрэг, байлдааны материаллаг нөөц ба тэдний сэтгэл санааны байдал, эдийн засгийн хүчин чадал, нисэх онгоц, танкнуудын шатахууны запас18 түүний үйлдвэрлэлийн тухай маш чухал мэдээллийг агуулсан олон зуун цахилгаан мэдээ байсан ажээ... 

	... 1942 оны наймдугаар сарын гучны ням гариг Берлинд нарлаг сайхан өдөр болжээ. Шийдвэрлэх шатандаа орж байгаа дайны бүх зовлон зүдүүрийг мартсан мэт хотын оршин суугчид парк, хот орчмын ой модоор таржээ. «Улаан капелла»-гийн гишүүд банкет19 хийх нэрийдлээр ээлжит зөвлөгөөндөө цугларав. Мэдээлэл цуглуулах шинэ даалгавруудыг Харро Шульце-Бойзен өгч, Сталинградын дараах шатны тэмцлийн төлөвлөгөөг товлов. Гэвч тэр шатны төлөвлөгөө хэрэгжиж чадаагүй юм... Үүнээс хойш 24 цагийн дотор фашизмыг эсэргүүцэх нууц байгууллагын гол гол гишүүд гестапогийнхны гарт оржээ. 

	Гестапо, абверын сөрөх тагнуулынхан зөвхөн Коппигийн «радио цэгүүдийг» илрүүлээд зогсоогүй бас өөрийн ажилд германы нэрт математикч Вильгельм Фаукийг татаж түүний тусламжтайгаар «Улаан капелла»гийн нэг цахилгааныг уншиж чадсан ажээ. Түүнд Берлиний гурван хаяг байсан ба тэдгээр нь ахлагч дэслэгч Харро Шульце-Бойзен, Эдийн засгийн Яамны өндөр албан тушаалын түшмэл Арвид Харнак, зохиолч Кукхофынх байсныг сөрөх тагнуулынхан амархан тогтоолоо... 

	Адмирал Канарисын удирдсан абвер, гестапогийн толгойлогч нарын маш нууц хуралдаан дээр гурван эх орончдын хэргийг боловсруулах гестапогийн тусгай хэсгийг рейхийн аюулгүй байдлын хэлтсийн дарга Фридрих Панцингерын удирдлагын доор байгуулахаар шийдэв. Одоо эх орончдын утсан холбоог өдөр шөнөгүй сонсож, тэдний алхам бүрийг хянаж байлаа. 

	Принц-Альбрехтштрассе. СС-ын унтерштурмфюрер Иоганн Штюбинг архиваас 1933 оны Шульце-Бойзены хэргийг олжээ. (Дараа нь Герингийг Гитлерийн өмнө буруутгах гэж энэ хэргийг Гиммлер ашиглажээ). Штюбингтэй хамт «Улаан капелла»-гийн гишүүн Хорст Хайльман ажиллаж байв. Шульце-Бойзены хэргийг Штюбинг олсон 1942 оны наймдугаар сарын 29-ний тэр бямба гаригт эх орончдын бүлгэмийн толгойлогчдод ямар аюул заналхийлж байгааг ойлгосон Хайльман, Бойзены гэр лүү утсаар ярьжээ. Ванзеед болдог дарвуулт завины уралдаанд оролцохоор тэр үед Харро явсан байлаа. Үйлчлэгч эмэгтэйд нь Хайльман өөрийн албан утасны номерыг үлдээж Шульце-Бойзеныг ирэнгүүт яаралтай яриулж өгөхийг хүссэн байна... 

	Даваа гаригт Харро гэртээ ирээд үйлчлэгч эмэгтэйн үлдээсэн зурвасыг олжээ. Утасны номероос гадна эзнийх нь нэр байсангүй, Шульце-Бойзен тэр номероор залгав. Харилцуур дээр Штюбинг байсан ажээ. 

	— Би сонсож байна... 

	— Шульце-Бойзен ярьж байна. 

	— Хэн гэнэ ээ?

	— Шульце-Бойзен. Уучлаарай би утасны номер андуурчээ. Үйлчлэгч эмэгтэй маань буруу тэмдэглэсэн шиг байна. 

	Штюбинг болсон ярианы тухай Панцингерт шууд мэдэгдэв. Тэр өдөр нь Панцингер Шульце-Бойзеныг Нисэх хүчний Яамнаас аятайхан шалтгаанаар гаргаж гудамжинд энгийн хувцас өмссөн эсэсийнхний тусламжтайгаар «Улаан капелла»-гийн толгойлогчийг баривчлан авчээ. Түүнийг холын нэг улсад нууц томилолтоор явууллаа гэж Яаманд Харротой хамт ажилладаг хүмүүст мэдэгдэв. Харрогийн гэргийг Бременээс Берлин орохоор буцаж явахад нь галт тэргэнд баривчлав. Арвид Харнак ба түүний гэргийг гурван хоногийн дараа баривчлав. 

	... 1942 оны наймдугаар сарын 30-наас есдүгээр сарын 26-ныг хүртэл хугацаанд Берлин хотын гудамжнуудаар «Улаан капелла»-гийн гишүүдийг хайсан гестапогийн хар машинууд давхилцсаар байлаа. Цэргийн сөрөх тагнуулын газарт ажиллаж байсан эх оронч Хорст Хайльман баривчлагдах цаг мөч хүртлээ чөлөөтэй байсан нөхдөдөө цасан уруй мэт бууж ирсэн үхлийн аюулын тухай мэдээг дамжуулахын тулд чадах бүхнээ хийж байлаа. Хөрш айлынхаа жүжигчин эмэгтэй Рива Холст нацизмыг эсэргүүцсэн ухуулах хуудас, товхимлуудтай чемоданыг дамжуулжээ. Тэр жүжигчин бол Хайльманы хуучны үнэнч нөхөр бөгөөд дайсанд хэзээ ч илчлэхгүй ажээ. Ганс Коппигийн эх, эхнэр хоёр радио дамжуулагчийг нууцаар гаргаж бяцалж эвдлээд бөмбөгдөлтөд сүйрсэн байшинд хаяж амжсан байна. Нөөц дамжуулагчийг тэд Шпрее голд хаяжээ. 

	Берлиний нууц байгууллагатай холбогдох илэрхий гэрч баримтуудыг устгаж чадсан хүмүүс эхлээд түр зуур чөлөөтэй амсхийсэн боловч баривчлалтаас мултарлаа гэсэн ойлголт нь хуурамч байжээ. Гестапо-абверынхан бүх гишүүдийг тэмдэглэж амжсан байна. Плетцензее дэх цаазын индэрт «Улаан капелла»гийн гишүүдийн хамт тэдэнтэй зөвхөн танил байсан хүмүүс хүртэл гарчээ. Германаас зугтаж гарах боломжгүй болсон байв. Зөвхөн сэжиглэгдээгүй байсан Хорст Хайльман л халаасандаа гадаадын паспорттой байжээ. Гэвч нөхдийгөө аврахын тулд тэр энэ үлдсэн цорын ганц боломжоос татгалзжээ... 

	Есдүгээр сарын 27-н гэхэд гестапогийн шоронд фашизмыг эсэргүүцэх тэмцлээрээ «Улаан капелла»тай шууд буюу шууд бус холбоотой байсан 118 хүн шаналан зовж байсан боловч тэр үед энэ тухай хэн ч юу ч мэдэхгүй байв. Шульце-Бойзен гяндангийн хонгилоор люфтваффегийн ахлах дэслэгчийн хувцастай бүх ялгах тэмдэгтэйгээ алхалж байв. Тасалгаанд байгаа нөхдийнхөө сэтгэл санааг өндөр байлгахын тулд гүнгийн хатан Эрика фон Брокдорф инээдтэй түүх ярьж байв. Бүжигчин Ода Шоттмюллер мэргэжлийнхээ формыг алдахгүйн тулд өдөр болгон дасгал хийж, гяндангийн тасалгаанд бүжиглэж байв... 

	Берлиний нууц байгууллагынхан бүгд гестапогийн шоронд цугларсны дараа Геринг эзэнт улсын прокурор Редерт шүүх ажиллагааг туйлын нууц байдалд явуулахыг тушааж «Улаан капелла»-гийн гол удирдагчдын ял шийтгэлийг тогтоох эрхийг Гитлер өөртөө үлдээж байгааг битүү ойлгуулжээ. 

	Берлиний нууц байгууллагынхныг шүүх маш богинохон ажиллагаа арван хоёрдугаар сарын 19-нд дуусав. Редер бүгдийг цаазлахыг шаарджээ. Гэлээ ч гэсэн шүүх таслах газар дөрвөн эх орончид урт хугацаагаар гянданд хорих ял заасан байна. Гитлер дэндүү «зөөлөн» гэж үзээд ялыг буцааж дахиж үзэхийг шаардав. Фюрерийн хүсэл шууд биелэгдэж «Улаан капелла»гийн бүх толгойлогчид цаазаар авхуулах болов. Тэдэн дотроос Шульце-Бойзен, Харнак, Коппи, Кукхоф нарын дөрвөн хүнд фюрер хамгийн шившигтэй, хамгийн тарчилгаатай дүүжлэн алах ял ногдуулахыг шаардсан байна. Плетцензеегийн дүүжлүүр дээр хүмүүс цаазын сүхнээс илүү удаан үхэхийг Гитлер бас мэднэ... 

	Ингээд шүүхийн ажиллагаа арван хоёрдугаар сарын 19-нд дууссан боловч Христос мэндэлсний баяр байсан учраас заншил ёсоор арван хоёрдугаар сарын 24-өөс нэгдүгээр сарын зургааны хооронд цаазаар авах ялыг хэрэгжүүлдэггүй ажээ. Гитлерийн зандалчид нялуун ёсорхуу боловч энэ удаа ёсорхох сэхээгүй байсан ажээ. Фюрер ба түүний дагалдагчид эх орончид шинэ оны туяаг үзэхгүй гэдэгтэй эвлэрч чадсангүй. Арван хоёрдугаар сарын 21-нд Гитлер өршөөхөөс татгалзаж, ерөнхий прокурор «Онцгой аюултай гэмт хэрэгтнүүдийг» арван хоёрдугаар сарын 22-нд цаазлахад бэлтгэх тушаалыг өгчээ. Арван хоёрдугаар сарын 21-ний үдийн үед хоригдогсдыг гестапогийн гяндангаас Плетцензеед шилжүүлэв. Цаазаар авуулах ялтнуудын тасалгаанаас гучаад метр зайтай газар хэдэн мужаан дүүжлүүр мэтийн юмыг босгож байна. Рейхед голцуу цаазын заазуур хэрэглэдэг ажээ. Ийм ч учраас Гитлерийн шинэ санаачилгаас болж бас савандсан дээсийг хэрэглэж чаддаг яргачныг яаралтай олох асуудал гарчээ. Цаазын заазуурыг ч бас нэгэн зэрэг бэлтгэж байв. Цаазлагдах ялтнуудын өрөөнд эх орончид төрөл садныхан, нөхдөдөө эцсийн захидлаа бичицгээж байв. Адам Кукхоф гяндангийн ламтай ярилцахаас татгалзсангүй. Тэр түүнд: «Надад харамсах юм алгаа. Би тууштай коммунист хэвээрээ үхэж байна» гэж тайван хэлжээ. Бүжигчин Ода Шотмюллер нөхдөдөө хандаж: «Яах вэ дээ. Би хэзээ ч хөгшрөхийг хүсдэггүй байсан юм. Аяндаа хатангир шарил болох юун сайхан байгаа юм бэ?» гэж хэлж байв. Үхэхийнхээ өмнө нүглээ наманчилж, рашаан амсахгүй юу гэж гяндангийн ламыг хэлэхэд гүнгийн хатан Эрика фон Брокдорф инээмсэглэж: 

	— «Гэгээн эцэгтэн минь. Хэдхэн цагийн дараа миний бие савангийн хэсэг болж хувирах гэж байгаа болохоор энэ чинь ямар хэрэг байна даа... ?» гэж хариулав. 

	Цаазаар авах ажиллагааг 1942 оны арван хоёрдугаар сарын 22-ны өглөөний 5 цагт явуулахаар тогтоожээ. Цаазаар авхуулах ялтнуудын өрөө шөнөжингөө гэрэлтэй байлаа. Үүрээр 4 цагт цэргийн шүүхийн төлөөлөгчид, гестапогийнхан, эсэсийнхэн ба прокурор Редер нар Плетцензеед ирэв. 4 цаг 10 минутад энд «ассистентууд» гэж нэрлэгддэг яргачны туслахууд эцсийн бэлтгэлийг дуусгаж ялтнуудын үсийг тайрч, урт саарал цамц өмсүүлэв. 4 цаг 45 минутад эх орончдыг коридорт гаргаж эрэгтэй, эмэгтэйгээр нь хоёр эгнээ болгож зогсоов. Цаазаар авах газар луу тэр цуваа аажим хөдөллөө. Бүгдийн өмнө Харро Шульце-Бойзен толгойгоо өндөр өргөн алхална. Ламтан тайтгаруулах үг хэлсээр түүн рүү ойртов. Харро инээмсэглэсээр толгойгоо сэгсэрч тонгойсноо ламтны чихэнд дөнгөж саяхан шоронгийн тасалгаанд нууж амжсан шүлгээ аяархан шивнэнэ;

	 

	Хэн сүх, дүүжлүүрийн олс хоёрыг 

	Хамгийн үнэмшилтэй баримт гэв? 

	Тэгээд ч өнөөгийн шүүгчдийг хэн нь

	Түүхийн шүүгчид гэж хэлэв?

	Түүх эцсийнхээ шийтгэлийг унших цаг ирнэ.. 

	 

	Цаазаар авах тасалгааны дэргэдэх онгорхой хаалгаар одоохондоо амьд байгаа эдгээр хүмүүст бэлтгэсэн гудамд хэвтэж байгаа нарсан авснууд харагдана. Хайрцгийн тагууд дээр хар үсгээр тэдний нэрийг бичжээ. Германы журам... Цэргийн шүүхийн дарга ялыг уншив. Эхлээд Харро Шульце-Бойзен дуудагдлаа. Хар костюм, цилиндр хэлбэртэй малгай, цагаан бээлий өмссөн гурван хүнд тэр дөхөж очоод «хаана?» гэж асууна. Тэд хар хөшиг рүү дохив. Цаазын заазуурын дэргэдүүр Харро гарах ёстой ажээ. Энд удахгүй түүний гэргий Либертасын цагаан шаргал үстэй толгой унах торх харагдана. Шульце-Бойзены хамт Харнак, Коппи нар явна. Цавчсан мах өлгөдөг гурван дэгээ хөндлөн модонд тогтоож яарч төхөөрсөн дүүжлүүрээс гогцоотой гурван олс унжина. Эх орончид нүдээ боолгохоос татгалзаад өөрсдөө исэр дээр гарч зогсоход яргачны туслахууд хөлөн доороос нь исрийг мулт цохилоо... 

	Либертасыг цаазын заазуур өөд аваачихад тэр гогцоонд ганхаж байгаа нөхрийнхөө хүүрийг харлаа. Гэвч тэр юм бодож ухаарч амжсангүй. Тавин килограммын жинтэй гялалзсан заазуур шиг сүх гурван метрийн өндрөөс бууж Либертасын шаргал үстэй хөөрхөн толгой торхонд өнхрөн уналаа. 

	... Цаазаар авах ажиллагаа дуусав. Баатарлаг эх орончдын хүүрийг авсанд хийж машинд ачаад үл мэдэгдэх зүг рүү авч явсан байна. 

	Одоо домог болсон тэдний амьдралынх нь сүүлчийн өдөр, сүүлчийн мөчид бичсэн захидлууд л үлдсэн ажээ... 

	Харро Шульце-Бойзен (эх, эцэгтээ бичсэн захидлаас): «Салах цаг боллоо. Хэдэн цагийн дараа би газар дэлхийнхээ «би» гэдэг юмнаас сална. Миний сэтгэл тайван байна. Бүх юмыг тэвчээртэй биеэ барьж хүлээж авахыг та бүгдээс хүсье. Дэлхий ертөнцөд ийм олон чухал үйл явдал болж байгаа өнөөдөр нэг амьдрал унтрах нь тийм ч сүйд болохоор зүйл биш билээ. Бүх хийсэн зүйлээ би өөрийн оюун ухааны итгэл, зүрх сэтгэлийн шаардлага, өөрийн үзэл санаагаар хийж байсан учир миний эх, эцэг та бүгд үүнийг мэдэхдээ намайг хамгийн сайн санааны үүднээс үүнийг хийж байсан гэж үзэх ёстой. Та бүгдээс үүнийг л хүсье... Цаг хугацаа та бүгдийн гашуудлыг зөөлрүүлнэ гэдэгт би зөвхөн найдаад зогсохгүй бас бүр итгэж байна. Өөрийн, заримдаа бүр тод биш хүсэл эрмэлзэлтэйгээ би энэ хорвоод нэг түр амьдрах тавилантай байсан ажээ. Соёолсон үр нь ургаж тариа болох шударга цаг ирнэ гэдэгт та бүгд миний хамт итгэгтүн... 

	Та нар хэнд ч харагдахгүй над руу энд хүрээд ирж чаддаг байсан бол үхлийн өөдөөс би инээж байгааг харах байсан юм. Би аль хэдийнээ үхлээс өндөрт гарсан. Бид нэг хэсэг ойлгогдохгүй жигтэйхэн хүмүүс шиг байж болох юм, гэлээ ч эцсийн эцэст түүхэнд би ямарваа нэг мөр үлдээсэн гэдэгтээ бяцхан ч гэсэн итгэх эрхтэй биз дээ. 

	Харин одоо би та бүгдийн гарыг атгаж, бас бүгдийг хайрлаж байсны гэрч болгон цорын ганц дусал нулимс унагаж захидлаа тамгалан батлав» гэжээ. 

	Либертас Шульце-Бойзен (эхдээ бичсэн захидлаас): «Миний хурц содон амьдралын бүх урсгалууд нийлж, хүсэл бүгд биелэгдэж, та бүгдийн санаанд би үргэлж залуугаараа үлдэнэ. Би өөрийн Харротайгаа үүрд хамт үлдлээ. Одоо би зовж шаналах хэрэггүй боллоо. Христосын адил хүмүүсийн төлөө би үхэх болжээ! Хүн амьдралдаа үзэж болох бүгдийг би дахин нэг үзэх ёстой байжээ. Хэн ч амьдралынхаа зорилтыг биелүүлэлгүйгээр үхдэггүйн адил би ч гэсэн өөрийн хоёрдмол сэтгэлээ гэтлэн давж энэ үхлээр аугаа зүйлийг хийж чадлаа... Би бүх ертөнцөд хайртай, миний сэтгэлд мөнхийн хавар цэцэглэж байна! Өөр хийж болох байсан юмны тухай санаа битгий зов: Хувь заяа надаас үхлийг шаардаж байна. Би өөрөө ч түүнийг хүсэж байв. Хэрвээ надад ямарваа юм хийж өгөхийг хүсвэл миний үнэлдэг хүн бүгдийг зүрхэндээ тэврээрэй... » гэжээ. 

	Арвид Харнак (дотнын хүмүүстээ бичсэн захидлаас); «Хэдхэн цагийн дараа би амьдралаас хагацна. Та бүгд надад, ялангуяа сүүлийн үед гаргасан хайр сэтгэл халамжид бас дахин баяр талархлаа илэрхийлье. Та бүгдийн тухай бодол санаа хамгийн хүнд бүхнийг надад хөнгөвчилж байна. Ингээд би жаргалтай тайван байна. Маш их холбоотойгоо мэдэрч байгаа аугаа их байгаль ертөнцийн тухай бодно. Би өнөө өглөө: «Нар бас л хуучин шигээ гийж байна...» гэж өөртөө чанга хэлж билээ. Гэвч юуны өмнө хүн төрөлхтөн өрнөж байгаа тухай би бодож байна. Миний хүчний гурван эх булаг бол энэ юм.. Өнөө орой шинэ жилийн үлгэр уншиж өөртөө бяцхан баяр хийнэ. Дараагаар нь ертөнцөөс явах мөч ирнэ. Та бүгдийг дахин харахыг маш их хүсэж байгаа боловч ингэх боломжгүй билээ. Гэвч миний бодол санаа та бүхэнтэй хамт бөгөөд би хэнийг ч мартаагүй байна. Хүн бүр ялангуяа ээж минь үүнийг сайн ойлгоорой» гэжээ. 

	Эрика фон Брокдорф (нөхөртөө бичсэн захидлаас): «Миний цорын ганц хайрт минь! Чи арван удаа амьдрах нас байсан бол түүнийгээ миний төлөө өгнө гэдгийг чинь би мэдэж байна. Долоон жил чамтай амьдарч, хүүхэд төрүүлсэн, жаргал олгосон хувь заяандаа би эцсийнхээ амьсгал хүртэл баярлан талархах болно. Мэдэхгүй дээ, миний амьдралд хүссэн бүх юм биелэгдсэн, өөр хүлээх юмгүй байсан байх. Хайрт минь сэтгэл санаагаараа би чамтай ганцаартай чинь ярьж байна. Чи удаан гуниглахгүй гэж надад одоохон амла аа, тэгэхгүй бол би харанхуй хаалгаар нэгэнт орохоор болсон хойно надад хэрэгтэй сэтгэл санааны тэнцвэрээ алдана. Худалч хүн л биш бол намайг уйлж амьдралаас зууралдан чичгэнэж байсан гэж хэн ч хэлж чадахгүй. Инээж хөөрөн амьдралыг юунаас ч илүү хайрлаж байсан, одоо хайрлаж байгаа шигээ би инээсээр амьдралынхаа алхааг төгсгөж байна. Одоо би чамтай салах ёс гүйцэтгэе. Хайрт минь миний сүүлчийн мэндийг хүлээж ав... » гэжээ. 

	Курт Шумахер (шоронгийн өрөөнөөс олдсон зурвасаас): «... Хүн бодож, сэтгэж, өөрийн санаагаар үйл хэрэг хийж чаддагаараа араатнаас ялгаатай. Учрыг нь мэдэхгүй нядалгаанд хөөгдөж байгаа хүмүүсийн сүргийн хувь заяа аймшигтай... Би мэргэжлийн барималчин, модон сийлбэр хийдэг хүн... Улс төрөөс хол тусгаарлагдсан зураачийн амьдралыг яагаад сонгоогүй юм бэ? гэж асууж болно. Яагаад гэвэл урлаг тэгвэл үнэ цэнгүй, мөнх биш, амьд биш болох байсан. Олонхын, хэтэрхий олонхын таатай амьдралаар амьдарсангүй би үхлээ. Гэвч надад наанадаж л аугаа их зорилго байсан юм. Хүний, дайсагнагч үзэл санааны төлөө биш өөрийн үзэл санаа, итгэлийн төлөө эцсээ хүртэл, чадах бүхнээ би хийсэн. Хайрт минь, эхний жижигхэн манлайлагч хэсэг болох бид унасан ч гэсэн бидний үзэл санаа ялна гэдгийг би мэднэ. Бид германы ард түмнийг хамгийн хатуу тавилангаас ангижруулахыг хүсэж байв. Бидний бяцхан бүлэг эрэлхэг зоригтой тэмцсэн. Бид эрх чөлөөний төлөө тэмцэж байсан учраас аймхай хүн байж болохгүй билээ... » гэжээ. 

	 

	* * *

	 

	Фашизмыг эсэргүүцэгчид, германы эрэлхэг эх орончдын гайхамшигт эр зориг, ган бат хатуужлын мөнхийн гэрч болсон эдгээр сүүлчийн захидал зурвасууд олон үлджээ. 

	Плетцензее, Галле, Бранденбургийн шорон, Берлиний Тегелийн районы буудлагын талбайд гучин нэгэн эрэгтэй, арван найман эмэгтэй цаазлуулсан ажээ. Долоон эх орончид бүр мөрдлөгийн үед гестапогийнханд зэрлэгээр алуулжээ. Бас долоон хүн «засан хүмүүжүүлэх» лагерьд хоригдов. «Улаан капелла»-гийн хорин таван эх орончдыг гитлерийн зандалчид 130 гаруй жил цөллөгт явуулахаар зааж, найман хүнийг нүглийг нь цагаатгуулахын тулд фронтод явуулав... 

	Зовж тарчилсан боловч, сөхөрч сөгдөөгүй, өөрийн үйлсийн үнэнд урьдын адил итгэсэн баатарлаг эх орончид нэг нэгийнхээ хойноос зовлонт үхлээр үхэж байлаа. Плетцензее шоронгийн цаазын индэр, эсэсийн автомат бууны аман доороос, цөллөг хорих лагериас фашизмыг эсэргүүцэх нууц байгууллагынхан мөнхрөн үлдэж билээ. Коммунизмаас хол бодолтой улс төрийн зүтгэлтэн, Веймарын үеийн Пруссийн социал-демократ засгийн газрын сайд агсан Адольф Гримме дайны дараа ингэж бичжээ. «Тэд бол жинхэнэ Герман цусны шилдэг хүмүүс, хувийн шинж чанар, улс төрийн авьяас, ирээдүйг шинжин харах чадвар, жинхэнэ үндэсний өөрийн ухамсраараа ч шилдэг хөвгүүд нь байсан юм» гэжээ. 

	Үгүй, нацизмын эсрэг тэмцэж байсан тэдгээр хүмүүсийн болор мэт ариун тунгалаг цэвэр нандин бүгдийг бузарлаж хэн ч чадахгүй. Ирээдүйн Германы жинхэнэ зөнчид болсон Шульце-Бойзен ба түүний нөхдийн эрэлхэг зоригийг хүмүүс үргэлж санаж байх болно. Тэдний тэмцэл ба үхлийг германы ард түмнээс нууж байсан. Фашизмын үхэл яагаа ч үгүй байсан үед тэд чулуун хананы дотор, хэнд ч мэдэгдэлгүй үрэгдэж байсан билээ. Ийм нөхцөлд өөрийнхөө үйл хэргийн үнэн зөвд мятаршгүй итгэсэн фашизмыг эсэргүүцэгч эдгээр аймшиг-гүй баатар эх орончдын үхсэн шиг үхэхийн тулд ямар их сэтгэлийн зориг, цэвэр ариун сэтгэл зүрхтэй байх хэрэгтэй билээ. 

	Фашизмын эсрэг тэмцэлд идэвхтэй оролцож, эх орны аугаа их дайны жилүүдэд эр зориг, санаачилга, хатуужил гаргаж ЗХУ-д тусалж байсан хэсэг герман иргэд зөвлөлтийн одонгуудаар шагнагдсан юм. Тэдгээр хүмүүс бол «Улаан капелла»-гийн баатрууд ажээ. Тэдний эрэлхэг тэмцэл, баатарлаг үхэл нь фашизмыг бут ниргэсэн зөвлөлтийн ард түмэн, Германы ажилчин-тариачны төр улсыг байгуулсан БНАГУ-ын хөдөлмөрчид, ХБНГУ-ын хуучныг дахин давтуулахгүй сэтгэл зориг дүүрэн байгаа энх тайванч хүмүүсийн сэтгэл санаанд мөнх дурсагдах болно. Шульце-Бойзен, Харнак, Кукхофын байгууллагын тэмцэгчдийн гавьяа нь эх орондоо чин үнэнчээр зүтгэх зүтгэлийн үлгэр жишээ болон үлдэнэ. 

	Фери Бачи, та хэн бэ?

	Дөнгөж зургаахан настай байхад нь нас барсан эхийнх нь уйлж байгаа цаг хугацаанд бүдгэрсэн царай энэ буурал хүний өмнүүр урсан өнгөрнө. Энэ явдлаас гурван жилийн өмнө эцэг нь бас нас барсан ажээ. Дараагаар нь хотын хүүхэд асрах газар.... Үгүй, тэнд ч бас жаргаж байгаагүй. Гэвч юм оёж, нөхөж, угааж, гутлаа засаж сурсан юм даа. Бас талхны хэлтэрхийг үлдээлгүй дуустал нь идэж сурсан юм. Энэ заншил бүр бүхэл насанд нь тогтсон ажээ. Сангийн мөнгөөр суралцуулахаар хотын «эрх баригчдын» оруулж өгсөн семинарт суралцах хугацаа ч хурдан өнгөрөв. Их сургуульд суралцах юм сан гэсэн мөрөөдөл байсан боловч 1913 онд цэрэгт татагдаж офицеруудын сургуульд хуваарилагдаж дараа нь унгарын эзэн хааны цэргийн түрүүчийн погон зүүж фронтод хөөгдөв... Дэлхийн нэгдүгээр дайны ямар ч утга учиргүй алаан хядаан. Ялзарсан хүүрийн өмхий үнэр, офицеруудын харгис мохоо зан ааш, окоп нуувчны бөөс... Ямар ч утга учиргүй энэ алаан хядаан хэнд хэрэгтэй юм бэ?

	Дараагаар нь олзлогдож Красноярскийн хорих лагерьд байлаа. Энд оросын хувьсгалтай анх удаа танилцав. Түүнийг сайн ойлгохын тулд орос хэл судалж эхлэв. Оросын Коммунист (большевик) Намын гишүүн болж хувьсгалт Орос улсын иргэн болсон 1918 оны гуравдугаар сарын тэр нэгэн өдрийг тэр насан туршдаа санаж явдаг билээ. Ямар гайхамшигтай, догшин ширүүн, эмгэнэлтэй цаг үе байсан бэ! Сэтгэл санааны хатуужлын анхны шалгалтыг Колчакийнханд баривчлагдаад Читад хүргэгдэж «буудуулахаар» сууж явсан «үхлийн галт тэргэнд» давсан юм. Гэтэл улаан партизануудын дэлгэн нээсэн галт тэрэгний хаалгаар туссан нүд гялбам хурц нарны туяа, эрх чөлөө... Энэ явдал уурхайчны Черемхово хотын ойролцоо болжээ. Энд Черемховын большевикууд ажилчин тариачны цэргийн зөвлөлийн штабын даргаар түүнийг томилж, хариуцлагатай албан тушаалыг итгэж өгчээ. Колчак болон түүний сайд нарыг олзлох ажилд оролцож анхны шагнал нэрийг нь бичсэн зэвсэг хүртэв. Гэвч хамгийн гол нь цэвэр алтаар 651 сая рублийн баялаг ачсан адмирал Колчакийн «алтан поездыг20» олзолж чадсан явдал байлаа. Дараа нь бас л хувьсгалын эсэргүү нартай, эдийн засгийн эвдрэл сүйдэлтэй тэмцэл явуулж... 1920 оны аравдугаар сард Бүх холбоотын онцгой комисст ажиллаж эхэллээ. Эхлээд жирийн ажилтнаар дараагаар нь дээрмийн ажиллагаатай тэмцэх хэлтсийн даргаар ажиллав. Туршлагатай хүмүүс цөөн байсан учир сөрөх тагнуулын отрядын даргын туслахын үүргийг бас давхар гүйцэтгэж байлаа. Тэр үед залуу бүгд найрамдах улсын хил дээр тайван биш байсан бөгөөд Феликс Эдмундович Дзержинскийн нэр дээр бичсэн илтгэх хуудсандаа тэрээр хилийн хамгаалалтыг өөрчилж хүчтэй болгох хэд хэдэн саналаа илтгэжээ. Хэд хоногийн дараа Феликс Эдмундович дуудаж инээмсэглэн илтгэх бичгийг нь эргүүлж өгөв. Бичгийн дээд талд: «Маш сайн. Ардын Комиссаруудын зөвлөлийн тогтоолын төслийг гаргаж өгөхийг хүсье» гэж цохсон байлаа. 

	Гэнэт баярласан тэр мөчийг өнгөртөл Феликс Эдмундович хүлээж байгаад: «Баримт бичиг бүрдүүлэхээ удааж хойшлуулахгүй байхыг Владимир Ильич хүссэн» гэж товчхон хэлэв. Төрийн улс төрийн удирдах газрын сөрөх тагнуулын хэлтсийн дарга Артур Христианович Артузов өөрөө тодорхойлолтыг нь бичиж өгсөн билээ, Тэр тодорхойлолтын эхний үгээс эцсийн үг хүртэлх бүх үг үсэг нь нүдний өмнө тодорно:

	 

	«1920 оноос хамт ажиллаж байсны хувьд нөхөр ...-ийг шийдэмгий, идэвхтэй, шантаршгүй, өндөр сахилга баттай, хувийн санаачилгатай сайн нөхөр болохыг мэднэ. Төрийн улс төрийн удирдах газарт дээрмийн ажиллагаатай тэмцэх хэлтсийн даргын ажлыг гүйцэтгэж байсны хувьд бүгд найрамдах улсад дээрмийн ажлыг устгах ажлын амжилт гавьяаны нэлээд хувь түүнд ногдож байна. Зөвхөн өвчин ба мэдрэлийн ядаргаа нөхөр... ажлаасаа удаан хугацаагаар хөндийрөхөд хүргэсэн юм. 

	Артузов». 

	 

	... 1942 оны зургаадугаар сард Москва. Фашистуудыг нийслэлээс холдуулсан боловч фронтуудын байдал хүнд байв. Цус урсгасан дайны гурван жил өнгөрчээ. Үдэш орой тэнгэрт агаарын хамгаалалтын аэростатууд үзэгдэнэ. Цэргийн нэг байгууллагын нэгэн жижиг тасалгаанд хоёр хүн ярилцаж байна. 

	— Ференц Владиславович бүх ард түмэн байлдан тэмцэж байхад та гараа хумхин зүгээр сууж чадахгүй байгааг би ойлгож байна. Карпатын цаана, дайсны гүнд эсэргүүцлийн групп зохион байгуулах шаардлагатай гэсэн таны саналыг бид маш идэвхтэй дэмжинэ... 

	— Миний нэрийг дэвшүүлэхэд танд татгалзах ямар нэгэн зүйл байгаа юм уу?

	— Яалаа гэж. Үгүй. Та бол яг таарсан хүн. Та чинь хэдэн хэл мэддэг билээ?

	— Унгар, серб, англи, герман, бага зэрэг франц, румын хэл мэднэ. 

	— Харахгүй юу. Үүн дээр бас таны нууц ба чекистын ажлын их туршлагыг бас нэмж болно. Гэвч Ференц Владиславович одоо та тавин нас хүрсэн. Эрүүл мэнд чинь ямар байна даа? Энэ бол нарийн асуудал: шүхрээр үсэрч, буудалцаж, дайснаас нуугдаж зугтах, шаардлагатай бол гүйх ч болно шүү дээ. 

	— Гайгүй, давж чадна... 

	Ференц Владиславович, бүгдийг анхааралтай бодож үзээрэй тэгээд хоёулаа дахиад нэг уулзъя. 

	... Тэр өрөөнд болсон ярианаас хойш хэдэн долоо хоног өнгөрлөө. Ференц Владиславович Гитлерийн гүнд, ар талд шүхрээр буугаад «Ар Карпатынхан» гэж түлхүүрийн томьёонд нэрлэгдсэн өөрийн группийг яаралтай бэлтгэж эхлэв. Нууц ажлын туршлагатай, украйн, унгар болон бусад хэл мэддэг хэд хэдэн хүн тэр группт оржээ. 

	... 1943 оны наймдугаар сарын 18-нд Ар Карпатын тогтоосон квадратад онгоц гарч ирлээ. Үсэрч болно гэсэн дохио өгөхөд эхлээд Ференц Владиславович дараагаар нь бусад онгоцноос үсэрчээ. Онгоц бас дахиж нэг эргээд ачаатай шуудайнуудыг хаялаа. Групп жаахан бүтэл муутайхан бууж нэг хүн хоёр хөлөө хугалж гэмтээсэн байлаа. Ачаатай шүхрүүдийг хүчтэй салхи унгарын жандармын21 пост байрласан Лисковец гэдэг суурин өөд авааччихсан байв. (Шуудайд хоёр радио дамжуулагч, түүний запас, энгийн хувцас, хүнсний зүйлүүд, бас бусад тоног төхөөрөмж байжээ). Ийм учраас үүрээр тэдний бууж болзошгүй гэсэн газрыг жандармууд бүсэлжээ. Ференц Владиславович, одоо бид Фери Бачи гэж түүнийг бас нэрлэж эхэлье, байдал иймэрхүү эргэж болзошгүйг бас харгалзсан байв. Уулын жимээр хүнд шархтнуудаа гар дээрээ өргөж тэрээр өөрийн группийг Менчул уулын зүүн бэл рүү авчирлаа. Карпатын шигүү ширэнгэ группийнхнийг далдалж, шархтнаа итгэлтэй хүмүүсийнд аваачаад Фери Бачи шууд төвийн даалгаврыг биелүүлэх ажилдаа оров. Наймдугаар сарын 26-нд Москва руу анхныхаа мэдээг дамжууллаа. Хэдэн сарын дараа Ар Карпатад Фери Бачигийн группт 190 хүн ажиллаж байв. 

	Москвагаас авсан даалгавар ёсоор Фери Бачи өөрөө Будапештад шилжин суухад бэлтгэж байлаа. Явахынхаа өмнө тэр сахлаа хусаж Будапештын нэг энгийн оршин суугч болон хувирчээ. Ар Карпатад үлдэж байгаа группийн хоёр хүн удирдагчийнхаа хамт бас явлаа. Тэр хоёроор дамжуулан Ар Карпатад үлдсэн бүлгийн ажлыг удирдах ёстой байв. Фери Бачи Будапешт хот ба орон нутгийн нууц эх оронч бүлгүүдтэй нарийн нягт холбоо тогтоов. 

	Хоёр групп идэвхтэй ажил өрнүүлж байсан 1944 оны хоёрдугаар сарын эцэс. Харин тэгтэл бүтэлгүй явдлууд гарч эхэллээ. Хусте хотод байсан нэг нууц байрыг жандармууд илрүүлсэн нь тодорхой болов. Хоёрдугаар сарын 27-ноос 28-ны шөнө хэсэг цагдаа түүнийг нягт бүслэн авчээ. Ширүүн буудалцаан эхэлж, эх орончид эцсийн сумаа хүртэл тулалдав. Буудалцаан дуусаж жандармууд байшинд орж ирэхэд тэд зөвхөн зургаан хүний хүүр л олжээ. Хэдэн хоногийн дараа тагнуулын «Ар Карпат» групптэй холбоотой байсан олон эх орончид баривчлагдав. Ар Карпатын эх орончдыг мөрдөх ажлыг унгарын сөрөх тагнуулын газар өрнүүлж Хорти хотын зандалчид айлган сүрдүүлэх, худалдан авах, зодож жанчих, ширүүн тамлах зэрэг бүх аргуудыг хэрэглэж байлаа. Гэвч тэдний олж авсан мэдээлэл бас л базаасангүй, Ар Карпатын фашизмыг эсэргүүцэх нууц байгууллагуудын удирдагч нь Фери Бачи, Федя ах, Федор Владимирович, Федор Круг тэр ч байтугай Попович ч гэж янз бүрээр нэрлэдэг өндөр хүн байдаг гэдгийг зөвхөн олж мэдсэн ажээ... Зөвхөн энэ. Гэвч Фери Бачи сахлаа Будапешт орохоосоо өмнө хуссан, түүний нууц байруудын хаягийг хэн ч мэдэхгүй уулзах газруудыг нь хамгийн ойрын цөөн хамтран зүтгэгчид мэддэг байсан юм. Туршлагатай нууц ажилтан ямагт тагнуулын ажлын дүрмийг хатуу баримталдаг байв. Гэвч гай хаанаас ирэхийг хэн мэдэх билээ? Тус группийн радио холбоочин нэг удаа ээлжит радио холбоо хийснийхээ дараа хотын захаас Будапешт орохоор жижиг чемоданд холбооныхоо төхөөрөмжийг хийчхээд буцаж явлаа. Бүтэн сайн өдөр байсан учир чемодантай, ууттай, тэрэгтэй олон янзын хүмүүс хот орчмоос төвийн зах орохоор явна. Гэвч холбоочин нийслэлийн зарим тогтсон заншил ёсыг муу мэддэг байжээ. Хот ордог талбайд байрласан гаалийнхан нормт хэмжээнээс хэтэрсэн жинтэй ямар ч ачаанаас татвар хураадаг дээр үеийн заншилтай байжээ. Холбоочны чемодан ч хэтэрхий хүнд байсан учир гаалийн хашир түшмэлд нэг л сэжигтэй санагдав. 

	— Чемоданаа онгойлго... 

	— Надад түлхүүр нь алга. 

	— Юу байгаа юм?

	— Мэдэхгүй. Миний эзний чемодан. Хотод суудаг хамаатандаа хүргэж өгөөч гэж гуйсан юм. 

	— За яах вэ. Тэр эзэнтэйгээ юм уу эсвэл түлхүүрийг нь олж ирээд чемоданаа аваарай!

	Даргатайгаа яаралтай уулзахдаа энэ эвгүй ярилцлагаа холбоочин давтан ярив. Фери Бачи зөвхөн: «Хулчгар амьтан. Надад мэдэгдэлгүйгээр хэн ч юу ч хийж болохгүй. Югославын партизанууд руу явцгаана. Миний зааврыг хүлээж бай» гэжээ. 

	Гэвч радио холбоочин өөрийн алдааг арилгахаар шийдэв. Хоёр хоног хүлээж байгаад группийнхээ холбоочин нэг залуухан хүүг чемоданыхаа хойноос явуулжээ... Чемоданыг аль хэдийнээ задалчихсан, дотор нь байсан зүйл нь тайлбар хэрэггүй ойлгомжтой байсан ба

	холбоочин гаалийн түшмэлийн оронд шууд сөрөх тагнуулынхантай таарав. Тэр хүү эрүү тамыг дийлээгүй бололтой... Тэр дороо радио холбоочин, дараа нь групптэй холбоотой хэдэн хүн эцэст нь нэг болзоот уулзах газраа Фери Бачи баригдав. 

	Сөрөх тагнуулынхан түүнийг зэрлэг тамлаж жанчсан боловч түүнээс юу ч олж мэдсэнгүй. Фери Бачи, Федя ах, Федор Владиславович, Федор Круг, Попович гэдэг нь нэг хүн мөн гэдэг нь тодорхой болсон боловч ямарваа шинэ нэр хаягийг жандармууд сугалан гаргаж чадаагүй ажээ. Харин сөрөх тагнуулын газрын архиваас Фери Бачи гэгч нь 1915 онд оросуудад олзлогдож дараагаар нь Октябрийн хувьсгалын талд орсон, хуучин австри-унгарын эзэн хааны армийн түрүүч Ференц Патаки мөн гэдгийг тогтоожээ. Ингээд түүнийг «тангараг эвдсэн» гэж яллажээ.. 

	1944 оны наймдугаар сарын 30-нд цэргийн шүүх Ференц Патакийг дүүжлэн алах ял тогтоов. «Онц аюултай хоригдлыг» шилжүүлж авчирсан Ужгородын шоронд тэр шүүх, ажил болжээ. Энэ үед зөвлөлтийн армийн эрчимтэй давшилт үргэлжилсээр байв. Ференц Владиславовичийг хэсэг эх орончдын хамт Шопрон нэртэй унгарын жижигхэн хот руу золиосны хүмүүс гэж аваачжээ. Унгарыг чөлөөлөхөөс өмнөхөн эрэлхэг чекист, коммунист, унгарын үнэнч хүү Фери Бачи —Ференц Патаки зандалчдын гарт амь үрэгдсэн билээ. 

	Фери Бачигийн хүү Владислав Ференцевич Патакитай бид нэг ширээний ард сууж байна. Ширээн дээр гэрэл зургууд, сонин, сэтгүүл, захидлууд харагдана. «Би олон жилийн турш эцгийнхээ тухай энэ архивыг цуглуулж байна» гэж надад Владислав Ференцович ярив. Өвгийн нандин зүйл болох хоёр захидлыг Ференц Патакийн хүү надад үзүүлэв. Нэгийг нь 1943 оны наймдугаар сарын 18-нд Внуковын онгоцны буудалд даалгавар биелүүлэхээр нисэхийнхээ өмнө бичжээ. 

	«Хол бөгөөд аюултай замд гарахын өмнөх сүүлчийн мөчид би өөрийн бүх бодол санаагаараа та бүгдтэй тасралтгүй холбоотой байна. Бидний бүх амьдрал баяр баясгалан, гашуун зовлонтойгоо миний нүдний өмнө өнгөрч байгаа учир та бүгдэд олон юм бичих учиртай. Гэвч бид үүрд салж байгаа биш, удахгүй магад бүр ч хурдан, дахин салахгүйгээр дахин учрах билээ. Иймээс их юм бичихээ больё. Эх орон, та бүгдийг түүний төлөө бүх насаараа тэмцэж байсан өөрийн үзэл санаагаа хамгаалахын тулд хувь заяагаараа очих гэж байгаа хол нутагт очоод та бүгдийн тухай бодох бодлоор энэ хугацаанд та нарынхаа тухай бодъё. Та нарынхаа тухай бодоход миний сэтгэл санаа хөнгөрч байна. Та бүгдийн хамгийн сайн хүсэл бодол ерөөл чинь үргэлж надтай хамт байж ажил тэмцэлд минь тусалж байх болно... »

	Хоёр дахь захидлыг нь Фери Бачи цаазаар авхуулахаас хэдэн минутын өмнө шоронгийн ламд өгч гэр бүлдээ өгөхийг хүссэн ажээ. Шашин шүтээний тэр сахиул нь төвшин шударга хүн байсан учир дайн дууссаны дараа тэр хүсэлтийг биелүүлжээ. Олон хоног халаасанд хадгалагдаад нугаларч элэгдсэн, цаг хугацаанд өнгө нь шаргалтсан цаасны хуудас, яг тэр л гоёмсог, тэгш бичгийн хэв... 

	«Цэргийн шүүх намайг өнөөдөр цаазаар авах ял тогтоов. Би ч ийм л ял ноогдоно гэж бодож байсан. Та бүгдэд бичиж байгаа миний эцсийн мөрүүд ч байж болох юм. Та нарыгаа дахин үзэхгүй нь маш харамсалтай боловч миний тухай гуньж бодох хэрэггүй. Ийм нөхцөлд миний өмнөөс амьдарч, амьдралд бүх зүрх сэтгэл, цэвэр ариун санааг шаардсан үед би яаж хийх байсан түүн шиг юмыг хийж байгаарай... Удахгүй үхэх болбол би тэр мөчийг тайван хүлээж авна. Сэтгэл санаагаар зоригтой цовоо байцгааж, бие биеийгээ хайрлаж бас намайгаа санаж яваарай... 

	Богинохон боловч эх оронч-дайчин эрийн баатарлаг сайхан амьдралыг туулсан Фери Бачи-Ференц Владиславович Патаки ийм хүн байсан юм. Түүний нэр нь унгарын хувьсгалт хөдөлгөөний баатруудын шарилын харш - Будапешт хотын дурсгалын цогцолборын гантиг чулуун хавтанд мөнх сийлэгджээ. 

	
Ким Филби ярьж байна

	1951 оны хаврын нэгэн өглөө АНУ-ын Тагнуулын Төв Газрын нэг даргын өрөөнд чухал зөвлөгөөн болов. Урт ширээний ард ТТГ-ын толгойлогч Аллен Даллесаас гадна улс төрийн маш нууц хорлон сүйтгэх ажлын албаны дарга Фрэнк Уизнер сууж байлаа. Бүр итгэлтэй ажилтнуудаасаа хүртэл түүний албан тушаалыг нууцалж улс төрийн асуудал зохицуулах хэлтсийн даргын орлогч гэж түүнийг тооцдог ажээ. Өөрийнх нь орлогч Фрэнк Линзи дэргэд нь сууж байна. Энэ ер бусын зөвлөгөөнд оролцогчид өндөр зочныг хүлээцгээж байгаа ажээ. Онцгой нууц операц боловсруулах ажилд английн тагнуулын газар (СИС) ТТГ-ын хооронд холбоо тогтоох Вашингтонд суудаг тусгай төлөөлөгчдийн тэргүүн Ким Филби оролцох ёстой ажээ. Их Британийн нууц албаны нэрд гарсан ажилтан, ЗХУ болон бусад социалист орнуудын эсрэг үйл ажиллагааны том мэргэжилтэй гэж тооцогддог энэ хүнд энэ удаа ТТГ ихэд найдлага тавьж байлаа. Америкийн тагнуулын алба нь Их Британийн олон жилийн туршлагатай нууц албаны удирдлагын доор үүссэн ба Филби бол ТТГ-ын өлгий голомттой нь холбоотой хүн билээ. 

	Англи хүн цагийг ёсчлон дагадаг шигээ яг тохирсон цагт минут алдалгүй ирлээ. Даллесын өрөөнд цугларагсад түүнийг таньдаг байсан ба эелдэг аятайхан харьцаатай, хүнийг хүндэтгэдэг энэ хүний сэтгэл татах чадлын тухай ТТГ ба СИС-д янз бүрийн домог яригддаг ажээ. Филби мэргэжил нэгтэй нөхөдтэйгөө мэндлээд сандал татан ширээний ард суув. 

	Албанид хувьсгалын эсрэг бослого зохион байгуулах ажиллагааг боловсруулахыг тагнуулын төв газарт даалгасан тэр өдөр Филби Даллестай ярилцахаар ирсэн ажээ. Тэр ажиллагааны эхлэл нь тус улсын газар нутагт хэдэн зуун хорлон сүйтгэгчдээс бүрэлдсэн группүүдийг агаараар буулгаж эхлэх ёстой байлаа. Тэдгээр хүмүүс цөм албани гаралтай байсан учраас ТТГ-т тус ажиллагааг явуулах асуудлыг нэлээд хөнгөвчилж байжээ, Өргөжин тэлэхдээ бүх нийтийн тэсрэлтэд хүргэж, нийгэм төрийг устгах бослогын голомтуудыг хэд хэдэн газар үүсгэх зорилтыг хорлон сүйтгэгчдэд ногдуулжээ. Зохиогчдын санаа бодлоор бол энэ нь нэгдүгээрт. туршиж хаясан чулуу, хоёрдугаарт бүх социалист орнуудын эсрэг явуулах хувьсгалын эсэргүү өргөн үйл ажиллагааны эхний цэг болох ёстой байсан учир энэ ажиллагаанд өндөр найдлага тавьж байлаа. Хорлон сүйтгэгчдийн командууд эхлэх дохиог л хүлээж байсан ба операцыг Уизнерын орлогч Линзи биечлэн гүйцэтгэж байсан байна. 

	Филби английн нууц албаны «Дайсныг андууралд оруулж, буруу замаар явуул» гэсэн гол лоозонг энэ удаа шууд ашиглажээ. Өөрийн зохих засваруудыг тод «өнгөөр» төлөвлөгөөнд оруулж, түүнийг хянаж үзээд зарим хэсэг нь бүрэн боловсрогдоогүй санагдсан боловч тэр төлөвлөгөөг сайшааж «зөвшөөрлөө» гэж тэмдэглэжээ. Филбигийн санал их үнэлэгддэг байсан учир уулзалтад оролцогчид түүний үг бүрийг анхааралтай хүлээн авч байлаа. Даллес түүний тухай дэлгэрэнгүй мэдээлэлтэй байсан учир гаанстай тамхиа баагиулан их хүндэтгэснээ тодотгож сэтгэл амгалан сууна. Филби испанийн дайны үеэр туршлага сууж Франко өөрөө түүний энгэрт нь «Байлдааны улаан загалмай» зүүж өгсөн, бас энэ английн тагнуул гитлерийн германы захирагч бүлгийнхэнтэй өргөн холбоотой бөгөөд бүр дайнаас өмнө тогтмол Берлинд очиж Риббентроптой уулздаг байсныг ч Даллес мэдэж байлаа. Нэг үгээр хэлбэл ТТГ-ын толгойлогч Филбиг нууц ажлын томоохон мэргэжилтэн гэж үзэж байлаа. Филби ч бас Даллесын намтар, түүний сул хүчтэй талууд, өөрийнх нь эргэж санах дургүй амьдралынх нь зарим хэсгүүдийг мэдээж мэддэг байжээ. Жишээлбэл: Даллес албан тушаал хөөцөлдөх ажлаа дэлхийн нэгдүгээр дайны эцсээр Вена, Берлин хотуудад эхэлсэн гэдгийг тэр мэдэж байв. Барууныхны дунд «судалтай өмдний арга» гэж нэрлэгдсэн өөрөөр хэлбэл нууц тагнуулын мэдээллийг цуглуулахад дипломат албыг ашиглах дипломат үйл ажлын онцгой шинэ хэлбэрийг тэр яг тэндээс эзэмшиж эхэлсэн байна. 

	Даллес өөрийнхөө гоц анхаарал татдаг Германы улс төрийн ээдрээтэй сүлбээг ямар сайн ойлгодгийг, Филби бас мэдэж байсан. Тэр бол бусдад хайр найргүй, увайгүй этгээд байсан ба өөрийнхөө гаргаж байсан олон... алдаанууд нь ч түүнийг зовоодоггүй байжээ. Гэвч тэдгээр алдаанууд бусдыг зовоож байлаа. Энэ хүн л ЗХУ руу «Локхид У—2» онгоцыг гайхмаар хөнгөмсөг зан гарган явуулсан шүү дээ! Ямар ч хүнийг дүгнэхдээ түүний алдаануудыг үргэлж харгалзах сайн байдаг. Ялангуяа тэр алдаа нь аймшигт уршиг тарьж болох бөгөөд үүний тухай тэр хүн өөрөө юу ч мэдэхгүй байгаа үед илүү ашигтай билээ. Филби Даллестай уулзахдаа яг ийм байр сууринаас хандаж байв. Уг нь өнгөрсөн зууны америкийн нэрт идеалист, гүн ухаантан, нийтлэгч, яруу найрагч Ральф Уолдо Эмерсон, Америкт алдаа асар том хэмжээнд хүрвэл түүнийг ололт болгож үздэг гэж нэг удаа тэмдэглэсэн байдаг. Даллес ба түүний тагнах байгууллага яг ингэж бодож, ажиллаж байдаг байсан юм. 

	«Гол тагнагчийн түүх» хэмээх номдоо В. Эдвардс, К. Данн гэдэг англи хүмүүс тэмдэглэснийг үзвэл «Локхид У—2» онгоцны операцын нуралт бол «ЗСБНХУ-ын боломжийг дутуу үнэлснээс болж Даллесын гаргасан гинж мэт дараалсан алдаануудын зөвхөн нэг горхи юм» гэж бичжээ. Энд зохиогчид Даллесын байгууллагын бусад алдаануудыг дурдаж байгаа нь мэдээж билээ. Тодорхойлбол Филбигийн «сайшаасан» Албанид явуулах операцын бүтэлгүй нуралтыг хэлж болно. Хорлон сүйтгэгчдийн команд бууж ирэхэд нь тэднийг зохих ёсоор нь угтаж авсан байв. Тагнуулын Төв Газарт гашуудал тогтож бүх албадыг хөл дээр нь босгож, бүх юмыг хөнтөрлөө. Ийм нарийн бэлтгэсэн операцын нуралттай холбогдох бүх таамаглалуудыг нарийн шинжлэн дүгнэж үзлээ. Гэвч ганц юмыг бодсонгүй. Даллес хоосон сэтгэж чаддаг хүн боловч хамгийн муу зүүдэндээ ч тэр зөвлөгөөн болсон өглөө зөвлөлтийн тагнуулын газрын ажилтан түүний өрөөнд, ширээний нь ард өөдөөс нь хараад сууж байсан гэж тэр зүүдлээ ч үгүй билээ. Зөвлөлтийн тагнуул Ким Филби Төвийн ээлжит даалгаврыг биелүүлжээ. 

	... Москва хотын орон сууцны нэг тасалгаанд бид уулзацгаав. Ким Филби ямагт байдаг шигээ цэгц, ердийн инээмсэглэлээр инээмсэглэнэ. 

	Хуучин хийцийн англи ширээ янз бүрийн бичиг цаасаар дүүрчээ. Номын ширээний өнгө нь харласан мод, түшлэгтэй сандлууд, цахилгаан задгай зуух хажууд нь халуун тогоо зэрэг болон бусад мебель ч Диккенсийн романууд дотроос гарч ирээд тэнд наалдчихсан юм шиг санагдана. Тасалгаанд англи ном олон байна. Намуун тайван хөдөлгөөнтэй, үсээ шулуун хагалж самнасан том буурал толгойтой, өргөн мөртэй энэ хүн, орчин тойрныхоо байдалтай маш зохицсон харагдана. 

	Миний толгойд маш олон асуулт эргэлдэж юунаас нь эхлэх вэ? Аль нь хамгийн чухал билээ гэж бодож байтал нөхөр Филби бидний царайд илэрхий байгаа сандарсан байдлыг ажиж:

	— Хамгийн эхнээс нь оросуудын хэлдгээр пийшингээсээ эхэлье дээ гэж зөөлөн хэлэв. 

	Энэ хүн Энэтхэгийн Амбал гэдэг хотод төрж, амьдралынхаа эхний дөрвөн жилийг Энэтхэгт өнгөрөөжээ. 

	— Миний эцэг Энэтхэгт колонийн засаг захиргаанд албан хаагчаар ажиллаж байсан юм гэж нөхөр Филби ярьж байна. — Тэр бол тал бүрийн өргөн мэдлэгтэй хүн байсан. Консерватив үзлээрээ нэрд гарсан, араб судлалыг сонирхдог байлаа. Түүний хоёр дахь эхнэр нь араб гаралтай байсан нь үүнтэй холбоотой байх. Хинди, араб хэлнүүд миний амьдралд бага наснаас минь орсон ба бүр сүүлдээ герман, франц, испани, турк дараа нь орос хэл сурсан. 

	— Ким гэж ямар сонин нэр танд өгсөн юм бэ?

	— Уг нь миний бүрэн нэр бол их сүртэй, Гарольд Эдриан Рассел Филби гэдэг юм. Гэвч миний эцэг Киплингийн зохиолын баатартай адилтгаж намайг Ким гэж нэрлэсээр байгаад бүр тогтчихсон л доо. 

	— Дараа нь цаашаа юу болсон бэ?

	— Дараа нь манай гэр бүл Лондонд шилжин ирж 1929 онд би Кембриж, Тринити дэх язгууртны хамгийн том коллежийн нэгэнд орсон. Сайн сурч их юм уншдаг байв. Яг эндээс хамаг түүх маань эхэлж байгаа юм. Тэр жилүүдэд бусад хөрөнгөтөн орнуудын адил Англи эдийн засгийн том хямралд орж, ажилгүйдэл нэмэгдэж, өлсгөлөн, найдлага алдсан хүмүүсийн цуваа хөдөлмөрийг жуулчлах газрын үүдэнд багширч байдаг байв. Гэтэл дэлхийд фашизмын үхлийн хүйтэн салхи аль хэзээний салхилж байлаа. Энэ бүхний уур амьсгал манай ямба ёстой сургуульд хүрч л байсан юм. Бид их маргаж биднийг эзэмдэн байгаа асуудлуудын хариуг номоос хайж, хүмүүс өөрсдийг нь нэрвэж байгаа зовлон зүдүүрээс ангижрахад юу хэрэгтэй вэ гэдгийг амьдрал дээр нь ойлгохыг чармайж байлаа. 

	Баруун Европын Герман, Австри улсаар нөхдийн хамт хийж байсан аяллууд миний цаашдын амьдралд шийдвэрлэх нөлөө үзүүлсэн юм. Энэ бүгд ертөнцийн тухай миний төсөөллийг баяжуулахад тус дөхөм үзүүллээ. Кембрижид ертөнцөөс тасархай сууж байсан би хүмүүстэй уулзсан явдал амьдралын үнэнийг нээлээ. Ажилчдын цусаар будагдсан Австри маш хүнд үеийг өнгөрөөж байлаа. Миний санаа бодол, эрмэлзэл, миний дур хүсэл, талархал, хүн төрөлхтний сайн сайхны төлөө тэмцэгчдийн талд байгааг би цаг мөч тутам мэдэрч байлаа. Өөрийн төрөлх эх орон Англид би үнэний төлөө тэмцэж байгаа хүмүүсийг бас үзсэн юм. Коммунизм гэж нэрлэгддэг орчин үеийн аугаа их хөдөлгөөнд ашигтай байр сууриа олох аргуудыг би цөхөртлөө хайж билээ. Энэхүү шинэ ертөнцийн бүтээн байгуулалтын эхийг тавьсан ЗХУ, түүний баатарлаг ард түмэн эдгээр үзэл санааны илрэл нь болжээ. Харин энэ тэмцлийнхээ хэлбэрийг би зөвлөлтийн тагнуулын газарт ажиллаж байхдаа олж авсан юм. Өөрийн энэ ажил үйлсээрээ английн ард түмэндээ зүтгэж байна гэж би боддог байсан,одоо ч бодож байна. 

	— Нөхөр Ким та, зөвлөлтийн тагнуулын газраас авсан анхныхаа даалгаврын тухай ярьж өгнө үү?

	— Бүх юмыг хэт романтик төсөөлж байсан учраас анхандаа миний урам хугарсан юм гээд Филби инээв. Ирээдүйн их ажлын жинхэнэ сургууль байсан боловч тэр үеийн даалгаврууд нь надад шалихгүй юм шиг санагддаг байв. Туршлагаасаа идэвх маань илүү байсан болохоор чухал даалгавар өгч болохгүй байж л дээ. Тэр үед би чадах бүхнээ хийж байлаа. Намайг зөвлөлтийн тагнуулын албанд элсүүлснийг дуулаад маш их баярлаж билээ. 

	— Таны амьдралд онцгой тэмдэглүүштэй жил байсан уу?

	— Байлгүй яах вэ. Ертөнцийг үзэх миний бодол санааны жинхэнэ эргэлтийн жил бол лейборист намын бүрэн ялагдал, ёс суртахууны доройтлын 1931 он байсан юм. Хямралын үед харгис хүчний өмнө энэ нам даанч хэтэрхий чадал муутай байлаа. Харин тэгээд улс тэгээд асуудалд маш хашир гэгддэг байсан сонгогчид улангасан орлоо, ичгүүр сонжуургүй ухуулгын нөлөөнд ухрахад хүрсэн явдал нь ерөнхийдөө хөрөнгөтний парламентын ардчилалд эргэлзэх сэтгэл надад төрүүлсэн билээ. 

	Лейбористуудын 1931 оны ялагдал нь, энэ нам ер нь хаашаа тэмүүлж байна вэ? гэсэн бодолд намайг анх удаа хүргэсэн юм. Их сургуулийн социалистуудын нийгэмлэгийн ажиллагаанд би улам бүр идэвхтэй оролцох болов. Энэ нь лейборист намд шүүмжлэлтэй ханддаг байсан зүүний урсгалуудтай ойр дотно танилцах боломжийг надад олгосон юм. Европын социализмын сонгодог зохиолуудтай шаргуу танилцах ажиллагаа халуун заримдаа бүр ширүүн маргаанаар эхлэн үргэлжилж байлаа. Социал-демократ үзэл санаанаас коммунист санаанд шилжих миний энэ удаан, шаналгаатай явц хоёр жил үргэлжлэв. Ингээд зөвхөн 1933 оны зун Кембрижийн их сургуулийн сүүлчийн курст ороод би бүх эргэлзэж байсан зүйлүүдээсээ ангижирсан билээ. Дипломоо аваад би өөрийнхөө амьдралыг коммунизмд зориулахаар шийдсэн юм. 

	— Нөхөр Ким та ямар аргаар английн тагнуулын газарт ажиллах болсон бэ?

	— Энэ бол бас л багагүй урт үйл явдал юм. Кембрижийг төгсөөд би нэг үе сонины газар ажиллаж байгаад 1937 оны 2 дугаар сард «Таймс» сонины цэргийн сурвалжлагчаар Испани явсан юм. Испанийн талд өрнөсөн фашизмын эсрэг дайн тулаан шударга хүн бүхний зүрхэнд тогтсон байв. Тагнуулч миний хувьд бол энэ үйл явдлууд нь практикийн дадлага туршлага олж авах их сургууль болсон билээ. Олон нийтийн өмнө би өөрийгөө Франкогийн талын хүн болгон тавьж байсан ба энэ нь мэдээж миний нийтлэлд тусгалаа олж байв. Франкогийн штабын дэргэдэх хэвлэлийн хэлтэст намайг үнэлдэг байлаа. 

	Тэр үед би Бильбаод оршин сууж байсан юм. Нэг удаа миний хойноос Франкогийн штабын офицер ирж машинд суулгаад Бургост байрлаж байсан фашистуудын ерөнхий штабт аваачив. Инээд хүрмээр ихэмсэг байдал гаргаж цэцэрхсэн генералууд цугларсан танхимд намайг орууллаа. Голд нь генераллиссимус өөрийн биеэр зогсож байв. Франкогийн хамт тэд бүгдээрээ жижигхэн биетэй байсныг би анхаарсан юм. Намайг танилцуулсны дараахан Каудильо22 надад энэ загалмайг маш хүндтэйгээр гардууллаа. Миний цаашдын ажилд энэ загалмай маш их хэрэг болсон бөгөөд би энэ сонин шагнал хүртсэн барууны цөөн тооны сэтгүүлчдийн нэг нь байлаа. СИС-ийн албанд элсэхэд тэр загалмай мөн зохих үүрэг гүйцэтгэсэн юм. 

	Би Англид эргэж ирснийхээ дараахан дайны утаа үнэртсэн цэргийн сурвалжлагч гэж үнэлэгдсэн Францад байгаа Английн цэргийн явуулын корпусын байлдааны ажиллагааг бичихээр «Таймс» сонины сурвалжлагчаар явлаа. 1940 оны зун Дюнкеркийн үйл хэргийн дараахан би дахиад Лондонд эргэж ирэв. Яг энэ үед л би зөвлөлтийн тагнуулын газрын даалгавраар британийн нууц албанд элссэн юм. 

	Ингээд миний амьдралд цоо шинэ үе эхэллээ. Удалгүй фашистын Герман итгэлийг эвдэн ЗХУ руу довтолсон ба Англи, ЗХУ, Франц болон гитлерийн эсрэг эвслийн бусад орнуудын ард түмэнд фашист Германыг бут цохиход нь чадах бүхнээрээ тусалж байлаа. 

	Зөвлөлтийн тагнуулчид бидэнд тэр үед нацизмыг аль болохоор хурдан бут ниргэхэд тус дөхөм үзүүлэхээс өөр амьдралын зорилго, бодол санаа байгаагүй юм. 

	Нөхөр Филби ярианыхаа энэ хэсэгт хэт даруу зан гаргасан юм. Жишээлбэл, тэрээр Германы фашистуудын эсрэг тэмцэлд өөрийн биеэр оруулсан хувь нэмрийн тухай юу ч хэлсэнгүй. Гэтэл Ким Филби бол Англи болон ЗСБНХУ-ын газар нутагт хаягдаж байсан германы олон туршуулуудыг илрүүлэн устгахад жинтэй хувь нэмэр оруулсан юм. Мөн түүнчлэн зөвлөлтийн фронт дээр фашистууд байлдааны шинэ төрлийн зэвсэг техникийг хэрэглэх санаатай байгаа тухай анхны мэдээллийг дамжуулсан нь зөвлөлтийн олон мянган хүний амь насыг аварчээ. 

	— Английн тагнуулын газарт тагнуулын алба ямар байв?

	— Албаныхаа шатаар би амжилттай ахиж жилийн дараа гэхэд нэгэн хэлтсийн даргын орлогч болчихсон байлаа. 

	Дараа нь Ким Филби Туркт ажиллаж байсан үеэ дурсан ярив. 1947 оны зуны эхээр дипломатын «халхавчийн доор» тэрээр Станбулд Английн нууц албаны төлөөлөгчөөр очжээ. Тэр үед энэ нь ажлын маш чухал тавцан байжээ. Барууны орнуудын нууц албад ЗХУ, Болгар болон социалист бусад орнуудын хилийн ойролцоо өөрийн шилдэг хүчнүүдийг хуримтлуулан цуглуулжээ. Станбул бол тагнуулын ажилд «хүйтэн дайны» төв нь болж байлаа. Энэ орны газар нутгаас ЗХУ-ын эсрэг англи, америкийн албадын явуулж байсан үйл ажиллагааны тухай их хэмжээний маш үнэтэй мэдээлэл Ким Филбийн гараар орж байлаа. Зөвлөлтийн тагнуулын газрын сонирхлыг татсан, социалист лагерийн аюулгүй байдлыг хангахад чухал гэсэн мэдээлэл бүхнийг Москва руу яаралтай явуулдаг байв. 

	Филби цааш нь ярихдаа: 

	— 1949—1951 онуудад би Вашингтонд английн тагнуулын газрын холбооны төлөөлөгчдийг толгойлж байлаа. Тагнуулын хоёр албаны холбооны асуудал бол миний үйл ажиллагааны зөвхөн гадаад өнгөн тал нь байсан юм. Нэг талаас Тагнуулын Төв Газар (ТТГ)-ын зөвлөхийн ажлыг гүйцэтгэх боломжийн дагуу энэ залуухан байгууллагын чигийг зааж, нөгөө талаас өөрийнхөө холбоотныг залгих гэж мэдэгдэхүйц оролдож байсан ТТГ-аас британийн нууц албыг хамгаалах бэрх даалгаврыг надад Лондон өгсөн байлаа. Би америкийн тагнуулын албаны яг ичээнд нь оржээ. Яг энэ үед л Аллен Даллес болон ТТГ-ын захирал агсан Ричард Хелмс, бас Холбооны мөрдөн байцаах товчоо (ХМТ)-ны толгойлогч байсан Эдгар Гувер нартай би бат холбоо тогтоож чадав. 

	1949 оны зун АНУ-д суух СИС-ийн төлөөлөгчийн үүрэгт ажлыг хариуцуулахаар санал болгосон цахилгаан утсыг би Лондоноос хүлээж авлаа. Үүгээр бол би ТТГ ба Холбооны мөрдөн байцаах товчоотой тогтоосон холбоог барьж байх үүрэгтэй байв. Энэ томилолтын цаана бас нэг чухал шалтгаан байсан юм. Төвийн байгууллагуудын хэмжээнд ТТГ ба СИС-ийн хоорондын хамтын ажиллагаа (орон нутгийн салбаруудын төвшинд биш боловч) маш ойртон нягтарсан учир удирдах өндөр албан тушаалд дэвшсэн тагнуулын газрын ажилтан бүхэн америкийн тусгай албаны ажил байдалтай танилцах ёстой байв. 

	СИС ба Америкийн албадын хоорондын харилцааны ерөнхий хяналтыг Лондонд Жек Истон гүйцэтгэж байсан ба бүх зөвлөмж удирдамжийн ихэнх хэсгийг би түүнээс авч байлаа. 

	Истоны товч тайлбараас Вашингтонд суух миний зам маш их бартаатай болох нь мэдэгдлээ. АНУ-д хэдэн жил болсон Питер Дуайер гэгчээс ажлаа хүлээж авах болов. Би түүнийг маш хурц ухаантай хүн гэдгийг нь мэддэг байсан боловч түүний тухай бас өөр олон юм мэдэх хэрэгтэй болов. Дайны үед ХМТ-ийн олон нэрт удирдагчидтай ойр дотно харилцаа тогтоож тэрээр эмзэг төвөгтэй асуудлуудыг шийдэж чадсан байна. Дайны дараа ч гэсэн тогтон үлдсэн энэ харилцааны ачаар Вашингтонд байдаг СИС-ийн төлөөлөгчийн газар (зарим хүний бодож байснаар) ТТГ-г бодвол ХМТ-т илүү анхаарал тавьдаг байв. Гаверийн бодлогыг даган ХМТ, ТТГ-г хамаарсан бүх зүйлд маш их анхаарал тавьж байсан учраас хоёр нүүр гаргалаа гэж зэмлэдэг хуучин нөхдийн зүгээс аюул гаргуулахгүй байж хоёр байгууллагын аль алинтай нь ижил харилцаатай байх нь Дуайерт маш хэцүү байсан юм. 

	Миний шинэ даалгаврын нэг нь энэ тэнцвэртэй байдлыг зорчих явдал байлаа. 

	СИС-ийн ХМТ-тэй харьцаж байсныг бодвол ТТГ-тай арай илүү ойр дотно өдөр тутмын холбоо тогтоох нь зайлшгүй байсан учир ТТГ болон СИС хоёр байгууллага өргөн хүрээтэй асуудлаар хамтран ажиллахаар хэлэлцэн тохиролцжээ. Иймэрхүү улс төрийн өөрчлөлтийг ил хүлээн зөвшөөрч болохгүй нь мэдээж. Үүнтэй холбогдон миний гүйцэтгэх даалгавар бол хожим нь илчлэгдэхгүйгээр ТТГ-тай байгуулсан холбоо бэхжүүлж ХМТ-тэй байгуулсан холбоог сулруулах явдал байлаа. 

	Сөрөх тагнуулын албаны асуудлаарх заавар сануулга ч мөн адил сэтгэлийг минь түгшээхэд хүргэсэн юм. 

	Тэр зааварчилгааг надад тэргүүн зэргийн чухал баримт мэдээлсэн Морис Олдфилд өгсөн юм. АНУ-д явуулсан 3ХУ-ын тагнуулын газрын үйл ажиллагааг мөрдөн шалгах англи-америкийн хамтарсан ажиллагаа нь дараах дүгнэлтэд хүргэлээ: 1944—45 онуудад Вашингтонд суугаа Английн Элчин сайдын Яам, Лос-Аламос дахь атомын төвд мэдээлэл алдагдсан явдал илэрчээ. Лос-Аламосын тухай би юу ч мэдэхгүй байлаа. Гэвч тэр үед байсан Гадаад явдлын Яамны ажилтнуудын бүртгэлийг түргэн хугацаанд шалгасны дараа английн Элчин сайдын Яаман дахь мэдээлэл алдсан эх мэдээний хувьд надад эргэлзэх зүйлгүй алхам болсон юм. Ингээд сэтгэл зовж байсан асуудал гайгүй болов. Учир нь гэвэл аль Станбулд байхын надаас зөвлөлтийн» мэргэжил нэгт нэг нөхөр: Вашингтон дахь Английн Элчин сайдын Яамтай холбоотой бөгөөд ХМТ мөрдөж байгаа нэгэн хэрэгтэй холбогдуулж англичууд ямар арга хэмжээ авах гэж байгааг ямар нэг байдлаар тодруулж чадах уу гэж асуусан юм. Энэ асуулт хэдэн сарын турш намайг зовоосон юм. Тэр үедээ би юу ч хийж чадаагүй байсан боловч Олдфилдтэй ярилцсаны дараа уг асуултын мөн чанарт нэлээд ойртсон юм шиг санагдав. Хэд хоногийн дараа Лондонд ажилладаг мэргэжил нэгт нэг орос нөхөр үүнийг нотлов. Төвд хийсэн шалгалт нь бидний Станбулд ярьж байсан ХМТ-ийн мэдээлэл, миний одоо олоод байгаа мэдээлэл нь нэг хэрэгт хамаарагдаж байгаад эргэлзэх зүйлгүй гэдгийг нотолжээ. 

	Баримтуудыг нарийн судалсан судалгаа намайг түр зуур тайтгаруулсан юм, АНУ-д СИС тагнуулын ажиллагаа явуулах ёсгүй байсан учраас мэдээлэл алдагдсан эх үүсвэрийг тодотгох баримтуудын судалгаа ХМТ-ийн гарт байлаа. Энэ товчоо маш их ажил явуулсан авч их хэмжээний цаас гарздаж, баахан юм бичсэнээс өөр үр дүн гарсангүйг тэмдэглэх хэрэгтэй. ХМТ-ийн ажилтнууд ч, англичууд ч энэ хэрэгт овоо өндөр албан тушаалын дипломат хүн оролцсон гэж толгойд нь ороогүй байжээ. Мөрдөн шалгах ажил нь Элчин сайдын Яамны дипломат бус ажилтнууд ялангуяа орон нутгаас элссэн хүмүүс дээр төвлөрч байлаа. 

	Лондоноос явахын өмнөхөн намайг дарга дуудаж дайны үед Англи, Америкийн тагнуулын газруудын харилцаанд гарч байсан хамгийн эмзэг явдлуудын тухай яриагаар намайг саатуулж маш өндөр сэтгэгдэлтэй байлаа. Эдгээр яриа нь эгэл дэмий дуртгал биш байжээ. АНУ-д намайг томилсон мэдээ Гуверийн сэтгэл санааг эвдсэн шиг байна гэж дарга надад мэдэгдэв. Намайг тэгэхэд энэ албаны овоо өндөр тушаалын ажилтан гэж үздэг байсан ба харин Дуайерыг маш өөрөөр үнэлдэг байв (шударга бусаар). Миний томилолт нь АНУ-д СИС-ийн үйл ажиллагаа хүсээгүй чигт идэвхжиж магадгүй гэж Гувер сэжиглэж байжээ. Түүний болгоомжлолыг арилгахын тулд СИС-ийн бодлогыг өөрчлөх бодолгүй байгаагаа баталсан цахилгаан утсыг дарга түүн рүү явуулжээ. Миний үүрэгт ажил нь Америкийн албадын холбооны асуудлаар хязгаарлагдаж байлаа. Энэ цахилгаан утсыг үзүүлэхдээ захирал над руу эгцлэн харав. Энэ бол миний Гуверт явуулах албан ёсны илгээлт юм гэж тэр хэлэв. Хэсэг дуугүй байснаа: 

	— Харин албан ёсны бус гэвэл... 

	— За, түүний тухай Уайтад зооглох зуур ярилцъя» гэж нэмж хэлэв. 9 дүгээр сарын эцсээр миний бэлтгэл үндсэндээ дуусаж би «Карония» усан онгоцоор аян замдаа гарлаа. 

	АНУ-д би стратегийн үйл ажиллагааг удирдах газар (СҮАУГ) ба улс төрийн бодлогын зохицуулалтыг удирдах газруудтай (УТБЗУГ) голцуу ажиллаж байв. Ердийн хэлээр яривал СҮАУГ нь тагнуулын мэдээлэл цуглуулах ажиллагааг бэлтгэж харин УТБЗУГ нь хорлон сүйтгэх ажиллагааг явуулж байлаа. Тагнуулын төв газрын даргын үүрэгт ажлыг адмирал Рейборноос саяхан хүлээж аваад тэр дороо сенаттай зөрөлдсөн Дик Хелмсийн нэртэй холбоотой төлөвлөгөөний удирдах газар гэгчтэй бас хааяа ажиллагаагаа хосолдог байв. 

	Урьд Лондонд алба хааж байхдаа миний хүндэтгэлийг хүлээсэн Жим Энглтон нь СҮАУГ түүний хөдөлгөх хүч нь болж байлаа. Стратегийн албыг удирдах залуу байгууллагын нэр хүндийг гутаах, английг шүтэх хэнээрхлийг тэрээр илэрхий эсэргүүцдэг байв. Долоо хоногт нэг удаа бид «Харвей» зочид буудалд хоол иддэг байлаа. 

	— Энэ хүнтэй таны харилцаа яаж тогтож байсныг нөхөр Ким хэлж өгнө үү? Мэргэжил нэгтэй боловч хоёр дайсны харилцаа яаж тогтож байсан нь сонирхолтой байна. 

	— Бидний харилцаа аль аль талын жинхэнэ найрсаг үндсэн дээр тулгуурлаж байсан. Гэвч бид хоёрын аль алинд нь өөрийн далд хэрэг санаа байсан юм. Тагнуулын төв газар СИС хоёрын мэдээлэл солилцоо харилцааны төвийг миний мэдэлд байгаа байгууллагаас 10 дахин том Лондонд байдаг ТТГ-ын төлөөлөгчдийн газар луу шилжүүлэхийг Энглтон хүсэж байлаа. Хэрвээ тэр энэ бодлоо хэрэгжүүлж чадсан бол СИС-ийн төв аппаратад дээд зэргийн дарамт үзүүлж СИС-ээс өөрийнх нь хэрэгт оролцох боломжийг туйлын бага болгож чадах байсан юм. Үндэсний эрх ашгийн талаас бол энэ нь шударга байсан юм. Надтай ойр дотнын харилцаа тогтоосноор тэр ихэнх нөхцөлд намайг өөрийн хяналтад барьж байх байсан юм. Харин би тэр хавханд нь орчихсон дүрийг дуртайяа үзүүлдэг байв. Бидний хооронд хэдий чинээ илэн далангүй итгэлцэл гарч байвал миний нууц үйлдлүүдийг тэр төдий чинээ сэжиглэхээ болих байлаа. Энэ ээдрээтэй хэцүү тоглоомд хэн нь хэнийгээ хожсоныг хэлэхэд бэрх боловч надад нэгэн давамгай тал байсан юм. ТТГ-т тэр юу хийж байгааг би мэддэг байсантай адил СИС-д би юу хийж байгааг тэр мэдэж байсан юм. Харин миний сонирхлын жинхэнэ мөн чанарыг тэр мэдээгүй билээ. 

	Оросын дүрвэгсдийн янз бүрийн байгууллагуудын талаар бид хоёрын хооронд цөөн бус зөрөлдөөн гарч байв. Жишээлбэл, Ардын Хөдөлмөрийн Холбоо (АХХ), англичуудын ихэд хайрладаг Степан Бандерын украйны үндэсний үзэлтнүүдийн тухай бас яригдаж байлаа. Илүү ирээдүйтэй дүрвэгсдийн бүлэглэлүүдийг СИС-ийн адил ашиглахын тулд ТТГ бас амь тавин зүтгэж байв. Англичууд чадах бүхнийгээ хийж эртнээс хамтран ажиллаж байсан бүлгүүддээ байр сууриа хамгаалахыг оролдож байсан боловч Америкчууд аажмаар үйл ажиллагааны энэ хүрээнээс тэднийг шахан холдуулжээ. Доллар тэр үед хэт чадалтай байлаа. Жишээлэхэд, АХХ-г англичууд нэлээд их сонирхож байсан боловч түүний үйл ажиллагааны удирдлагыг санхүүгийн шалтгаанаар СИС ТТГ-т шилжүүлэхэд хүрсэн ажээ. 

	Балтын тэнгис орчмын улсуудад голдуу сонирхол нь ердөө нийцдэггүй бие биетэйгээ өрсөлдсөн тоглоомын бүлэглэлүүд СИС, ТТГ-ын аль алинд нь байсан юм. Эдгээр бүлэглэлүүд нь хоорондын мөргөлдөөн зөрчилдөөнөөсөө болж байнга мухардалд ордог байлаа. Нэг удаа байдал маш хэцүү болсон учир СИС-ийн хойд Европын асуудал эрхэлсэн мэргэжилтэн Гарри Карр Вашингтон ниссэн боловч амжилтад хүрсэнгүй ба Карр болон ТТГ-ын мэргэжил нэгтэй нөхөд нь бие биеэ хэлэлцээрийн үед худал хэлэв гэж шударгаар буруушаасан байна. 

	Украины тухай асуудалд ч гэсэн зөрчилтэй зүйлүүд нь бүр ч эртнээс бас илэрч байлаа. Фашист хэлбэрийн украйны үндсэрхэг үзэлтэн Степан Бандератай СИС бүр дайны өмнөөс холбоотой байсан ба дайны дараа энэ хамтын ажиллагаа нь цаашид хөгжжээ. Гэвч гол аюул нь бол Бандера дүрвэгсдийн дотор томоохон толгой байсан боловч ЗХУ-д өөрийн талыг баримталсан олон тооны хүмүүс бий гэсэн түүний үг ярианууд нь хэзээ ч чухалчлан шалгагдаагүй байсан ба харин тийм хүмүүс байхгүй гэж нотлогдох эсрэг жишээ л гарч ирдэг байжээ. Радио холбооны хэрэгсэл болон бусад холбооны нууц хэрэгслээр англичуудын тоноглосон холбоочдын эхний бүлгийг Украинд 1949 онд явуулж тэр нь сураггүй алга болжээ. Дараачийн жилд нь бас хоёр бүлгийг явуулсан боловч тэднээс бас л ямар ч сураг чимээ ирсэнгүй. Яг тэр үед америкчууд барууныханд Степан Бандерын ашигтай талд маш ноцтойгоор эргэлзэж эхэлсэн ба англичуудын явуулсан бүлгүүдийн бүтэлгүй явдлууд эдгээр, эргэлзээг мэдээж тайлж чадахгүй байв. 

	Бандера СИС хоёрын хоорондын хамтын ажиллагаа руу америкчуудын довтлох явдал 1950 онд эрс хурцадсан ба АНУ-д би ажиллахдаа Вашингтоноос Лондон бас эргүүлэн янз бүрийн тодроогүй дүрвэгсдийн бүлэглэлүүдийн харьцангуй үнэлгээний тухай ёжтойхон мэдээллийг дамжуулах ажилд нэлээд их цаг зарцуулсан билээ. Бандерын эсрэг ТТГ гурван чухал зэмлэл эсэргүүцлийг гаргаж байв. Фашист өнгө аястай түүний хэт үндсэрхэг үзэл нь орос гэх мэтчилэн бусад үндэстнийг ЗХУ-д хорлон сүйтгэх ажилд ашиглахад барууныханд саад болж байна. Бандера бол хуучин дүрвэгсдэд үндсээрээ шингэж америкчуудын нэлээд чармайн тоглож эхлээд байсан шинэ үеийн дүрвэгсэдтэй ямар ч холбоогүй хүн гэж бас үзэж байсан юм. Эцэст нь түүнийг америкийн эсрэг бодолтой гэж шууд буруушааж байлаа. Бандераг зөвхөн тагнуулын мэдээллийг цуглуулах зорилготойгоор ашигладаг, түүнийг ашиглаж байгаа нь ямар ч улс төрийн ач холбогдолгүй зүйл гэсэн аигличуудын мэдэгдлийг америкчууд шууд няцаажээ. СИС Бандера хоёрын холбоо ямар ч шинж тэмдэгтэй байсан ч гэсэн энэ холбоо байна гэсэн баримт нь Украинд түүний нэр хүндийг өсгөж болно гэж тэд эсэргүүцэж байлаа. Бандерын талынхан ямар ч байдлаар гэсэн хүчтэй болбол тэдний хамтран ажиллаж байгаа «эсэргүүцэх хөдөлгөөн» гэгчийг хагаралд хүргэж болзошгүй гэж америкчууд сэрэмжилж байсан ажээ. 

	Америкчуудын байр суурийн нэг сул тал нь зөвхөн хоосон мэдэгдлүүдээс өөр бараг ямар ч баталгаагүй байдагт оршиж байв. «Илүү шинэ үеийн» дүрвэгсэд ба Украины «эсэргүүцэх хөдөлгөөнтэй» хамтран ажилласны үр дүнд тэд англичууд Бандера хоёрын хамтын ажиллагаанаас дутуугүй харамсалтай байдалд орсон юм. Уг нь 1949—1950 онуудын өвөл Украинаас хэд хэдэн холбоочин хүлээн авсан гэж ТТГ мэдэгдсэн боловч тэдний мэдээллийн муу дорой чанар нь хүний нутагт хэсэж яваад ирсэн тэнүүлчид байжээ гэж үзэхэд хүргэж байв. 

	Хэдэн жилийн уйгагүй хөдөлмөрийн дараа 1951 онд ТТГ өөрийн «улс төрийн» төлөөлөгчийг гурван туслагчийн хамт «эсэргүүцэх хөдөлгөөнтэй» холбоо тогтоолгохоор Украинд явуулна гэж найдсаар байжээ. Хэрвээ эхний бүлэг ул мөргүй алга болбол дараа нь явуулах дөрвөн хүний бүрэлдэхүүнтэй запас бүлгийг хүртэл ТТГ цуглуулаад байжээ. 

	Украины талаар англи-америкийн хоорондох зөрөлдөөнийг давахын тулд өргөн хүрээний зөвлөгөөнийг СИС-тэй хийхийг ТТГ шаардаж байсан юм. Энэ зөвлөгөөн 1951 оны дөрөвдүгээр сард Лондонд болов. Английн тал Бандерыг гаргуунд нь гаргахаас эрс татгалзсан хатуу байр суурийг баримталсан явдал миний гайхлыг төрүүлсэн билээ. Америкчууд нууж далдлаагүй их уцаартайгаар хүлээж авсан тохиролцоо бол шүхэрчид буулгахад таатай улирлын сүүлчээр дээрх асуудлыг энэ ондоо багтаан дахин авч хэлэлцэх тухай шийдвэр юм. Тэгэхэд аль аль талд нь нэлээд баримт нэмэгдэнэ гэдэгт итгэж байжээ. Ганцхан сарын дотор Кипрт байрласан буудлаас англичууд тус бүр зургаан хүнтэй гурван бүлгийг хаясан байна. Нэг хэсэг нь Львов, Тернополийн хооронд, нөгөө хэсэг нь Прут голын эхээр Коломнын орчимд, гурав дахь нь Польшийн нутагт Сене голын эхэнд буусан ажээ. Бие районуудыг давтах давхардах явдлаас болгоомжлон англи-америк хоёр талынхан өөрсдийн үйл ажиллагааны газарзүй, цаг хугацааны тодорхой мэдээллийг солилцож байв. Эдгээр бүлгүүдийн хувь заяа ямар болсныг ойлгоход төвөгтэй биш биз ээ. 

	— Үүнээс хойш найман жилийн дараа Германы америкчуудын мэдэлд байсан бүсийн Мюнхен хотод Бандераг хачирхалтай байдалд алсан тухай би уншсан билээ. 

	Бидний ярилцлага дуусах тийшээ хандлаа. «Ким Филби та аз жаргалтай хүн мөн үү? гэсэн эцсийн асуултыг тавих хүсэл бидэнд төрлөө. 

	— Миний амьдралын ихэнх хэсэг ард өнгөрчээ. Өнгөрсөн жилүүдээ эргэж санахад түүнийг би хий дэмий өнгөрөөгөөгүй гэж бодож байна. Тийм ээ би жаргалтай хүн. Та нар санаж байвал Феликс Дзержинскийн хэлсэн үгийг өөрийнхөө өмнөөс давтан хэлмээр байна. «Хэрвээ амьдралаа дахиж эхлэх боломж надад тохиолдвол би бас дахиад яг л яаж эхэлсэн түүн шигээ л эхлэх байсан юм» гэсэн байдаг. 

	Ярилцлага дууслаа, гэвч Ким Филби зарим хэлж амжаагүй, ярьж чадаагүй (тодорхой шалтгаанаар) зүйлүүдийнхээ тухай бичих бодолтой байгаагаа хэлэв. Энэ гарамгай тагнуулчийн энгэр дэх эх орны өндөр шагналууд — Лениний, Улаан тугийн, Улс түмний найрамдлын одонгуудыг харахад бахдалтай байлаа. 

	 

	* * *

	 

	Дэлхийн хоёрдугаар дайны үе, түүнээс хойш болсон олон сонирхолтой зүйлүүдийг бидэнд Ким Филби ярьж өгнө гэдэгт итгэж байна. Харин одоохондоо би энэ цоорхойг Гитлерийн Герман ба Японы эсрэг дайнд английн болон америкийн нууц албуудын явуулж байсан үйл ажиллагаатай холбоотой бидний үзэж байгаагаар бол нэлээд хэдэн чухал үйл явдлаар нөхөхийг оролдъё. 

	Тагнуулч-язгууртан албан тушаал дэвшсэн нь

	1940 оны долоодугаар сарын 16-нд фашист рейхийн толгойлогч Адольф, Гитлер Англид десантын довтолгоо хийж цөмрөн орох «Тэнгисийн арслан» нэртэй операц явуулах тухай 16 тоот захирамжид эцсийн заалтуудыг өгсөн ажээ. 

	1940 оны долоодугаар сарын 16-нд Английн ерөнхий сайд Уинстон Черчилль шинээр байгуулагдаж байгаа тусгай операцуудыг удирдах Газрын даргаар сэр Хью Дальтоныг томилсон тушаалд гарын үсэг зуржээ. 

	Цаг хугацаагаараа давхацсан энэ хоёр баримтыг эсвэл нэгийг нь, эсвэл нөгөө дэхийнх нь шалтгаан болгох үндэс бидэнд байхгүй боловч 40-өөд оны эхээр Европын байдал маш хурцдаж энэ бүс нутгийн улсуудын цэргийн штаб, засгийн газрын байгууллагуудад туйлын их хүч шаардсан ажиллагаа ганц минут ч амсхийхгүй үргэлжилж байсныг дурсахгүй байж болохгүй юм. Хуучирсан тушаалууд өөрчлөгдөж шинэ тушаалууд гарч, хуучин байгууллагууд устаж шинэ нь эмхлэгдэн байгуулагдаж, маш нууц ээлжит төлөвлөгөөнүүд боловсруулагдаж өнгөрсөнд нь нарийн судалгаа шинжилгээ хийж байлаа. «Цоожны нүхээр шагайх» арга ба шифр түлхүүрээр харилцах барил маш өргөн хэрэглэгдэж байсан учир юм юманд гайхах ч хэрэггүй болжээ. 

	Тэр үед Гитлерийн абверийн толгойлогчоор адмирал Канарис бат бэх зогсож байв. Вермахтын тагнах байгууллага байрлаж байсан Берлин хотын Тирпицуфер гудамжны 74/76 тоот байшинд дайсны далд нууц бичгийн түлхүүрийг олж илрүүлэх урлагт онцгой гойд анхаарал тавьдаг байсан билээ. Канарис богино хугацаанд өөрийн тагнагчдын хүчирхэг отрядыг бүрдүүлж бас түүний байгууллагад хамгийн нууц чанарын мэдээллийг цуглуулж өгдөг онцгой итгэлтэй хүмүүсийг цуглуулж чадав. 

	Англид ажиллаж байсан Германы тагнах сүлжээ нь бусад улсуудад ажиллаж байсан иймэрхүү сүлжээнүүдээс хэмжээгээрээ ялгагдахгүй байсан юм. Харин английн сөрөх тагнуулын газрын хувьд гэвэл маш уран нарийн бэлтгэсэн хуурмаг мэдээллээр германчуудын толгойг хааяа эргүүлж чаддагаараа ялгагдаж байлаа. Ийм ч учраас Канарис Лондонд суудаг Герман цэргийн атташег тагнах ажиллагаагаа хүчтэй болгохыг байнга шаардаж, бас Европын зарим хотуудад нууц мэдээлэл цуглуулах шуурхай бүлгүүдийг байрлуулахыг хичээж байв. 

	Канарис боловсон хүчнээ заавал нөөц офицерууд ба сэхээтнүүдийн дундаас олж авдаг байсан юм. Хүмүүсийн абверт гестапогийн маш нарийн шалгалтын дараа авдаг байлаа. 

	Хэрвээ дэлхийн нэгдүгээр дайны өмнөх жилүүдэд сөрөх тагналтын ажлыг гүйцэтгэх зорилгоор Батлан хамгаалах Яамны цэргийн 5 дугаар хэлтэс гэж байгуулагдсан Секьюрити сервис - Ми—5 гэгч британийн корпус яаж бүрэлдсэн явдлыг задлан шинжилбэл, түүний үйл ажиллагаа нь юуны өмнө Герман буюу фашизмын эсрэг чиглэгдээгүй байсан дүгнэлт аяндаа урган гарч байна. «Санди таймс» сонинд; «1919—1939 он хүртэл 20 жилийн турш большевикуудын аюулыг хичээнгүйлэн хайж олох үндсэн зорилт тавьсан хэсэг хүмүүс байсан юм» гэж бичжээ. Сонины үзэж байгаагаар бол Ми-5-ын ажилтнууд нь Европт ойртоод байсан дайнтай холбогдох асуудлуудыг шийдэхээс нөгөө үүрэг зорилгодоо илүү тохирч байсан ба тэд бүгд энэтхэгийн цагдаагийн албанаас татагдсан» ажээ. 

	Вермахтын тагнах байгууллагын түүхч И. Колвин баталж байгаагаар бол тэр үед англи, германы тагнуулын газруудын янз бүрийн салбар байгууллагуудын офицеруудын хооронд атаархал, өрсөлдөөн их онцгой шинжтэй байжээ. Хорлон сүйтгэх, тагнаж турших германы болон английн албууд нь өөрсдийн штабын дотор ч, орон нутагт ч тэр «янз бүрийн тууж, романуудад тагнуулын тухай бичигдсэн бүхнийг хэт давсан» тэмцлийг өрнүүлж байлаа. Тэгсэн мөртөө Анкарад суудаг нэгэн английн дипломатын гэрчилж байгаагаар бол «дайны үед германыхан хамгийн багаар үзвэл их британийн Элчин сайдын Яам болгонд нэгэн холбоочинтой харин англичууд германы элчин сайдын яаманд бас л нэг нэг туршуултай байсан» ажээ. 

	Дипломатын товчхон дүгнэлт нь үндэстэй байж болох юм. Яагаад гэвэл империалист гүрнүүдийн тагнах байгууллагууд нь бие биеийнхээ эсрэг хамгийн нарийн арга мэхийг хэрэглэн тэр ч байтугай бүдүүлэг эрүүгийн ялт хэрэг, Элчин сайдын Яамдын гэр бүлийн хосуудын унтлагын өрөөний цоожны нүхээр шагайх зэрэг барилаас ч гэсэн цээрлэхгүй ашигласан зогсолтгүй тэмцлийг өрнүүлсэн байжээ. 

	Гитлер «Тэнгисийн арслан» операцыг боловсруулахдаа германы эсрэг дайнд Английг цэргийн бааз болгон ашиглах боломжийг зайлуулах зорилготой байсан бол Черчилль Тусгай операцуудыг удирдах Газрыг байгуулж түүний тусламжтайгаар Германы газар нутагт тагнах идэвхтэй ажиллагааг өрнүүлэх бодолтой байжээ. 

	«Тэнгисийн арслан» операцыг Гитлер хэрэгжүүлж чадаагүйг бид мэднэ. Харин британийн тусгай операцуудыг удирдах Газрын хувьд бол тэд АНУ-ын стратегийн албуудын удирдлагатай харилцаа холбоотой байсан боловч ажиглагчдын саналаар бол маш бүтэмжгүй харьцаатай байв. Харин дайны дараа энэ байгууллага «Уойтхоллын хамгийн харанхуй буланд алга болсон» гэж америкийн нийтлээч Г. Рэнсом оновчтой мэргэнээр дүгнэжээ. 

	Тэгвэл фашистуудын боловсруулж байсан Их Британитай холбогдох тактикийн санаа бодлыг яаж тааж илрүүлж байв? Вермахтын операцуудыг хэн урьдчилан сөргөхийг эрмэлзэн байв? гэсэн асуулт мэдээж урган гарч байна. Хэрвээ тагнуулын бусад байгууллагуудаас «тусгай» үүссэн тусгай операцыг удирдах Газар энэ ажлыг явуулж байгаагүй юм бол Английн эрт дээр үеийн ууган байгууллага (СИС) «Сикрет интеллиженс сервис» үлдэж байна. Гитлерийн тагнах ажлын зөвлөх Вальтер Николай гэгч хүн, бүр 1923 онд яг энэ байгууллагын тухай ингэж хэлсэн юм: «Дэлхийн колонийн гүрэн болох Их Британи эрт дээр үеэс өргөн том тагнах албатай байх шаардлагатай байлаа. Түүний ач холбогдол үнэ цэнийг тэр дэлхийд ноёрхохын төлөө тэмцэлдээ ойлгожээ. Дэлхийн хоёрдугаар дайн эхлэх үед СИС-ийг хошууч-генерал сэр Стюарт Мензис, түүний өмнө сэр Жон Александр Синклер толгойлж байв. Итон хотын язгууртны сургуулийг төгссөн, гвардийн офицер, британийн нийгмийн шилдэг давхарга, түүний дотор ван хааны гэр бүлийнхэнтэй нягт холбоотой Мензисийг СИС-ийн нэлээд аз хийморьтой, идэвхтэй толгойлогч гэж үздэг байжээ. Тэр нь өөрийн дарга хуучин их бууны цэргийн гялалзсан офицер, армийн тагнуулын газрын дарга, маш олон танилтай, зайламтгай ухаантай сэр Жон Александр Синклерийн энэ албан тушаалыг хүлээн авсан хүн юм. 

	... 1938 оны зуны ням гаригийн өдөр сэр Жон Александер Синклер Лондоны ойролцоох гольф тоглодог нөхөд рүүгээ явах гэж байтал гэнэт утас дуугарлаа. Жижүүр Синклерийг «нууцгай мэдэгдэл хүлээж авахын тулд» штабын байранд яаралтай ирнэ үү гэж сэтгэл үймсэн хоолойгоор хэлэв. Яг арван таван минутын дараа сэр Синклер өөрийн албан тасалгаандаа оров. Хүлээн авах өрөөнд түүнийг СИС-ийн 1200 тоот агент хошууч Френсис Фоули хүлээж байлаа. 

	Фоули уушгиндаа агаар гүн хурааж, урт амьсгаа аваад:

	— Эрхэмсэг сэр, вермахт өөрийн тушаалууд болон маш нууц бичгийн харилцаандаа «Энигма» кодтой шифр түлхүүрийн машин хэрэглэдэг гэсэн лавтай мэдээ байна. Түүний ач холбогдол үнэ цэнийг нотлоод байх хэрэггүй гэж бодож байна... 

	— Таны мэдээллийн эх нь найдвартай биз?

	— Эргэлзэх хэрэггүй, эрхэм ээ! Үгүй байсан бол би энд байж зүрхэлнэ гэж үү?

	— Нэг дэх өдөр миний шийдвэрийг танд мэдэгдэнэ. Танд өнөөдөр чөлөө олгож үдшийг тавтай өнгөрөөхийг хүсье. Хошууч танд би талархаж байна!

	Гэнэтийн энэ зочноо харцаараа үдсэний дараа Синклер хотын захын харшаас өөрийнхөө орлогч сэр Мензисийг дуудав. 

	— Хүндэт хамтран зүтгэгч эрхэм ээ! Хааяа хэт ёсорхуу зан хүний харааг муудуулж ямарваа чухал зүйлийг таглачихдаг шиг танд санагдахгүй байна уу? гэж Синклер яриагаа холоос эхэллээ. 

	— Яг ийм үед л заримдаа ямар ч хүртээлгүй, харин заримдаа засашгүй дагавартай тийм л нэгэн тохиолдол болох юм. 

	— Бодол санааны гүн дүрийг тэмдэглэхгүй байж чадахгүй нь! гэж Мензис янжуураа асаангаа ёжтойхон инээмсэглэв. 

	Гэлээ ч би танд ямар тус хүргэж болох сон бол? Ёсорхуу занг бүрэн хаяхаа урьдчилан амлая!

	— За найз минь, саяхан надад сонирхолтой зүйл мэдэгдлээ. Лавтай эсэхийг үнэндээ би баталж чадахгүй, гэвч... Синклер огцом босож албан тасалгаа дотуураа намалзсан алхаагаар алхлав. 

	— Ерөнхийдөө би 1200 тоот агентад итгэж байна. Та түүнийг мэднэ биз. Германд тэр бидний түшиг тулгуур. Хэрвээ «тэр» зүйл амжилттай болбол би энэ операцад оролцогчдын албан тушаалыг ахиулахыг амлана. 

	— Та... 

	— Үгүй, үгүй би үүний тухай мэдээж хэнд ч хэлээгүй. Харин та... Хэрвээ болбол... надад энэ тухай сануулах хэрэгтэй... 

	— Хэрвээ тэр нь ямарваа чухал зүйлийг баталж чадвал уу?

	— Тэр батлах, харин та олох хэрэгтэй, эрхэм ээ!! Газар доороос ч болсон олох. Анхааралтай сонс: Вермахтын шифрийн «Энигма» нэртэй машины нууцыг ямар ч байсан эзэмшиж авахыг би танд хувиасаа даалгаж байна. Үүнээс ямарваа хэмжээнд нэгдүгээрт Их Британийн хувь заяа, хоёрдугаарт таны хувийн албаа тушаалын дэвшилт шалтгаална... Өөрийн саналыг мягмар гаригт надад итгэ. Одоо 1200 тоот агенттай уулзахыг бод. Өнөө оройноос бусад цагт тэр таны мэдэлд шилжинэ... 

	Ер бусын даалгавар авсан Мензисийн агентууд долоо хоногийн дараа, «Энигма»-тай холбогдох мэдээлэл цуглуулах эрэлд гарчээ. Ердийн тагнагч нарын толгойд энэ хайж байгаа зүйл нь Вермахтын дээд зэргийн маш нууц шүүгээнүүдийн түлхүүр гэсэн бодол орсонгүй ажээ. Эхний оролдлогууд амжилтад хүргэсэнгүй. Гэтэл Мензист... улс төрийн шалтгаанаар Германаас хөөгдсөн Польш инженерийн мөрийг оллоо гэсэн агентын мэдээ... Варшаваас ирлээ. «Энигма» гэгч нууц машиныг бүтээж байсан Берлиний заводод ажиллаж байсан, тэр машины зарчмын схемийг сайн мэддэг хүнийг нутгаасаа гестапо хөөж хэтэрхий чармайлт гаргажээ. 

	Цаашдаа хамаг ажил маш амжилттай өрнөж, инженер В. 10 мянган долларыг британийн паспорттай хамт шагнал болгож аваад зохих хугацаанд туршилтын «Энигма»-г бүтээжээ. Гэлээ ч энэ нь чухал боловч зөвхөн анхны алхам гэдгийг бүгд ойлгож байлаа. Инженерт туслуулахаар шифр түлхүүрийн схемийн томоохон мэргэжилтэн Альфред Нокс, авьяастай математикч Л. Тьюринг нарыг томилжээ. Эдгээр эрдэмтдийн урьд «Энигмагийн» бичсэн ямар ч мэдээллийн түлхүүрийг тайлж чадах аппаратыг бүтээх зорилт тулгараад байв. 

	Амжилтад итгэсэн хүн эхэн үедээ цөөн байсан боловч 1939 оны есдүгээр сард Польшийн нутагт германы цэрэг цөмрөн орж Англи, Франц, Германтай дайны байдалд орсон байхад Их Британийн удирдагчдын ширээнд фашист Вермахт ба рейхийн нууц албуудын тайлагдсан шифрэн бичгүүд ирж эхлэв. 

	Хэн нэг нь тоглоомоор «Антиэнигма» гэж нэрлэсэн шинэ төхөөрөмжид их өндөр найдлага тавьж байсан юм. Юуны өмнө Гитлерийн хэд дахин хугацааг нь өөрчлөн, бүр эцэст нь шаардлагын дагуу хориход хүрсэн «Тэнгисийн арслан» операцын төлөвлөгөөний нарийн хэсгүүд Лондоны сонирхлыг татаж байлаа. 

	Британийн улс төрийн бодлоготнууд, штабынхан германы нисэх хүчний үйл ажиллагааг бас багагүй түгшүүртэйгээр ажиглаж байв. Ингээд эцэст нь: рейхийн нисэх хүчний люфтваффегийн командлагч Геринг «Тэнгисийн арслан» операцын заавруудаас үндэслэн «Бүргэдийн өдөр» нэртэй операц явуулах өөрийн 17 тоот тусгай захирамж гаргасан тухай онцгой чухал мэдээллийг «Антиэпигма» дамжуулжээ. Тэр операц есдүгээр сарын 15-нд урьд үзэгдээгүй хүчирхэг агаарын цохилтоор британийн нисэх хүчний үндсэн хэсгийг бут цохих зорилготой байсан ажээ. Гитлер «Бүргэдийн өдөр» операцад ихээхэн найдлага тавьж хэрвээ энэ операц амжилтгүй болбол Англи руу орох бодлоосоо татгалзахаар шийджээ. 

	Эдгээр мэдээллийг аваад Черчилль радиогоор ийм мэдэгдэл хийжээ. «Ирж байгаа 7 хоног, түүний цааших хугацааг бид ач холбогдлоороо испанийн «ялагдашгүй флот» Ла-Маншид тулж ирээд байсан үе, эсвэл Булонд төвлөрсөн Наполеоны «аугаа их армиас» Британийг адмирал Нильсон халхалж хаасан үеүдтэй харьцуулж болох манай түүхийн чухал үе гэж үзэж болох юм» гэж тэр хэлсэн ажээ. 

	Канарисын гарт шууд орсон энэ илтгэлдээ ерөнхий сайд дайсныхаа тактикийн бодлогыг сайн мэдсэнээ нуугаагүй байсныг анхаарах хэрэгтэй... Нэлээд цаг хугацаа өнгөрсөн хойно Черчилль өөрийнхөө дуртгалуудад «Тэнгисийн арслан» операцын тухай «Ийм төлөвлөгөө боловсруулагдаж байсан тухай би хэсэг мэдээллийг авсан... Манай онцсайн тагнуулын алба «Тэнгисийн арслан» операц Гитлерийн тушаалаар идэвхтэй боловсруулалтынхаа шатанд байгааг баталж чадсан» гэж бичсэн байна. 

	«Антиэнигмагийн» тайлсан мэдээг үндэслэж есдүгээр сарын 15-ны үүрээр Лондоны ойролцоо Аксбриж гэгч газар байрлаж байсан сөнөөгч онгоцны 2 дугаар нэгдсэн ангиудын штаб 1 номерын байлдааны бэлэн байдалд оржээ. Радиолокацийн төхөөрөмж, холбооны болон агаарын мэдээллийн постууд дээд зэргийн хэмжээнд ажиллаж байв. Фашистуудын олон онгоцнуудтай агаарын тулалдаан Их Британийн зүүн өмнөд хэсэгт яг үдийн 13 цагт өрнөж эхлэв. 17 цаг гэхэд байлдаанд ялагдсанаа Геринг ойлгов. Яг хоёр хоногийн дараа Англид буулгахаар бэлтгэсэн төхөөрөмжийг буулгах тухай десантын ангиудад өгсөн Гитлерийн тушаалыг «Антиэнигма» тайлж өгчээ. Вермахтын дээд командлалын энэ арга хэмжээг британийн нисэх хүчний штабын дарга «Тэнгисийн арслан» операцыг хэрэгжүүлэхээс татгалзлаа гэж ойлгосон нь эндүүрэл биш байжээ. 

	Харин «Антиэнигма» ажлаа үргэлжлүүлсээр байлаа. Английн аж үйлдвэрийн төвүүд рүү хийсэн Германы нисэх хүчний довтолгоо болгон Герингийн байлдааны олон арван онгоцны сүйрлээр төгсөж байсан юм. 1910 оны зургаадугаар сараас арван нэгдүгээр сар хүртэл хугацаанд люфтнаффе 1733 нисэх онгоцоо алджээ. Эдгээр баримтуудын дэргэд ямар аргаар фашистууд Ковентри гэдэг Английн том хотыг ямар ч хариу цохилтгүй устгаж чадав? гэсэн асуулт саяхан хүртэл оньсого мэт гайхалтай байсан юм. Бас тэр үед ерөнхий сайд бас Батлан хамгаалах Яамны сайд байсан Черчилль 1940 оны арван нэгдүгээр сарын 14—15-нд Ковентрид германы нисэх хүчний хамтарсан довтолгоо хийх «Сарны Сонат» нэртэй операцын тухай мэдэж байсан тухай лавтай баримт байгаа юм... 

	Английн эзэнт улсын батлан хамгаалах хороо гэгч байгууллагын даргаар СИС-ийн ажилтан хошууч-генерал Гастингс Исмэйг Чемберлен томилсон сонирхолтой үйл явдал 1939 оны Британийн тагнуулын албанд тэмдэглүүштэй нэг зүйл болсон юм. Тэр үеийн консерватив ерөнхий сайдын энэ алхмыг зохих ёсоор нь үнэлэхийн тулд, СИС-ийн хуучин түүх өөд шагайх хэрэг гарна. 

	Англид тогтнож байсан улс орны улс төрийн амьдралыг удирдах нууц системд бүр 1904 оноос эхлэн өөрчлөлт орж байлаа. Өөрчлөлт нь юуны өмнө улс төрийн цэргийн гадаад бодлогын ба хэтийн төлөвлөлтийн байгууллагуудыг хөндсөн ажээ. Иймээс Английн үндэсний аюулгүй байдалд нэн чухал засгийн газрын үйл ажиллагааны энэ салбар нь зохих түвшнийг шаардаж байсан учир эзэнт улсын батлан хамгаалах хороо гэгч байгуулагджээ. Хороо нь парламентын өмнө хариуцлага хүлээхгүй, хууль ёсны хувьд зөвлөх хэлбэрийн боловч хэрэг дээрээ энэ байгууллагын тогтоолууд нь төрийн аппаратуудын бүх хэсгүүдэд заавал мөрдөгдөх ёстой байжээ. Хороонд ерөнхий сайд, бүх төрлийн цэргийн штабын дарга нар, Сангийн Яамны ерөнхий түшмэл ба бас хэд хэдэн сайд ордог ажээ. Хорооны байнгын нарийн бичгийн дарга болон хэлтсүүдийн даргаар нь заавал СИС-ийн танихгүй хүмүүс томилогддог байлаа. Засгийн газрын бүрэлдэхүүнд өөрчлөлт гарч байсан боловч хороог захирах жолоо нь Сикрет Интелиженс Сервисийн гарт л байсаар байв. 

	Бараг 1939 оныг дуустал хорооны нарийн бичгийн даргаар усан цэргийн тагнуулын ажилтан хурандаа Морис Хэнки ажиллаж байлаа. Эзэнт улсын ямарваа асуудлаар дотоодын болон аль эсвэл гадаадад болдог ганц ч чухал зөвлөгөө түүний оролцоогүй явагддаггүй байсан боловч нэр нь хэзээ ч, ямар ч нөхцөлд сонинд дурдагддаггүй байжээ. Морис Хэнки өөрийн нууц албан тушаалдаа 27 жилийн турш хуулийг ч харгалзалгүй, айх ч юмгүй, парламент олон нийтийн өмнө ч хариуцлага хүлээхгүй дураараа аашилж байв. Ажиглагчдын тэмдэглэж байсныг үзвэл эзэнт улсын батлан хамгаалах хороо байгуулагдсан явдал нь ажилчин ангийн хөдөлгөөний өсөлтөөс айсан сангийн болон аж үйлдвэрийн томоохон давхаргынхны сонирхолд нийцэж байсан ажээ. Британийн ардчиллыг төлөөлж Болдуин, Макдональд, Чемберлен аль эсвэл Черчилль ч юм уу хэн нь ч тэр ерөнхий сайд болж байрандаа яаж ч бат сууж байсан ч засгийн газрын механизмыг Сикрет Интеллиженс сервисийн хүмүүс л удирдаж байлаа. 

	Энэтхэгээс эргэж ирээд байсан хэнд ч үл мэдэгдэх хошууч Гастингс Исмэй гэгч хүн нэг үе хурандаа Хэнкийн баруун гар нь байжээ. Шинэ туслах нь залуу боловч нэлээд баян намтартай ажээ. Исмэйн эцэг Энэтхэгт цагдаагийн газар, шоронгуудын ерөнхий байцаагч бөгөөд английн дэд вангийн дэргэдэх хуулийн зөвлөлийн гишүүн байсан юм. Лондон өөрийн колони Энэтхэгт дахин бэлтгэл хийлгэхээр явуулдаг олон мянган сахалгүй англичууд түүний «бүтээлүүдтэй» танилцаж алж дээрэмдэж, хуурч мэхлэх ажилд суралцдаг байлаа23. Ёс журамгүй энэ сургаал номыг эзэмшихдээ гаргасан идэвх зүтгэлээрээ зарим нь шууд л орон нутагт сууж английг төлөөлсөн захирагчид болж, нөгөө хэсэг нь цагдаагийн буюу цэргийн өндөр цолуудыг хүртэж, арми аль эсвэл Скотланд Ярд, үгүй бол... Сикрет Интеллиженс Сервист өндөр тушаалд томилогддог байлаа. Британийн тагнуулын газрын боловсон хүчин голцуу бүгд «Энэтхэгийн цагдаагийн албанаас татагддаг» гэж Лондоны «Санди Таймс» сонины дурдсаныг дахин сануулъя. 

	Исмэй бол тэр цаг үе, өөрийн ангийн жинхэнэ төлөөлөгч мөн ажээ. Колонийн шоронгийн түшмэлийн хүү бага наснаасаа эхлээд өөр өнгийн арьстай хүмүүс болон эрх чөлөө, шударга үйлсийн төлөө тэмцэгчдийг үзэн ядах сэтгэлийг өөртөө нэвт шингээжээ. Эхлээд Энэтхэгийн хилийн баруун хойд хэсэгт байрлаж байсан морьт хорооны офицер, зургаан жилийн цэргийн албаны дараа24 Африкт байдаг Сомали гэдэг английн колони, дараагаар нь дахиад Энэтхэгт (Исмэй энэ удаа бүр англи-энэтхэгийн армийн ерөнхий генералын туслахын албан тушаалд), тэгээд эцэст нь Энэтхэгийн дэд ван лорд Уиллингдоны цэргийн нарийн бичгийн дарга болжээ. Энэ их олон сая хүнтэй улсын үндэсний эрх чөлөөний хөдөлгөөнийг дарах ажилд нь түүнд Исмэй тусалдаг байжээ. 

	Удирдах хүмүүс Исмэйн «байлдааны гавьяаг» зохих ёсоор үнэлж нэгдүгээрт, хурандаа цолыг хүртээж, хоёрдугаарт, түүнийг британийн тагнуулын албаны дорнодын асуудал эрхэлсэн төрийн газрын даргаар Гитлер засгийн эрхэнд ордог жил томилжээ.. 

	СИС-ийн энэ онц хариуцлагатай хэлтэс нь Энэтхэг, Ойрх ба Алс Дорнод, ЗХУ, Польш, Балтын тэнгис хавийн орнуудын асуудлуудыг эрхэлдэг байв. Яс махнаасаа зөвлөлт төрийг үзэн яддаг Исмэй энэ салбарын шаардлагад яг тохирчээ. ЗХУ-ыг хүрээлсэн нууц тагнуулын сүлжээнүүд, хорлон сүйтгэх системүүдийг тэр алхам алхмаар байгуулсаар байлаа. ЗХУ-тай хил залгаа улсуудад дипломат, сэтгүүлчид, худалдаачин, эрдэмтэн лам нарын нэрээр халхавчилсан, өөртөө үнэнч тагнагчдыг Исмэй суурьшуулж байсан юм. Энэ үйлсдээ зөвлөлүүдийн орныг ямар ч байсан мохоон сөнөөж, Англи улсыг цэцэглүүлэн захируулах гэсэн цорын ганц үндсийг Исмэй баримталжээ. 

	Ингээд Чемберлений засгийн газрын араар эзэнт улсын батлан хамгаалах хорооны нарийн бичгийн дарга ёстой улангассан үйл ажиллагааг өрнүүлж байжээ. Тэр хүн зөвлөлтийн эсрэг хүчирхэг эвсэл байгуулах зорилтыг өмнөөс тавьжээ. Гитлерийн рейхийн бүх хүчин чадлыг ЗХУ-ын эсрэг эргүүлэх гэсэн Чемберлений нэрт төлөвлөгөөний зохиогчдын нэг нь яг Исмэй байжээ. Цус асгаруулсан дайнд зөвлөлтийн болон германы ард түмнүүд амь тэмцэж эхлэхэд Лондон «эцсийнхээ үгийг» хэлж, британийн арми нүсэр их байгалийн баялаг, хүн амын нөөц, өргөн газар нутгийг эзлэн авч захиран цэцэглэнэ гэдэгт тэр найдаж байлаа. 

	Харин бид одоо тэр догшин ширүүн 40-өөд оныг эргэж санацгаая. Дюнкерс усан боомтын орчимд болсон сүйрэл нь английн улс төрийн олон зүтгэлтнүүд, цэргийн жанждыг гансруулав. Нийтийн хийрхэл байдал нь СИС-ийн дээд албан тушаалтнууд, эзэнт улсын батлан хамгаалах хороо, штабууд ба бусад албан байгууллагуудад дэвшин шилжиж нууц зөвлөгөөнүүд үргэлжилсээр байлаа... 

	Хуралдааны танхимд Исмэй тогтсон ёсоор хамгийн сүүлд нь орж ирлээ. Түүний цайвар арьстай нарийхан нүүр царай нь бусдыг бодвол ямар ч сэтгэлийн хөдөлгөөнийг илчлэхгүй ажээ. Санаа бодлоо төвлөрүүлэхэд нь хурц гэрэл садаа болж байсан учраас генерал ширээний дэргэд тулж ирээд илүү гэрэл чийдэнгүүдийг унтраахыг хүсэв. Олон жил түүнтэй хамтран зүтгэж байсан хүмүүс ширээний ард нэлээд сэтгэл түгшсэн байдалтай сууцгаана. Ямар ч байдал нөхцөлд генерал тэдэнтэй ижил байж, дуу хоолойгоо чангалахгүйг хичээж байв. Гэвч өнөөдөр эдгээр жентельмен нарт ямарваа хурц үг хэлж, тэдэнд араатны айх сэтгэлийг төрүүлж, үймээн дэгдээж, өөрийнхөө нэг занг үзүүлмээр түүнд санагджээ. Эдгээр хүмүүсийн хэнийг ч гэсэн Исмэй тоос шороо болгоод салхинд хийсгэчхэж чадах билээ. Энэ олон сайд, язгууртан, генералуудын хязгааргүй эзэн нь зөвхөн Исмэй мөн ажээ. 

	— Ноёд оо! гэж Исмэй яриагаа намуун дөлгөөн хоолойгоор эхэллээ. Би та бүгдийн анхаарлыг Дюнкерсийн орчимд болсон сүйрлийн уршигт дахин хандуулах хүсэлтэй байна. Тийм ээ, сүйрэл юм шүү. Хойд Францад Британийн явуулын корпус бүслэлтэд орж германы цэрэгт устгагдах аюулд нэрвэгдээд ихээхэн хохирлыг хүлээн эрэг дээр бараг бүх байлдааны техник төхөөрөмжүүдээ хаяж Ла-Маншийг гатлан дэг журамгүй яаран зугтах болсон явдлын тухай ярьж байгааг та бүгд ойлгож байгаа... Бодолд оромгүй, боломгүй зүйл шүү ноёд оо! гэж Исмэй гэнэт хашхирч эхлэв. — Одоогийн нөхцөлд илүү шуурхай ажиллахын тулд эзэнт улсын батлан хамгаалах хороог засгийн газрын цэргийн нарийн бичгийн дарга нарын газар болгож өөрчлөхийг надад санал болгосон юм. Үүний зэрэгцээ би Их Британийн Батлан хамгаалах Яамны сайдын орлогчоор томилогдсон... 

	Тэр ширээнээс хагас алхам холдсоноо дуугаа намсгаж, эсрэг талын хананд өлгөөстэй харлан байгаа хуучны зургийн нэгэн цэгт харцаа төвлөрүүлснээ:

	Миний үйл ажиллагааны хүрээ тогтоогдсон. Миний зорилт бол армийг бүх төхөөрөмжөөр хангах, цэргийн хууль тогтоомж ба хяналт, ерөнхий стратеги ба төлөвлөлт, байлдааны ба иргэний батлан хамгаалалтын зохион байгуулалт... Цэргийн биш ажил хийж байсан хүнд ийм хүнд тээш дийлдэшгүй зүйл юм. Ийм өргөн цар хүрээтэй ажлыг зөвхөн жинхэнэ цэрэг хүн гүйцэтгэж чадна. Бага амьдарсан хүн бага өөрчлөгддөг шүү дээ. Харин бид бол... 

	Танхимд алга нижигнүүлэн ташив. Исмэй хэзээ ч уран илтгэгч байгаагүй харин магад тийм ч болоод хааяа тэр сонсогчдоос ийм өндөр үнэлгээ авч чаддаг байсан байх. Исмэй энэ үгээ 550 гаруй хүнийг хотын балгасанд булж, таван мянга гаруй хүнийг тахир дутуу болгосон «Сарны сонат» нэртэй операцаа германы фашистууд хэрэгжүүлсэн тэр эмгэнэлт шөнийн өмнө хэлснийг шударгаар тэмдэглэе. 

	Арван нэгдүгээр сарын 14—15-ны шөнө фашистууд Ковентри хотыг агаараас довтолно гэдгийг ерөнхий сайд, Батлан хамгаалах Яамны сайд Черчилль урьдаас мэдэж байсныг бид дээр тэмдэглэсэн билээ. Сикрет интеллиженс сервисийн генерал, түүний ойрын туслах Исмэй ч гэсэн үүний тухай мэдэж байжээ. Баруун Европын нисэх онгоцны буудлуудад байрлаж байсан нисэх хүчнийхээ штабуудад люфтваффегийн командлалаас гаргасан хэд хэдэн тушаалыг «Антиэнигма» бүр арван нэгдүгээр сарын 12-нд тайлжээ. Ковентрийг бөмбөгдөхдөө фашистууд «Хейнкель—111» нэртэй 500 гаруй бөмбөгдөгч онгоцыг ашиглахаар төлөвлөж байлаа. 

	Эрхэм ээ, «Сарны сонат» операцын зарим хэсгийг бид тайлж анхаарал татах зүйлүүд байна... гэж британийн тагнуулын газрын нэгэн офицер Исмэйд илтгэж байлаа. 

	— Сонсъё... 

	— Ингэхлээр германчууд давшилтаа Бретань тойрогт байрласан «кампфгруппа—100» гэгч тагнуулын нисэх отрядаас эхэлнэ. Тэдний онгоцнууд Ковептри хүрээд шатаагч бөмбөгнүүдийг хаяна. Шатаах бөмбөгнөөс асах хотын түймэр нь «хейнкелүүдэд» бай болно гэж Геринг үзэж байна. 

	— Исмэйн царай барзайж, бөөцийлөн гамнаж явдаг цэмцгэр хуруундаа нарийн саваа эргүүлэх зуураа:

	— Өөр юу байна?  гэж асуулаа. 

	— Бирмингем. Вулвергемитоныг лювтваффегаас «Халхавч», «Бүхэл чулуу» гэж нэрлэгдсэн зэрэг довтлох операцууд бэлтгэгдэж байна. Мэдээ сэлтүүдийг тодотгож шалгасан. 

	— Таван сарын арван дөрвөнд Роттердамыг бөмбөгдөхөд рейхийн хэдэн нисэх онгоц оролцсон бэ? гэсэн Исмэйн асуулт тагнуулын газрын офицерыг тэвдүүлэв. — Тавин долоон «хейнкель» оролцож ойролцоогоор хотын есөн зуугаад оршин суугчид амь үрэгдсэн, ноёнтоон! гэж офицер түгдрэлгүй рапортлав. 

	— «Сарны сонат» операцын тухай агентуудын өөр мэдээлэл өөрт чинь бий юү?

	— Байгаа ноёнтоон! Гэвч тэдгээр нь сэтгэл санааны өнгө аястай холбоотой гэх юм уу даа... 

	— Ярь, ярь би анхааралтай сонсоно. Сэтгэл санаа ч ашиг авчирдаг тохиолдол байдаг шүү дээ. 

	— Ковентрийн бөмбөгдөлт нь саяхан манай нисэх хүчнээс Мюнхенийг бөмбөгдсөний хариу болгож рейхээс бэлтгэгдсэн гэж 307 тоот туршуул мэдэгдэж байна. Бидэнд байгаа мэдээллээс үзэхэд хорин гурван оны «шар айргийн хуйвалдааны» арван долоон жилийн ой болж байгаатай холбогдуулж Гитлер арван нэгдүгээр сарын 8-ны орой «Лёвенбройкеллер» гэгч пивоны танхимд очих төлөвлөгөөтэй байжээ. Пивоны газрыг фюрер агаарын бөмбөгдөлтөөс өмнө орхиж амжсан боловч бөмбөгдөлтөд байр сууц нь эвдэрч алагдаж шархадсан хүмүүс байгаа юм байна... 

	Исмэй муриганан мушилзаж

	— Ингэхэд манай нууц мэдээлэл алдагдсан тухай хэлж байгаа хэрэг үү? Пивоны газрыг орхиж амжсан гэнэ шүү. Амжсан биш харин зохих түлхүүрийн мэдээллийг аваад «цаг тухайд нь орхижээ» гэж илтгэхгүй юү! — Тэр хилэгнэн, харамссан нь илтэд байлаа. Гэвч гаднах энэ байдлын цаана генерал өөр бодлыг хадгалсан ажээ. Нууц түлхүүрийн «Энигма» машиныг олох, бас дараа нь түлхүүр тайлах «Антиэнигма» төхөөрөмж бүтээх ажилд биеэр оролцож байсан Исмэй энэ явдал нь вермахтад мэдэгдчих вий гэж юунаас ч илүү айж байлаа. Хэрвээ «Энигмагийн» нууцыг Лондон тайлаад бүх нууц мэдээллийг уншиж байгааг германчууд мэдвэл тэд яаралтай бүх код, түлхүүрүүдээ солино гэж генерал бодно. Үүнийг тэр Ковентрийг бөмбөгдөх гэж байгаа асуудалтай холбож тунгаана. Английн командлал шууд өөрийнх нь хариуцлагад байгаа хотын иргэний хамгаалалтыг хүчтэй болгох заавруудыг өглөө гэж бодоход абвер «Энигма» Лондоны гарт орж, люфтваффегийн нууц бичгүүдийг СИС-ийн мэргэжилтнүүд цаг тухайд нь уншжээ гэж мэдчихэж болох ажээ. Тэгвэл эцэс болох нь тэр... Ер нь «Энигма» нэртэй энэ азтай унааг хөлөглөсөн завшаанаар л Исмэй английн Батлан хамгаалах Яамны штабт нэвтэрч чадсан бөгөөд хожим нь английн намтрын толь бичигт «дэлхийн хоёрдугаар дайны жилүүдэд Черчиллийн хувийн штабын, дарга» байсан гэж тэмдэглэгдсэн билээ. 

	«Генерал Исмэй жанжин штабын дарга нарын комисст намайг төлөөлж байгаа буюу дээд шийдвэрийг шаардсан бүх асуудлаар командлал ба намайг мэдээллээр хангах явдлыг хариуцна» гэж тэр үед ерөнхий сайд Черчилль Исмэйн тухай ярьдаг байжээ. Ковентрийн хувь заяа ч гэсэн «дээд хэмжээний шийдвэр» гаргахыг шаардаж байсан боловч Черчилль, Исмэй нар «Энигмагийн» нууцыг хадгалахын тулд хотыг дайны тахилд өргөл болгохоор шийдсэн юм. 

	Хүйтэн сэтгэлтэй дүнсгэр энэ хүн хувийнхаа эрх ашгийн төлөө төрсөн эхийнхээ хүүр дээгүүр ч алхаад гарч чадах ажээ. Түүний шахалтад автсан Лондоны эрх баригчид Ковентригаас эмэгтэйчүүд, хүүхэд хөгшчүүлийг, өвчтөнийг нүүлгэх тухай сонсохыг ч хүсэхгүй байжээ. Гал командын ангиуд, цагдаагийн газар, иргэний хамгаалалтын штабуудад агаарын бөмбөгдөлтийн тухай урьдчилан хэнд ч мэдүүлээгүй байсан билээ. Зенитийн25 их буунууд ч гэсэн хэрэгцээтэй хариу өгч чадаагүй ба нойрсож байгаа хот руу далайн хүчтэй давлагаа мэт дараа дараагаараа дайрч, бөмбөгдөж байсан «хейнкелүүдийн» эсрэг түгшүүрийн дохиогоор агаарт хөөрсөн английн цэргийн сөнөөгч онгоцнууд ч зохих эсэргүүцлийг үзүүлж чадсангүй. 

	Ковентрийн эмгэнэлт явдлыг янз бүрийн байр сууринаас, олон талаас судалж байсан барууны эрдэмтэд, сэтгүүлчид хотыг аварч болох байсан гэдэг дүгнэлтэд санал нэгтэй байдаг юм. Тэд фашистууд бөмбөгдөхөөр сонгож аваад байсан Вульвергемптой хотын агаараас хамгаалах хүчинд нэлээд хүч нэмэгдсэн ба иргэний хамгаалалтын ангиуд байлдааны бүрэн бэлэн байдалд орсон тухай тагнуулын мэдээг люфтваффе аваад «цул» операцыг өөрчлөхөөр шийдсэн явдлыг жишээ болгодог ажээ. Ковентрийн «барьцааны» гашуун хувь заяа аврагдах боломж байсан юм. Гэвч Черчилль, генерал Исмэй нарын юугаар ч цагаатгаж боломгүй үйлдлээс болж олон зуун жилийн түүхт хот үзэгдээгүй их хохирол хүлээсэн билээ. 

	Сикрет интеллиженс сервисийн хүн болох генерал Исмэйг зүй ёсоор «Черчиллийн дэргэдэх саарал кардинал» гэж нэрлэдэг ажээ. 

	Ерөнхий сайд хуруугаа хөдөлгөв үү үгүй юу түүний үнэнч боол ямар ч бодолд оромгүй үйлдлийг хийж, ямар ч тушаал бэлтгэхэд бэлэн байв. Одоо тодорхой хэмжээнд илэрхий болсноор бол хугацааг нь АНУ, Англи ганц биш удаа хойшлуулж байсан Германы эсрэг Европт хоёрдугаар фронт нээхэд СИС-ийн толгойлогч генерал Исмэй биечлэн санаатайгаар саад хийж байжээ... Үүний үр дүнд ЗХУ Европт фашист эвслийн эсрэг хийж байсан тэмцлийн гол хүндийг үүрч байсан билээ. 

	1945 оны хоёрдугаар сард Рейтер агентлагийн сурвалжлагч Исмэйг: «өөрийгөө мэдэгдэхгүй анзаарагдахгүй болгох чадвараа урлагийн, төвшинд хүргэж чадсан дэлхийн төрийн нэрт зүтгэлтнүүдийн дотроос аугаа их хүн» гэж нэрлэжээ. Тийм дээ, хэрвээ энэ тагнагч-генерал өөрийгөө гайхуулан магтах гэсэн бол маш их гайхалтай дүр гарах байсан биз ээ! Исмэй юмны сүүдэрт хоргодож байсан мэт боловч түүний зөвшөөрөлгүйгээр дэлхийн хоёрдугаар дайны жилүүдэд британийн тагнуулын газар ганц алхмыг ч хийдэггүй байсан ажээ. Тусгай албадын дарга нарыг Исмэй томилж, халж хуучин туршлагаараа хувиараа британийн тагнуулын газрын дорнодын асуудал эрхэлсэн газрын бүх үйл ажиллагааг удирдаж байлаа. 

	Манай орны ард түмнүүд зөвхөн өөрийн эх орныг төдийгүй бас бүх Европыг фашизмын боолчлолоос аврахаар тэмцэж байсан тэр догшин ширүүн 1941 онд түүний заалтаар английн хашир тагнагч Жон Хилл гэгчийг дипломатын нэрээр ЗСБНХУ-д суудаг английн Элчин сайдын Яаманд оруулжээ. 1942—1945 онуудад ЗХУ-д цэргийн тусгай төлөөлөгчдийг толгойлж байсан энэ өдөөн хатгагч-тагнагч бусад элчин сайдын яамнаас дуулгавартай дипломатуудыг элсүүлэн «мэдээллийн холбоо гэгчийг байгуулахыг оролдсон ба үгэнд ордоггүй нарийн бичгийн дарга, зөвлөгчдийг «дуулгаваргүй зантай» гэж үзэж хавчиж шахаж байв. Хиллийн нэр дээр ЗХУ-ын эсрэг СИС-ийн даалгавраар (генерал Исмэйн гэж унш. Зохиогчийн тайлбар) хийсэн олон хорлон сүйтгэх, өдөөн хатгах үйл ажиллагаанууд бий. 

	Хиллийг тэр үед шууд удирдаж байсан хүн бол дайны төгсгөлд бригадын генерал цол хүртсэн 1938 оны «Энигмагийн» эрэл хайгуулын ажлаар нэр нь дурдагдсан бидний танил Стюарт Мензис байжээ. Тэтгэвэрт гарах болчхоод байсан 50-иад оны үед энэ «баатрын» нэр британийн сонины шуугиан дэгдээсэн гарчгуудад гэнэт гарч ирсэн байна. «Их Британи Мензисийг рыцарын ба генералын цолоор шагналаа. Их Британи мандтугай!» Ковентрийн будилаантай хэргийг сэргээхгүйн тулд нууц «Энигмагийн» тухай сонинууд юу ч дурссангүй. Харин дайны дараах найман жилийн турш генерал Исмэйд хичээнгүйлэн тусалж, «хүйтэн дайны» тэргүүн шугамын нуувчинд «нэр хүндтэй» өнгөрөөсөн мензисийн «рыцарийн» гавьяаг янз бүрийн өнгөөр зураглан дүрсэлж байлаа. 

	ЗХУ ба социалист нөхөрлөлийн орнуудыг ороосон тагнуулын тор сүлжээний оосроо улам чивчрүүлэх гэсэн Исмэйн бодол эрмэлзэл хэвээрээ байлаа. Лейборист засгийн газар обер-тагнагчийн «онцгой гавьяаг» үнэлж Исмэйг лорд болгожээ. Ллойдын гэдэг Британийн нэгэн том банкны захирлын албан тушаалд түүнийг урьж, дараагаар нь тэр үндэстнүүдийн нөхөрлөлийн хэрэг хамаарагч сайдын хүрмийг өмсөж эцэст нь эрэлхэг морин цэрэг болж чадаагүй ч гэсэн, улс төрийн нэр төртэй яс хаягч, өдөөн хатгагч, матаач зусарч энэ хүн НАТО-гийн ерөнхий нарийн бичгийн даргын суудалд шигдэн суув. 

	Энэ албан тушаал түүний сэтгэлд ихэд нийцжээ. Бут цохигдсон фашист фюрерийн хөдөлгөөнийг тэр сурч, дуурайж социалист ертөнцийн эсрэг загалмайтны дайн хийхийг уриалж байлаа. Ойрын ирээдүйд Европ, Азийг хатуу бахинд хавчиж Атлантаас Номхон далай хүртэл коммунизмын эсрэг нэгдмэл эвсэл байгуулна гэж тэр шүлс асгаруулан чалчина. Хүмүүс хөгшрөхөөрөө ялангуяа насан турш дуугүй явсан хүмүүс их чалчаа болдог ажээ. Исмэйн хэтэрхий зөнөчихсөн хүний өнгө аятай хязгааргүй уран зөгнөлөөс болж НАТО-гийн толгойлогчдын толгой нь хүртэл өвджээ. Ингээд нэг өдөр хэт даварсан лордтой Вашингтон салахаар шийдэж НАТОгийн улс төрийн ба тагнах ажлын тайзнаас түүнийг хөөжээ. СИС ч гэсэн Исмэйгээс тусгаарлахаар шийдсэн байна. Английн сэтгүүлч Ральф Паркер «Ертөнцийн эсрэг хуйвалдаан» номдоо бичсэнээр бол «Сикрет интеллиженс сервис өөрсдийн тагнагчдыг нурахаар тэднийг хөөдөг» ажээ. 

	Үүгээр бид энэ явдлыг цэглэж болох юм. Гэвч цаг хугацаа өнгөрч дэлхий ертөнц британийн империализмд ашигтай биш тал руу өөрчлөгдөж байгаа боловч Исмэй болон английн нууц албуудын түүний үе залгамжлагчид хэвээрээ л байна. Жишээ хэрэгтэй юү? Хэдийг ч гаргаж болно. 1979 оны аравдугаар сарын эцсээр Лондоны «Гардиан» сонин Английн Дотоод явдлын Яамны нууцгай заавар захирамжуудыг нийтэлжээ. Эдгээр баримт бичгүүд нь «нууц албуудад сонирхолтой байж болзошгүй хүмүүс бүрийг хяналтдаа авахыг» гадаадад гарах, орох бүртгэлийн албаны түшмэдэд зааварчилжээ. Эдгээр албуудын нэг нь бол бидний танил МИ—5 гэдэг сөрөх тагнуулын газар юм. Социалист орнуудаас Англид ирж байгаа дипломат болон бусад хүмүүс, социалист орнуудад явж байгаа английн иргэн, бас Бүх дэлхийн энх тайвны зөвлөл, Олон улсын оюутнуудын холбоо, Бүх дэлхийн ардчилсан залуучуудын холбоо, Ази, Африкийн орнуудын ард түмний эв нэгдлийн байгууллага гэх мэтчилэн энд дурдагдсан олон нийтийн байгууллагуудын идэвхтнүүдийг хянан мөрдөх ёстой ажээ. Иймэрхүү хэлбэрийн «тэрслэн сүйтгэх байгууллага» гэгчийг британийн засаг захиргаа 14 болгон тодотгож байна.

	Британийн «хэв журам шударга ёсыг» сахигчид сэжигтэй хүмүүсийн тухай хааш нь мэдэгдэх ёстой юм бэ? «Гардиан» сонин телексийн «Тамхины уут» гэдэг кодын индекс ба утасны дугаарыг нэрлэж, эцэст нь дамжуулсан бүхий л мэдээлэл нь одоо үеийн Их Британийн нууц албуудын нэг цуглуулагч болсон «Бокс—500»-д ордог гэж бичжээ. Энэ «нэр хүндтэй гэр бүлд» МИ—5 хүндэт байрыг эзэлдэг ба түүний болон цагдаагийн тусгай хэлтсүүдийн бүртгэлд нэг сая гаруй «сэжигтэй англичуудын» нэр оржээ. 

	Черчилль, Исмэй мэтийн «хүйтэн дайны» дуулаачдыг төрүүлсэн Британийн арлуудад британичуудын иргэний хөдөлшгүй эрх чөлөөнд үнэмшүүлэх гэж засгийн газар ядрахгүй орилох боловч өөрийн ардчилал гэгчийг ихэд гайхуулдаг Англид улс төрийн мөрдлөг үргэлжилсээр байна.

	«Булавч бултайна, даравч дардайна»

	Өөрийн ард түмний дээд хүсэл зориг, түүний тогтоосон ялыг хэрэгжүүлэх хялбаргүй ажил өөрт нь ногдсон энэ цагаан сэтгэлтэй хүн одоо нас нөгчсөн ажээ.

	Харин хэдэн жилийн өмнө энх тайвны талынхны олон улсын нэг уулзалтын дараа зочид буудалд түүний өрөөний утасны хонх дуугарав.

	— Хаана уулзвал зүгээр сэн бол?

	— Талбайд, «Бухын» дэргэд уулзъя.

	Хөдөлгөөн шуугиан ихтэй хотод, манай Пушкиний талбайн хөшөөний дэргэд гэдэг шиг уулзахад тэмдэгтэй газар заавал байх юм. Үнэндээ Миланы хуучин худалдааны гудамд, хөшөө биш харин чулуун талбайн төвд нь өнгөт чулуугаар шигтгэсэн италийн эртний хотуудын сүлд тэмдэг байдаг юм. Эдгээр зургуудад Түрин хот бухан тэмдэгтэй ажээ.

	Италийн эсэргүүцлийн хөдөлгөөний түүхэнд хамгийн чухал хуудаснуудын нэгийг оруулсан нэрт хурандаа Валерио, Вальтер Аудизио өнөөдөр гунигтай байсан учир үдшийн зоог нэг л эвтэй болохгүй байлаа. Тийм ээ, яг энэ хүн италийн ард түмний шийдвэрээр 1945 оны дөрөвдүгээр сарын 28-нд Бенито Муссолинийг буудаж алсан юм...

	— Ямар нэг юм бол оо юу, Вальтер?

	— Нэг ч онцгой юмгүй, харин Муссолини бид хоёрын хамт байсан түүний сүүлчийн тэр мөчийн тухай бас дахиад л нэг таамаглал миний гарт тааралдсан юм. Сүүлийн арван жилд иймэрхүү таамаглал түүхүүд ер нь хэд ч гарч ирж байна даа! Тэгээд бүгд өөр өөр юм. Бас нэг америк хүн худал юм бичжээ...

	— Муссолинид хэт ширүүн хандсан гэж буруутгаж байна уу?

	— Үгүй, түүний нууц амраг Кларетта Петаччид ширүүн хандсан гэж байна. ...Италийн ард түмнийг дарангуйлан захирагчийг баривчилж, түүнийг буудсан ажиллагааны нарийн хэсгүүдийг яг үнэнээр нь тэр явдлын гэрч, гүйцэтгэгч болох Вальтер Аудизиогоос энэ номыг зохиогч нарын нэг нь сонссон юм. Гэвч тэр яриандаа Валерио, Кларетта Петаччигийн тухай юу ч дурдаагүй билээ.

	— Цаазаар авах ялд Петаччигийн нэр дурдагдаагүй биз дээ?

	— Үгүй. Харин хэрэг явдал ийм болсон юм... Бид дуче, Петаччи хоёрыг швейцарын хилийн ойролцоо Жулино ди Медзегра тосгоны тариачны байшингаас олсон юм. Муссолинийг ямар ч байсан амьдаар нь барих тушаалыг англи, америкийн тагнуулын газрынхан авсан байсныг бид мэдэж байлаа. Үндэсний чөлөөлөх хүчний командлал үүнийг заавал таслан зогсоох тушаал өгсөн юм. Холбоотнуудын отряд яг бидний мөрөөр дагаж байлаа. Бид Муссолини. Петаччи хоёрыг машинд суулгаж ойрын нэгэн зуслангийн харшийн чулуун хананы дэргэд аваачаад зөвхөн Муссолинийг тийш нь зогсоосон юм. «Сайн дурынхны корпусын ерөнхий командлалын тушаалаар италийн ард түмний нэрийн өмнөөс шударга ёсны үйлдлийг хийхийг надад даалгасан » гэж би ялыг уншиж дуусаад автоматаа өргөхөд яг тэр үед холхон зогсож байсан Петаччи гэнэт ухасхийж суманд өртсөн билээ. Бид түүнийг буудах гэж бодоогүй. Тэрээр өөрөө амьд явахыг хүссэнгүй. Түүний үхэл бидэнд тохиолдлын явдал байсан, харин өөрт нь бол амиа хорлосон явдал болжээ... Дашрамд хэлэхэд америк, английнхан шударга ёсны шийтгэлийг хэрэгжүүлэхээр биш харин амийг нь аврах гэж Муссолинийг хайж байжээ. Нэг удаа 1943 оны долоодугаар сард Беллуно хотхоны ойролцоо «Гажа харшид» Гитлертэй Муссолини уулзаж байхад түүний эсрэг зохион байгуулсан ажиллагааг английн цэргийн тагнуулын газар тасалсан билээ. 

	... Энэ үйл явдлын тухай тэр харшийн эзэн, өмгөөлөгч Эрнесто Таттони бидэнд ярьж өглөө. Энэ бол зөвхөн таамаглал боловч холбоотнуудын нууц албууд Муссолинийг италийн ард түмний шударга шийтгэлээс аврах хүсэлтэй байсан гэж Аудизиогийн гаргасан санаатай таарч байгаа юм... 

	Ингээд умард Италийн Беллуно гэгч үзэсгэлэнт хотхонд бид байна гэж үзье. Түүний ойролцоо олон зуун наст моддоор хүрээлэгдсэн цагаан чулуугаар барьсан гурван давхар «Гажагийн харш» гэгч орд байна. 1943 оны долоодугаар сарын 17-ны бямба гаригт энд их хөл хөдөлгөөнтэй болж, бүрхүүлтэй ачааны машинууд ирж, хөдөлж, харшаас хуучин мебелийг гаргаж, шинийг оруулж, шигүү мод ургасан цэцэрлэгийг эсэсийн хар формтой цэргүүд самнаж, явсан замуудаар харуулуудын нэг л юм болох шинжтэй болсон ажээ. Энэ нэг юм нь хоёр хоногийн дараа болов. Өглөө эрт хүнд хаалга нээгдэж орд руу хөнгөн машины цуваа цувж, эсэсийнхний эгнээ нов номхон зогсжээ. Эхний хоёр машины хаалга нээгдэхэд махлаг том биетэй бие хамгаалагч нараар хүрээлүүлсэн Гитлер, Муссолини нар гарч ирлээ. Тэд төв хаалганы шатаар аажмаар гарч эхлэв. Яг энэ үед... Яг энэ үед хоёр дарангуйлагч этгээд өөд автоматаар гал нээх ёстой байжээ. Тэгэх ёстой байсан юм... 

	Дэлхийн хоёрдугаар дайны эхэнд Беллуногийн орчимд байрлаж байсан Альпийн 3-р хорооны «Валь Чизмон» батальон нь цэргийн бусад салбар ангиудаас ялгаатай юм юу ч үгүй бөгөөд харин цэргийн сахилга батад дасаагүй залуучууд, шинэ цэргүүдээс бүрэлдэж байсан ажээ. Тэдгээр нь цаг үедээ жаахан эсэргүү гэж бодогдмоор үзэл санаатай үйлдвэр заводын залуучууд байлаа. Иймээс ч «Валь Чизмон»-ы цэргүүд ба хөрш байрладаг хар цамцтануудын хооронд байнга маргаан зөрөлдөөн гарч, цус урсгасан зодооноор төгсдөг байсан явдал ийм ч учиртай байсан байж болох юм. 

	Нэг удаа батальоны байрлаж байсан газраас нэг бөөрөнд нь картон цаасан дээр «Бенито Муссолини», нөгөөд нь «Эрүүгээ бүү сунга» гаж бичсэн илжиг гарч удаан тойрч явсан гэж бас ярьдаг ажээ. Ямар ч л байсан «Валь Чизмоны» хөвгүүдийг эхлээд Грект, дараа нь Орос руу явуулжээ. Харин Оросын фронтоос нэг мянга хоёр зуун залуугийн зөвхөн тавиад хүн эргэж иржээ. Нөхөн бүрдүүлэхээр тэднийг дахиад л Беллуногийн хавьд явуулав. Гэвч тайван амьдрал өнгөрчээ. «Валь Чизмоноос» үлдсэн хүмүүсийг оросын фронтод явуулах батальонд оруулах гэж байна гэсэн сураг гарчээ. Гэвч тэр «золигийн дайн» гэгчийг амссан тавин хүн дучегийн тугийн доор дахиж байлдахыг хүссэнгүй байна. 

	1941 оны Белуно хотод бий болсон фашизмыг эсэргүүцэх нууц хөдөлгөөний төлөөлөгчидтэй тэр тавин хүний нэг, нөхөн эмхэтгэх батальоны даргаар томилогдсон хошууч Чезаре дель Виккио 1943 оны хавар уулзаж амжсан байжээ. Тэр байгууллагад улс төрийн янз бүрийн үзэлтэй хүмүүс оржээ. Өмгөөлөгч Флавио Муле, латин хэлний профессор Кончетто Маркезингаар удирдуулсан бүлгийг Жоржио Беттналь, Альдо Пралоран, Эрнесто Гаттони гэх мэтчилэн их сургуулийн оюутан залуус хүрээлж байв. 

	1943 оны долоодугаар сар. Ойрын үед хотын ойролцоох газар Гитлер, Муссолини хоёрын уулзалт болох тухай бүгдийг донсолгосон мэдээг цагдаагийн газрын улс төрийн хэлтсийн нэг танил хүн түүнд нууцаар хэлснийг Гаттони авч ирэв. Шийдвэр маш хурдан гарчээ. Төлөвлөгөө ч маш хялбархан байсан юм. 

	Дайны гол гэмт хэрэгтэн болох Гитлер. Муссолини нарыг цаазалж утга учиргүй дайныг эцэс болгож олон сая хүний амь насыг аврах тухай яригдаж байсан юм гэж дараа нь хошууч дель Веккио ярьж байлаа. 

	Беллуногоос долоохон километрийн зайтай байдаг «Гажа харшид» фюрер, дуче хоёрын уулзалт болох нь дараа нь илэрхий болов. Бүр тэр ч байтугай хүндэт харуулд өөрийн батальоноос хэсэг цэрэг гаргах тушаалыг хошууч дель Веккио авч дөчин хүнийг томилон гаргажээ. Фронтод ямар ч утга учиргүй амиа алдсан найз нөхдийн өмнөөс өшөө авахыг дөчин цэрэг, офицерууд өөрсдийнхөө хань гэргийнхээ нэрээр энд тангарагласан юм. Тэд амьд ирэхгүй гэдгийг мэдэж байсан боловч эргэлзэж түдгэлзсэн хүмүүс байхгүй байв. Беллуны нууц байгууллагатай хошууч дель Веккио байнгын холбоотой байв. Хүндэт харуулын төв хэсэгт зогсох хүмүүс фюрер, дуче хоёр луу автоматаар буудаж, хоёр жигүүрийнх нь бөмбөгөө бэлтгэж ухралтыг хангахын тулд үймээн дэгдээхээр шийдвэрлэсэн байжээ... 

	Энэ хооронд зуны харшид Муссолинийн хувийн тогооч ба Миланы нэртэй рестораны есөн үйлчлэгч ирцгээв. Гэтэл хүндэт харуулын дөчин хүн Гитлер, Муссолини нарыг ирэх өдөр зэвсэггүй хүрч ирэх тушаалыг хошууч дель Веккио гэнэт авчээ. Хуйвалдаанд оролцогчид толгойгоо маш яаралтай ажиллуулах хэрэгтэй болов. Ордны ойролцоо нуувчинд цэнэглэсэн автомат, гар бөмбөгнүүдийг шөнөөр авчрахаар шийдэж амь насандаа аюул учруулж байж энэ төлөвлөгөөгөө биелүүллээ. Гэвч цохилт үргэлжилсээр байлаа. Хошууч дель Веккиогийн батальоныг Беллуногийн ойролцоо зуны лагерьд татаж харшийг зөвхөн эсэсийнхнээр хамгаалуулах шинэ тушаал хэдэн хоногийн дараа иржээ.

	Яг энэ үед түрүүч Нипо Пьяцца өөрийн төлөвлөгөөг гаргасан юм. Түүний толгойлсон хэсэг цэрэг. Гитлер. Муссолинийн машин ойртсон тухай мэдээ аваад дугуйгаар харшийн орчимд очоод ил газраар километр хэртэй газар мөлхөж ордын араас ойртоод цувааг гар бөмбөг шидэж устгах ёстой болов. Энэ операцыг хэрэгжүүлэхэд маш итгэлтэй арван таван хүнийг Пьяцца шилж аваад яаралтай бэлтгэж эхэллээ. Лагериас харш хүртэл дугуйгаар явахад хорин минут гэдгийг хэмжиж мэдэв. Танк эсэргүүцэх гранатын нөөцийг бэлтгэжээ. Маш арга барсан хүний төлөвлөгөө мэт боловч тэр үед аятайхан ямар ч санал гараагүй байжээ... 

	Түрүүч Пьяццын хэсгийн хэдэн хүн холбоочныг хүлээж байлаа. Тэгээд эцсийн эцэст хөлс нь асгарсан, замын шороонд дарагдсан холбоочин ирээд амьсгаадан байж дугуйнаасаа үсэрч: 

	— Хурдлаарай, хөвгүүд ээ, бүр гурван цаг хуралдаж байна... Мэдээ хожигдож ирлээ... Аль болохоор хурдлаарай... 

	Түрүүч Пьяицийн хөвгүүд хурдан цугларч, гранатуудаа шалгаад нөхдийнхөө гарыг уг дуугүй атгаад дугуйгаа унацгааж нэг цуваа болон маш хурдлан давхилаа. Ингээд эцэст нь харш байрладаг шигүү ой мод ургасан толгод харагдав. Ойн захаа дугуйгаа орхиж харшийн хайс өөд мөлхөж хүрлээ. «Гажа»-д анир чимээгүй байгаа нь бүгдийн гайхал төрүүлэв. Хоёр нь хайс даваад явчхав. Хэсэг зуур өнгөрөхөд тэд 

	— Харш хоосон байна. Үйлчлэгч нараас өөр хэн ч алга гэсээр эргэж ирэв. 

	Гитлер. Муссолини нар өөрсдийн дагалдагч нартайгаа явчихсан байжээ... Маргааш өглөө нь: «Өчигдөр Умард Италийн нэгэн хотод фюрер, дуче нарын уулзалт болж хэлэлцээрт байлдааны тухай асуудлуудыг хөндсөн байна» гэж сонинууд нэгдүгээр нүүрэндээ мэдээлжээ. 

	— Өмгөөлөгч Таттони та энэ үйл ажиллагаанд юу саад болсон тухай хэлж өгнө үү?

	— Мэдэхгүй. Энэ азгүй явдал биднийг ихэд мэгдүүлсэн. Холбоо зохион байгуулалтад л нэг юм алдагдаж, холбоочныг профессор Маркези явуулсан... Тэр үед үүний шалтгааныг олох зав бидэнд олдсонгүй. Удалгүй гитлерийн аравдугаар дивизтэй манай партизанууд цус асгаруулсан байлдаан явуулж тус хуйвалдаанд оролцогчдын олонх нь үрэгдсэн юм. Дараа нь бүр ч энийг бодох завгүй болж Гитлер бункертээ өөрийгөө хорлож, Муссолини ч хүлээх ёстой ялаа хүлээсэн. Гэхдээ профессор Маркези нас барахынхаа өмнө өөрийн дотнынхоо нэг нөхөрт үгчилбэл ийм юм хэлжээ: «Хуйвалдааны төлөвлөгөө муу байсан юм. Улс төрийн хувьд ч тэр ямар ч амжилтад хүрэхгүй байсан. Тэгээд ч би нэг үед түүнийг хэрэгжүүлэх хэрэггүй гэж зөвлөсөн. Мэдээж энэ бол хориг биш байсан ба харин зөвхөн бидний англи нөхөд бас миний хувийн санал байсан юм». 

	— Маркези англичуудтай холбоотой байсан уу?

	— Тийм ээ. Интеллиженс сервист тэр ажиллаж байсан. Энэ нь нэлээд хожуухан мэдэгдсэн юм. Гэвч тэр үед англичууд гитлерийн эсрэг эвсэлд орж байсан учраас энэ баримтыг хэн ч олигтой анхаарсангүй. 

	Зогс! Одоо эргээд 1945 оны дөрөвдүгээр сарын үйл явдлуудыг эргэн саная. Дайны төгсгөл ойртож фюрер өшөө хонзонгоос мултрахын тулд өөрийгөө хорлохоор шийджээ. Фюрерийн «мах цусны» дүү, италийн «дуче» холбоотнуудад бууж өгөх, аль эсвэл бүр Италийн үндэсний эрх чөлөөний хороотой хэлэлцээр хийсэн ч хамаагүй, үгүй бол төвийг сахисан Швейцар луу зугтаж ямар нэг аргаар амьд үлдэхийг хүсэж байлаа... 

	1944 оны есдүгээр сард Гитлерийн тушаалаар Муссолини «Салогийн Бүгд найрамдах улс» гэгчийг байгуулав. Тэр нь Гард гэдэг нуурын эрэг орчимд дучегийн шинэ штабыг байрлуулах гэж байсан хотын нэрээр нэрлэгджээ. Гэвч Гитлер өөрөө ч гэсэн фашист нөхрийнхөө боломжид итгэхээ больсон байжээ. Фашистуудын архиваас олдсон Геббельстэй хийсэн нэгэн: ярилцлагын бичлэгт фюрер «Бүгд найрамдах улсын» ирээдүйг дүгнэхдээ: «Миний бодоход дучед ямар ч улс төрийн ирээдүй алга» гэж хэлжээ. Үүнийг Муссолини ч өөрөө бас ойлгож байлаа. Ингээд балрах үйлстэй зандалчид мэт тэд гэмт хэргүүдийг цувуулан хийсээр байв. Дучегийн зөвшөөрлөөр хар цамцтанууд өөрсдийн гарт өртсөн хүн бүгдийг: партизан, энгийн номхон иргэд, өвгөд, эмэгтэйчүүд, хүүхдүүдийг буудан алж, дүүжилж, шатааж байв. Хүмүүсийг герман овчарк нохой, эсэсийн шилдэг анги ба хар цамцтануудын тусгай ангиудыг «туугч» болгож жинхэнэ ан авлага хийж байгаа мэт устгадаг байжээ. Хүмүүсийн нус гол мэт урсаж байсан учраас Үндэсний эрх чөлөөний Хорооны төлөөлөгчид түүнтэй хэлэлцээр хийхийг зөвшөөрнө гэдэгт дуче итгэл муутай байлаа. Тэр Швейцарт дүрвэж гарахад илүү итгэж «Салогийн бүгд найрамдах улсын» тогтнох эцсийн саруудад хувийн санхүүг алт, доллар, стерлинг, швейцарын франкаар хичээнгүйлэн дүүргэж байжээ. «Бүгд найрамдах улсын» ерөнхийлөгчийн далд бодол санаа). Гитлерийн сонорт хүрсэн бололтой. Ингээд 1945 оны дөрөвдүгээр сард өдөр шөнөгүй эсэсийн гучин цэргээр хамгаалуулсан Муссолинийн өрөөнд Берлинээс ирсэн СС-ын гаунтштурм фюрер албан бус айлчлал хийхээр иржээ. Тэр Муссолинийн хамгаалалтыг толгойлж байсан СД-ийн ахмад Отто Киснаттай уулзаж товчхон ярилцав. Дайны дараа гитлерийн абверын архиваас олдсон мэдээгээр бол тэр яриа нь хамгаалалтын хэсгийн даргад ирүүлсэн маш нууц тушаалын хэлбэртэй байжээ. Гауптштурм фюрер: «Берлинээс өгсөн тушаалаар Муссолини ямар ч шалтгаанаар хил давж болохгүй. Хэрвээ тэр Швейцарт орохыг оролдвол та зэвсэг хэрэглэх хүртэл арга хэмжээ авч түүнийг таслан зогсоох хэрэгтэй. Дучегийн бүх утсан ярилцлага хянагдаж байх ёстой ба сэжигтэй бүхний нь яаралтай Берлинд мэдэгдэж бай» гэжээ. 

	Мэдээж энэ ярианы тухай Муссолини юу ч мэдээгүй боловч СД-ийн ахмадын хараа нэг зүйлийг анзаарсангүй орхижээ. Дучегийн тухай аман тушаалыг авч байсан яг тэр үед дуче Дотоод Яамныхаа байранд өөрийн тоглоомын бүгд найрамдах улсын сайд нарыг цуглуулж «Сайд нарын Зөвлөлийн» гишүүн нэг бүрээр гарын үсэг зуруулж их хэмжээний гадаад валют, алт олгожээ. Ялангуяа зөвлөлтийн цэрэг Венад, харин америк, англичууд Рейнийг гаталсан товч мэдээний дараа, бүх юм ойлгомжтой байсан учир хэн ч, юу ч асуулгүй, хэн ч юу ч тайлбарлахгүй байлаа. 

	Энэ зөвлөгөөн дээр аажмаар бүгдээрээ Милан руу шилжихээр шийджээ. Умард нутгийн энэ хотод яг дучегийн машин орж ирэх үед Итали дахь эсэсийн цэргийн командлагч Берлинд Гитлерийн бункер луу бууж байв. Өөрийн фюрерт тэр италийн фронтын байдлыг танилцуулахдаа Итали дахь гитлерийн цэргийн бууж өгөх болзлын тухай Үндэсний эрх чөлөөний Хорооны төлөөлөгчидтэй тохирох заавар Милан хотын цэргийн комендант хурандаа. Рауффд өгсөн гэдгээ хэлэлгүй орхижээ... 

	Умард хэсэгт тогтсон сүйрлийн байдал мэдээж хэнд ч нууц биш байжээ. Дөрөвдүгээр сарын 23-ны даваа гаригт германы цэргийн командлал гитлерийн цэргүүдийг олзлуулах тодорхой болзлын тухай англи—америкийн талтай хэлэлцэж эхэлсэн тухай Муссолинид мэдэгджээ. Үүний зэрэгцээ Генуя, Парма хотууд партизануудын гарт орсон тухай мэдээ ирлээ. Муссолини дэслэгч Шпеглерийг дуудаж: «Би танд итгэдэг учраас өөрөөс чинь нэг юмыг хүсье. Энэ захидлыг Черчилльд дамжуулахыг оролдооч. Хариуг битгий яар, эхлээд сайн унш!» гэж дуче бувтнав. 

	Шпеглер захидлыг авлаа. «Эрхэмсэг ноёнтоон! Харамсалтай нь үйл явдал намайг ихэд яаруулж байна. АНУ ба Англи Германтай хийж байгаа хэлэлцээрийг тоомсорлохгүй байхын аргагүй билээ. Тэмцлийн таван жилийн дараа гарсан Италийн нөхцөл байдлыг харгалзан энэ хэлэлцээрт та биеэрээ оролцож байгаа явдалд амжилт хүсэхээс өөр зүйл надад алга. Гэлээ ч гэсэн «Итали бол гүүр юм. Италийг зүгээр өргөл болгон барьж болохгүй» гэж таны өөрийн чинь хэлсэн үгийг танд сануулмаар байна. Түүхэнд миний гүйцэтгэсэн үүрэг ролийг танд сануулаад байх хэрэг ч үгүй биз гэж бодож байна. Би өршөөл гуйгаагүй, харин шударга шүүх, шударга хамгаалалтыг л хүсэж байна. Гэвч одоо ч гэсэн ямарваа болзолгүй бууж өгч болохгүй. Яагаад гэвэл яллагч яллагдагч нар арсалдах болно... Над руу өөрийн итгэмжлэх хүнийг ирүүлнэ үү. Дорно зүгээс ирж байгаа аюултай холбогдолтой надад байгаа зарим баримт бичгүүд таны анхаарлыг татаж болох юм. Ирээдүйн хувь заяаны нэлээд хэсэг нь танаас шалтгаална. Бурхан танд туслаг» гэж Муссолини бичжээ. 

	Шпеглер уншиж дуусахад дуче түүн рүү харж:

	— Энэ даалгаврыг та биелүүлж чадах уу?

	— Тэгье, эччеленца!.. 

	Шпеглертэй биечлэн ярилцсаныхаа дараа ахмад Киснатыг хүрч ирээч гэж урив. Хананд өлгөөстэй Италийн газрын зургийн дэргэд дуче алхална. 

	— Ахмад аа, аюултай нөхцөл бүрэлдвэл би хаана нуугдах тухай ямарваа заалтуудыг та Берлинээс авсан уу? 

	— Үгүй!Би Германы засгийн газар таныг Германы Элчин сайдын Яам байгаа газар байхыг шаардаж байгааг зөвхөн мэднэ. Одоо тэр нь Фасапогоос Меранод нүүсэн болохоор бид тэднийг дагах хэрэгтэй. 

	— Сайн байна. Тийшээ явах зам Швейцарын хилээс холгүй бөгөөд байдал ноцтой болбол би тэр улсад хоргодох байр түргэн олж чадна.

	— Германы засгийн газар таныг ямар ч нөхцөлд Швейцарт гарахгүй байхыг шаардаж байгаа бөгөөд швейцарынхан ч танд хоргодох байр олгохгүй. 

	— Тэгвэл ямар ч Швейцар хэрэггүй. Зүгээр, зүгээр. Энэ бол зөвхөн миний бодол байсан юм. Би эндээ үлдэлгүй яах вэ. 

	Хэдхэн хоногийн дараа холбоотны цэрэг Миланд дөхөж очиход Муссолини өөрийн сайд нар, фашист түшмэдээ дагуулан санхүү, баримт бичгүүдээ чирсээр СД ба СС-ийн цуваагаар хамгаалуулан хотыг яаран орхижээ. 

	Хөнгөн тэрэг, цэргийн машины цувааг Миланаас гараад умард зүгт Комо нуур тийш засмал замаар дээд зэргийн хурдтай давхиж явахад америкийн тагнуулын газрын ахмад Эмилио Даддарио арван таван итали туршуулуудыг дагуулан Муссолинийг амьдаар нь заавал олж бүх бичиг баримтынх нь хамт олзолж авах маш нууц даалгаврыг аваад швейцарын хилийг давж байжээ... 

	Харин Комогоос долоохон километрийн зайтай газар Муссолинийн «хамгийн хүндэт найз» СС-ийн генерал Карл Вольф угтахаар буудалласан байжээ. Италид Гиммлерийг төлөөлдөг бүрэн эрхтэй тэр хүн орондоо орохын өмнө бууж өгөх тухай Италийн эсэргүүцэх хүчин ба америк-английн талаас гаргасан ямар ч актад хамаагүй гарын үсэг зурж болно гэсэн тушаал өгчээ. 

	Үүний дараа ёстой жинхэнэ дүрвэн зугталт гэдэг эхэлж, бууж өгч байгаа германчуудыг хүрээлсэн цагариг улам нарийссаар байлаа. Тэднийг бүслээд байгаа Гарибальдын нэрэмжит 52 дугаар бригадаас мултрах гэж Муссолини Комо нуурын зүүн эргээр самгардан давхиж байлаа. Цувааны эхэнд хуягт тэрэг, дараа нь Муссолинийн «Альфа-Ромео—2500» маркийн машин, «дучег» «хамгаалсаар» яваа ахмад Киснатын «мерседес», СС-ийн офицеруудын хөнгөн тэрэг» герман цэрэг ачсан 26 ачааны машин, бүр эцэст нь нурж сүйрсэн «Салогийн бүгд найрамдах улсын» сайд нар ба фашист захирагч нарын арваад хөнгөн тэргүүд цувж байлаа... 

	Комо нуурт 1945 оны дөрөвдүгээр сарын 27-ны өглөөний нарны туяа тусжээ. Граведон хотын ойролцоо германчуудын цувааг Гарибальдын нэрэмжит 52 дугаар бригадын харуул зогсоолоо. Хэрвээ бүх итали үндэстэй хүмүүсийг хяналт шалгалтад оруулахыг зөвшөөрвөл германчуудыг цааш нь нэвтрүүлнэ гэж партизанууд мэдэгджээ. 

	Муссолини Петаччигийн хамт өөрийн лимузин машинаас хуягт тэргэнд шилжиж суулаа. Түүний хаалга гэнэт нээгдэж цэрэг-жолооч нь ахмад Киснатыг чанга дуудлаа, Дуче түүнтэй уулзахыг хүсжээ. 

	— Ахмад аа! Донгод шалгалтад орохоос өмнө герман цэрэг болохын тулд надад танай цэргийн хувцас, малгай хэрэгтэй байна. 

	— Гайхамшигтай зөв санаа байна, дуче!

	Хэдхэн мөчийн дараа хуягт тэрэгний хаалгыг нэг герман цэрэг тогшиж хаалга онгойхоор нь боодолтой цэргийн хувцас шидчихэв. 

	Арваад минутын дараа тэр хуягтаас Герингийн люфтваффегийн цэргийн хувцас өмссөн Муссолини гарч ирлээ. Киснат эсэсийн хэсэг хэсэг офицерын хамт түүнийг хүмүүсийн сониуч харцнаас хааж хүрээлэн зогсов. Дуче ачааны тэрэгний кабинд жолоочийн хажууд суув. 

	52 дугаар бригадын даргын орлогч Билл гэдэг нууц нэртэй Урбано Лаццаро дээр нэгэн партизан цэрэг нэлээд аахилчихсан давхиж ирлээ. 

	— Билл, би хамгийн гол шаарыг оллоо!

	— Чи зүүдлээгүй биз?

	— Үгүй, яг үнэн!

	— Хаана байна?

	— Ачааны машины кабинд. Герман цэргийн хувцас өмсчхөж!

	Билл ачааны машины дэргэд очоод хаалгыг нь онгойлгов. Германчууд буруу харцгаалаа. Муссолини байдгаараа атирч, малгайгаа хамар луу буулгачихсан сууна. 

	— Камерат аа!

	Хариу дуу гарсангүй... 

	— Эччеленц ээ!

	Дуу гарсангүй. 

	— Бенито Муссолини!

	Дучегийн бүх бие татвалзав. Билл түүний малгай, нүдний шил, өвдөг дээрээ тавьсан автоматыг авлаа. 

	— Италийн ард түмний нэрийн өмнөөс таныг баривчиллаа. 

	— Би эсэргүүцэхгүй... 

	Муссолини кабинаас гарч цувааны дагуу Биллийн урьд нь алхана. Арваад метрийн зайтай ахмад Киснат хэсэг эсэсийнхэнтэй зогсож байлаа. Дуче тэдний дэргэдүүр өнгөрөхдөө; «Намайг ингээд л өгч байгаа юм уу?» гэж германаар хэлжээ. Киснатын гар гар буу руугаа явснаа буулгачихлаа. Түүний хувьд дайн дууссан ажээ. Тэр өөрийнхөө амийг л хичээх болжээ. 

	Хэдэн цагийн дараа Комогийн захиргааны дэргэд ачааны тэрэг зогслоо. Вальтер Аудизио—Валерио хэдэн партизан нөхдийнхөө хамт ирлээ... Сүүлчийн уулзалтын үеэр Вальтер Аудизиогийн ярьсан зүйлийг доор үгчилж сийрүүлье. 

	«Дөрөвдүгээр сарын 25-нд дуче Милан дахь штабаа орхиод алга болжээ. Яг энэ өдөр Мусолинийг баривчилсны дараа яах вэ гэсэн асуудал үндэсний эрх чөлөөний хүчний командлалын өмнө тулгарсан юм. Тэр үед эх орноо чөлөөлөх сайн дурынхны корпус командлагчийн орлогч байсан Луижи Лонго: «Ганц ч минут алдалгүй цаазлах санал оруулав. Энэ саналыг үндэсний эрх чөлөөний Хорооны зөвлөгөөн дээр санал нэгтэй сайшаажээ. Яагаад тэр вэ? Яагаад гэвэл америк, англичууд Муссолинийг амьдаар нь олзолж авах даалгавартай явааг бид мэдэж байсан юм. Шударга хариулал харь газраас ирэхийг бид зөвшөөрөх байсан гэж үү? Фашист дэглэмийн дарлалаас өөрөө чөлөөлөгдсөнөө италийн ард түмэн харуулах ёстой байв. 1943 онд Муссолинийг «чөлөөлсөн» Скорценигийн десантын хэрэг ч бас сэрэмжтэй байхыг шаардаж байлаа. Энэ удаа дучег ард түмний шүүх ялаас мултруулах ямар ч эрх бидэнд байхгүй байсан ба Луижи Лонго надад үүний тухай биечлэн сануулсан билээ». 

	Бусад явдлыг та бүгд мэднэ. Оройнхоо зуушийг дуусгаад Вальтер Аудизио бид хоёр Лорето талбай хүрлээ. Энэ талбай дайн тэр жилүүдээс хойш мэдээж их өөрчлөгдсөн ажээ. Нэгэн буланд нь боржин чулуун багана хөшөө байна. Яг энэ газар 1944 оны наймдугаар сарын 10-нд хар цамцтанууд 15 партизаныг буудан алжээ. Багана хөшөөн дээр «Толгойгоо гудайлгалгүй байсаар эрх чөлөөний төлөө амиа өгсөн...» гэж бичжээ. «Италийн бүх эмгэнэлт явдлын эзэн Донго мужид буудуулсан Муссолинийг яг энэ газар 1945 оны дөрөвдүгээр сард бензин шатахуун цоргоноос дүүжлүүлсэн байжээ. Бензин шатахууны цорго аль хэдийнээ алга болжээ. Хүмүүс зөвхөн партизануудын дурсгалын хөшөөнд цэцэг өргөнө. Булавч бултайна, даравч дардайна» гэдэг хуучны зүйр үг санаанд гэнэт оров. Тийм шүү, гэмт хэрэг шийтгэл хоёр салшгүй билээ. 

	 

	* * *

	 

	Дэлхийн хоёрдугаар дайн өнгөрлөө. Тагнах ажлын дайны дараах түүх үндсэндээ америкийн нууц албатай холбоотой бөгөөд америкийн нууц алба нь Зөвлөлт Холбоот Улс, социалист улсууд, үндэсний эрх чөлөөний хөдөлгөөний эсрэг нууц дайнд тэргүүлэх болов. 1947 оноос түүхээ эхэлсэн тагнах ба хорлон сүйтгэх ажлын байгууллага болох Тагнуулын Төв Газрыг «үл мэдэгдэх засгийн газар» гэж цөөнгүй хэлдэг билээ. ТТГ-ын үндэслэгч Аллен Даллес яг тэр жил америкийн конгрессоор Үндэсний Аюулгүй байдлын тухай хууль гэгчийг батлуулжээ. Түүний үгээр бол энэ хууль нь «Ямарваа өөр улсад тагнуулын газар засгийн газартаа эзэлдэг байр сууринаас өөр илүү нөлөөтэй байр суурь эзлэх» эрхийг ТТГ-т олгосон ажээ. Зөвхөн сүүлийн 20 жилд ТТГ бусад орнуудын үйл хэрэгт 900 удаа оролцсон гэж зарим америкийн мэдээллийн баримтуудаас мэдэгдэж байна. ТТГ-т эдгээр үйл ажиллагаануудыг «нууц операцуудын хэлтэс» гэгч тусгай салбар шууд гүйцэтгэдэг ажээ. Хорлон сүйтгэх, улс төрийн аллага хийх, таалагдаагүй засгийн газруудыг нураах бас эцэст нь гадаад улс орнуудад цэрэг оруулах зэрэг бүх л үйлдлүүдийг тэд хийж чадна. Лэнглид байрладаг тагнуулынхаа газарт 20 мянга гаруй хүн, хилийн чанадад мянга гаруй, ажилтан ажиллаж байна. Тэд дипломат паспорт, сэтгүүлчийн үнэмлэх, худалдаачны мандатаар халхавч хийдэг ажээ. 

	Бүх юм нөхцөл байдлаас шалтгаална. ТТГ нь хилийн цаана тагнагчдын өргөн шигүү сүлжээ. тулгуур цэгүүд, онгоцны нууц буудлууд, тэрслэн сүйтгэгчдийг бэлтгэх сургуулиудтай бөгөөд харин АНУ-даа бол тэд миллиардаар тоологдох хязгааргүй их хөрөнгө санхүүтэй ажээ.

	 

	НУУЦ АЛБАДЫН НУУЦААС - 2 (e-nom.mn)

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: бичвэр, дэлгэцийн зураг, компьютер-г агуулсан зураг

Автоматаар үүсгэсэн тайлбар]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	Хэвлэсэн тоо 1500

	 

	ХГ № 379/87. 

	За № 146 

	 

	Үнэ 6 тө 40 мө. 

	 

	Улсын Хэвлэлийн Газар. 

	Улаанбаатар— 11, Элдэв-Очирын гудамж, 7. 

	 

	Д. Сүхбаатарын нэрэмжит Улсын Хэвлэлийн Комбинатад хэвлэв. 

	Улаанбаатар—46, Шмералийн гудамж, 2.

	 

	327, 219

	К—28

	 

	1-11

	128-87-П

	
Заметки

		[←1]
	 Гуравдугаар рейх — фашистын германы төр улсыг хэлж байна (Рейх — эзэнт улс гэсэн үг)




	[←2]
	 бедуин — (араб үг) Арабын хойг ба хойд Африкт оршдог нүүдлийн ба хагас нүүдлийн араб хүмүүс




	[←3]
	 Интеллиженс Сервис — Их Британийн тагнуулын төв байгууллага




	[←4]
	 Германы тагнуулын газрыг хэлж байна. — Зохиогчийн тайлбар




	[←5]
	 Скотланд Ярд — Лондоны цагдаагийн газар (орчуулагч)




	[←6]
	 Атташе — цэргийн зөвлөх




	[←7]
	 «Гуравдугаар рейх» — нацист Герман (орч. )




	[←8]
	 Люфтваффе — Фашист Германы нисэх хүчин (орч. )




	[←9]
	 Гестапо — Фашист Германы төрийн нууц цагдаагийн газар




	[←10]
	 Абвер — Нацист Германы цэргийн сөрөг тагнуулын газар




	[←11]
	 Фюрер — (германаар бол жолоодогч) — Нацист Германы тэргүүн Гитлерийн албан тушаал




	[←12]
	 Вермахт — Фашист Германы зэвсэгт хүчин




	[←13]
	 Фландр — Дундад зууны үед голцуу фламандчууд оршин сууж байсан Баруун Европын газар нутаг. Одоо Бельгид байдаг хоёр муж




	[←14]
	 Рейхсфюрер — Герингийн албан тушаал (орч. )




	[←15]
	 Загалмайлсан эцэг (ЦБ)




	[←16]
	 Юнайтед Пресс — Америкийн хэвлэл мэдээллийн агентлаг




	[←17]
	 Графологи — хүний бичгийн хэвээр уул хүний байдлыг судалдаг онол (орч)




	[←18]
	 Сэлбэг (ЦБ)




	[←19]
	 Цайллага, дайллага (ЦБ)




	[←20]
	 Галт тэргийг (ЦБ)




	[←21]
	 Цагдаагийн (ЦБ)




	[←22]
	 Каудильо — испаниар, толгойлогч, тэргүүн гэсэн үг




	[←23]
	 Энэтхэгийг тэр колонийн хэргийн авьяастнуудын «академи» гэж нэрлэдэг байжээ. Зохиолчийн тэмдэглэл




	[←24]
	 дуусдаггүй хов жив, матаас, нууц сүлбэлдээний гэж ойлго. Зохиолчийн тэмдэглэл




	[←25]
	 Агаарын дайралтаас хамгаалах их буу (ЦБ)

